KuMmEkA Kusapira NZAMBI
Kisaru KUKONDWA YAWU
VwaNDA Luzoro YA NZAMBI

% Bampangi balongi, mpe beno bankundi yina kele kuna, mu

ke tuba ti ya kele bweso na kuvwanda awa na suka yayi.
Nkotolo ya mutindu yina, na yina, mu zaba ve wapi mutindu mu
ke zinga tii na yina.

2 Kasi mu vwandaka kaka ya kuvwanda kuna vwandaka
zonza, Mpangi Nolan, mu banza ve ti mu me kutanaka ntete ve
na muntu mosi kieleka (Beto nionso me salama na mutindu ya
kuswaswana, kasi na nzila ya Nzambi mosi.) mutindu Mpangi
Jack Moore, um-hum, mbote, ya kieleka yandi me vwandaka. . .
Mpangi Nolan ke tubaka kaka, “Kubanda mu vwandaka awa na
yandi...” (yina kele bokilo ya yandi ya bakala), mpe mutindu
yandi longokaka na kuzola yandi mpe kuzitisa ndwenga ya
yandi mpe nyonso. Mpe yina, mu lenda tuba “amen” na yawu.
Bima mingi ya mbote. . .bantangu yina beto me kuzwa kintwadi,
yandi mpe munu, mpe Mpangi Brown, Mpangi Boutliere awa.
Bantu ya mbote ya Nzambi ti kieleka mu zola bawu na ntima ya
munu nyonso.

3 Mpe na yina mu—mu ke mona kieleka ti beto nionso ke na
kukuma ve bantwenia, mbote, mu ke banza kaka na ntangu yina
ti beto vwanda talana mutindu beto me soba kubanda pene ya
bamvula na ntangu beto vwanda sabuka na bantoto ya kuyuma,
mpe nionso yina kintwadi mutindu bantwenia ya babakala. Kasi
na kuzabaka kaka ti ya kele na Yinsi yina kisika beto ke kuma
ata mbala mosi ve biboba. Beto ke kutana dyaka kuna kilumbu
mosi.

4  Mazono na nkokila na yina mu vwandaka katuka na
tabernacle, ya vwandaka na mama mosi ya ntwenya ya kulala
kuna na zulu ya mbeto ya bambevo, mpe yandi tubaka, “Mpangi
Branham, bamvula me luta...” Mu banza ti yandi kuzwaka
palalizi. Yandi tubaka, “Nge tubaka na munu...” Mu me
zimbana yina vwandaka dyambu ya kento yina ntangu yayi,
kima mutindu yayi, mu banza ti mu ke tanguna yawu yimbi
ve. Yandi tubaka, “Ti mpasi yayi mu me kuzwa kele samu na
lukanu mosi,” to kima mosi, ti yandi fwana kuzwa bébé. Mpe
yandi vwanda bakula ve mutindu ya ke salama mpe yandi na
kondisio yina.

5 Ntwenya mosi ya bakala vwandaka kuna, ya kitoko na

kutala, yandi tubaka, “Mu kele bébé yina yandi kuzwaka.” Yandi
tubaka, “Mu kele bébé yina yandi kuzwaka.”

6  Mpe bima mingi me salama na nzila, beto kele ve na ntangu
awa samu na kuzonzila yawu. Beto ke sala yawu na simu yina
yankaka.

7 Mpe kapu ya Bantu ya Mumbungu yayi, mu kele ya
organisation mosi ve, mu banza mutindu beno nyonso zaba, kasi
mu. . . Yayi kele kaka kimvuka yina mu me vukana na bawu, mu
kele na kalati ya kimpangi, ya kele. . .Bawu kele bantu yina ke
yambaka bantu nionso, ya kele kaka bantu ya mumbongo. Ba
me vwanda kimvuka mosi ya nene samu na munu mpe samu ha
ministere ya mutindu yina Mfumu Tata ya beto me pesa munu.
Yawu kele...yawu vwandaka ve kieleka ti mu ke zolaka ve
organisation; ya kele kaka ministere yina ba me pesa munu, mpe
kana mu kele ve ya kukwikama na lubokilu yina, na yina mu ke
vwanda muntu ya yimbi samu na Nzambi.

8 Mpe, mu ke banza, kaka na ntwala mu katuka na Tucson,
ya lendaka vwanda ti mingi ya beno vwandaka kuna, kilumbu
mosi mu vwandaka kuna, na Los Angeles mu vwandaka zonza
na kapu yina. Mpe ya vwandaka. . . Mu banza ti mu me kwanga
kaka organisation mwa—mwa ngolo. Mu—mu zolaka ve kusala
mutindu yina. Kana beno zola kutuba mutindu yina, na yina
mu ke vwanda muntu ya luvunu. Beno fwana sala yawu ve,
ve, yina kele kaka kutula kima ya yimbi na zulu ya muntu
mosi. Kasi mu tubaka samu na yinti yina mu monaka na
lupangu ya Mpangi Sharrit. Yawu vwandaka na bambuma tanu
ya luswaswanu na zulu ya yawu. Mpe mu tubaka, “Mu me
monaka ntete ve yinti ya mutindu yina na luzingu ya munu.”
Ya vwandaka. . .ya vwandaka na pamplemousse, ya vwandaka
na malala ya ngayi, ya vwandaka na ba-mandaline, ba-tangelo,
malala, nyonso vwandaka kula na yinti mosi. “Mbote,” mu
tubaka, “Kieleka mu—mu ke bakula yawu ve. Wapi mutindu ya
yinti ya kele?”

“Yawu kele yinti ya malala.”

Mpe mu tubaka, “Mbote, yina pamplemousse?”
Yandi tubaka, “Yinga.”

Mu—mu tubaka, “Wapi mutindu yina kele?”
Yandi tubaka, “Ba me namika yawu.”

Mpe mu tubaka, “Oh, mu me mona.”

9  Yandi tubaka, “Bawu nyonso kele dibuta ya malala ya ngayi,
mpe yinti nyonso yina kele ya dibuta ya malala ya ngayi. . .ba
lenda namika yawu.”

10 Mu tubaka, “Mu me bakula.” Na yina mu bandaka kaka na
kuboka mwa fyoti, beno zaba, samu ti mu kele na kidi-kidi mpe
na emotion.

11 Na yawu, yandi tubaka, “Wapi dyambu?”

12 Mpe mu tubaka, “Mbote, mu vwandaka banza kaka na kima
mosi.” Mpe mu tubaka, “Ntangu yayi mu zola kuyufula nge
kiuvu mosi.” Mu tubaka, “Ntangu yayi, na mvula yina ke kwisa
ntangu bafelele ke kwisa na zulu ya yawu, ba ke vwanda ve
malala, ba-tangelo, ba-pamplemousse, malala ya ngayi; ya ke
vwanda nyonso malala samu ti ya kele na kati ya yinti ya malala,
mutindu yina ve?”

13 Yandi tubaka, “Ve, ve. Ve, konso divala ke buta bambuma ya
yawu mosi.”

14 Mu tubaka, “Mu me mona.”

15 Na yawu yina vwandaka wakana dyaka kieleka mbote,
samu ti mu kele. . .beno zaba mu me. . .ya kieleka mu kuzwaka
diplome ya Hartford mpe nionso ya ba-université yankaka yayi,
beno zaba. Na yawu—na yawu mu kele. . . beno tala mbote yinza,
yina kele université ya kulutila mbote yina mu me kuzwaka ntete
ve, université ya Mvangi. Na yawu kana mu tala yawu mbote,
mu ke kuzwa malongi ya munu na mutindu mu ke mona yinza
kusala.

16 Mpe mu tubaka, “Mbote, yina ke sala kaka munu kuwa
kieleka mbote.”

17 Yandi tubaka, “Wapi dyambu?”
18 Mu tubaka, “Mu banzaka na kima mosi.”

19 Na yawu, kilumbu yina, mu vwandaka longa na zulu
ya yawu. Mpe mu tubaka, “Ntangu yayi, beno me mona,
ntangu dibuundu bandaka ntete kuna, ya vwandaka. . .Yesu
tubaka...” Mu vwandaka longa Jean 15. “‘Mu kele Vinu, beno
kele bintala. Mpe konso dintala yina ke butaka ve mbuma ba ke
zenga yawu, ba ke yoka yawu.””

20 Mpe muntu mosi niongisa kaka nkingu ya munu ngolo mingi
na zulu ya yawu, yandi tubaka, “Nge me mona, mu banzaka kana
nge vwandaka kieleka ya kufuluka na Mpeve-Santu mpe nge me
kuzwa mpulusu, nge tubaka, ‘ba lendaka ve kukwenda ntama na

yawu.
21 “Ya kele kieleka.”
22 Yandi tubaka, “Wapi mutindu samu na yina?”

23 Mu tubaka, “Ntangu yayi nge ke na kuzonzila na zulu ya
dilongi ya kuswaswana. Yandi ke na kuzonzila na zulu ya kubuta
mbuma kuna, Vinu ve; Yandi ke na kuzonzila samu na kubuta ya
bambuma, kasi Luzingu ve. Yandi tubaka, ‘Mbote, beno zenga
kaka yinti samu yawu kukula, yawu buta mbuma.””

2¢  Yandi tubaka. . .

25 Mpe mu tubaka, “Ntangu yayi, beno me mona, yinti yayi,
ntangu ya bandaka, ya vwandaka nionso Baklisto ya kieleka,
ya Biblia. Na manima me kwiza kintala yina ba ke bokila ba-

Lutherien, ba-Méthodiste, ba-Baptiste, ba-Presbytérien: malala
yangayi mpe nyonso yankaka.” Mpe mu tubaka, “Beno me mona,
ya ke na kutoma na nkumbu ya Buklisto, kasi ya...Ya ke na
kuzingaka na Yinti yango, kasi ya ke na kubutaka na mutindu ya
yawu ya denomination. Beno me mona? Kasi,” mu tubaka, “kana
yinti ya malala yina kubuta ve kintala yankaka yawu mosi, ya ke
buta malala mutindu ya salaka na mbandukulu.”

26 Ya vwandaka, ya kuvwanda kuna, ntwadisi mosi ya nene. . .
mosi ya ba-organisation ya beto ya kulutila nene ya Pentecote.
Mu zaba ve mutindu ya kusala yawu samu ti muntu nyonso
kubakula ti ya kele dibanza ya munu ve ti—ti mu kele—mu ke na
kutelemina bampangi yango ya babakala, bampangi ya bakento;
yina kele luvunu. Ba ke bakulaka munu mbote ve, mpe mu zaba
ve samu na yinki. Beno me mona? Bantu ke banzaka ti mu ke
kwikilaka ve ti bantu fwana kwenda na yinzo-Nzambi. Ya kele
na ba-million ya ba-kilometre na Kieleka. “Beto fwana vukana
beto mosi kintwadi, mpe kulutila mingi mutindu beto ke mona
kilumbu ke na kubelama.” Beno me mona? Beto fwana kuvukana
kintwadi na bumosi. Beto lenda ve. . .

27 Kana mu zingaka na mbanza mosi mpe ti bawu vwandaka
ve na kima kuna kasi...mbote, dibuundu mosi (mu zola ve
kutanguna nkumbu mosi), kasi kaka dibuundu mosi, kana bawu
ke kwikilaka kaka kima mosi, ti Yesu vwandaka ya Bunzambi,
nyonso yankaka ya yawu vwandaka luvunu, mu ke kwenda na
dibuundu yina. Kana mu lenda ve kuzwa kitini ya muvimba ya
dimpa, mu—mu ke baka kitini ya dimpa. Beno me mona? Mu
ke kwenda kuwa, kusambila Mfumu, mpe kulakisa Yandi ti mu
ke na kusalaka kitini ya munu. Mu zola Yandi kuzaba ti mu
kele moyo. Mu kele—mu kele. . . zola muntu nyonso kuzaba wapi
lweka mu kele. Mu ke vukana na Baklisto, mpe kuna kusambila
mpe—mpe kusadila Mfumu.

28 Kasi yina kele mpasi mingi, mu...ya vwanda kwamisaka
munu kieleka yimbi, mpe na yina mu monaka ti ata mpe Mfumu
ya beto ba bakulaka yandi mbote ve na bima mingi. Yandi
lendaka tuba kima mosi, mpe bawu zolaka...ba vwandaka
bakula yandi mbote ve. Mu banza ti ya fwana vwanda kaka
mutindu yina. Kasi bayina kele na ndwenga ke bakula. Beno me
mona? Biblia me tuba mutindu yina. Bawu ke bakula Yawu.

29 Na yawu na suka yayi na ntangu yina mu vwandaka tuba
yayi. ..Mpe mu tubaka, “Ntangu yayi, bawu—bawu ke zinga na
nkumbu ya Buklisto, kasi bawu ke buta mutindu ya yimbi ya
mbuma. Yawu me kuzwa mbuma ya denomination. Bawu ke sala
kima mosi, mpe bawu ke zinga na yawu, mpe bawu ke zinga na
Luzingu ya kieleka.”

30 Yawu kele yina mu vwandaka meka na kutuba mazono
na nkokila, mpeve yina lenda botama na kati ya Mpeve yina
mpe dyaka kuvwanda ve Muklisto. Beno me mona? Beno ke

na kuzinga kaka na nzila ya Luzingu mosi, kasi bambuma
beno ke basisa ke tuba yina beno kele. Beno me mona? Ya
kele kieleka. Beno me mona? Bawu lenda sala bidimbu nyonso,
mpe kusambila samu na bambevo, mpe kubelusa bambevo, mpe
kuzibula meso, mpe kubasisa bampeve ya yimbi, mpe—mpe
kusala bima nyonso yayi, kuzinga kaka na Luzingu mosi yina
kele na kati kuna, kasi dyaka ya kele dilala ya ngayi. Beno me
mona? Ya kele kieleka. “Na bambuma, beno ke zabana,” Yesu
tubaka. Mpe na yawu kuna beto ke tala. . .

31 Mpe ntangu mu katukaka na estrade, ntwadisi yayi ya nene
telamaka, yandi tubaka, “Yandi zolaka ve kutuba mutindu yina
ve.” Yandi tubaka, “Beto zaba ti ba me namikaka beto nionso
kuna na kati.” Mbote, ya kele kieleka ti beto kele ya kunamika,
disina ya kunamika, ya kele kieleka; kasi na kati ya Vinu ve, ya
kunamika. Na yina yandi tubaka. . .bandaka na mutindu ya—na
mutindu ya kuvutula munu fioti na manima.

32 Mpe ya vwandaka na ntwenya mosi ya bakala kuna, mu
banza ya kele bampangi ya star ya cinema. Nkumbu ya yandi
kele Danny Henry, mpe yandi vwandaka mwana-bakala ya
Baptiste. Mbote, yandi kwisaka na estrade samu na kutula
maboko ya yandi pene-pene ya munu, mpe yandi tubaka,
“Mpangi Branham, mu banza ti yayi ke wakana kuvwenza ve,
kasi,” yandi tubaka, “Mu banza ti ya lendaka vwanda kapu ya
23 ya Apocalypse.”

33 Mpe mu tubaka, “Matondo na nge.”

3¢ Mpe yandi bandaka na kutuba kima yankaka mpe yandi
bandaka na kuzonza na bandinga, mwana mosi ya bakala ya
Baptiste. Mpe ntangu yandi salaka yawu, ya vwandaka na kento
mosi awa na Louisiane, yandi vwandaka bakala mosi ya France,
kento mosi ya nene ya kizitu, yandi sonikaka ntendulu yango.

35 Mbote, na yina ya vwandaka na ntwenya yankaka ya bakala
yina vwandaka ya kuvwanda awa yina vwandaka bakala ya
France, yandi sonikaka yina yandi tubaka. Bawu fwanikisaka
banoti, mpe nionso zole vwandaka mutindu mosi.

36 Mpe na manima mwana mosi ya bakala ya nene, na
kizunguzungu ya kutelama kuna na manima, na Cafétéria
Clifton, kwisaka kuna na ntwala. Yandi tubaka, “Bika ti mu
mona banoti yango. Mu zola kumona yina yawu vwandaka.”

37 Mpe yawu nyonso tatu vwandaka mutindu mosi samu
na ntendulu. Yandi vwandaka mutendudi samu ya O.N.U,
mutendudi ya Kifalansa. Mpe yawu tubaka mutindu yayi:

Samu ti nge me sola nzila yayi ya kusungama mpe nzila
ya fyoti, nzila ya mpasi, nge me sala yawu na nsodolo ya
nge most. . .

Kasiwapi lukanu ya nkembo nge me baka, samu ti ya kele
NZILA YA MUNU.

Beno me mona? Mpe tubaka...mpe kwendaka na ntwala
mpe tubaka kuna:

Yayi, na yawu mosi kele yina ke salama, mpe ke sala, mpe
ke pesa, lunungu ya nene na kati ya Zola ya Kinzambi.

38 Beno me mona, ntangu nionso, ata mpe na Kifalansa, verbe
kele na ntwala ya adverbe kuna na kati—ma kati—na kati ya
ntendulu. Na yawu kuna mu lendaka ve kutuba. . . Moise, yandi
salaka nsodolo ya yandi, yandi zolaka sala nsodolo ya yandi.
Beto nionso fwana sala nsodolo ya beto mpe kusala nionso yina
beto lenda sala. Mpe Nzambi. ..Mu ke zitisa nsangu ya muntu
nyonso yina ba me pesa yandi samu na Nzambi. Mu. . .nyonso
yina ya kele, mu ke zitisa yawu na ntima ya munu nyonso.

39 Ntangu yayi, mu ke mona mpangi-bakala mosi ya ntwenia
me kwisa ntama mingi ve, Mpangi Stringer, mu banza ya
Louisiane. . .to ya Mississippi, natilaka beto mwa bafoto awa
yina beno monaka beto kutala yawu. Yawu vwandaka ya Wanzio
ya Mfumu, ntangu Yawu monikaka. Bantu yikwa me kuwaka
mwa disolo yango? Mu banza ti mosi na mosi ya beno awa me
kuwaka yawu. Beno me kuzwaka yawu na bande, mpe nyonso
yina.

40 Ntangu yayi, yina ba tubaka na munu na suka mosi na
ngunga ya kumi, mu vwandaka ya kutelama na kivinga ya munu
na Indiana. Yandi tubaka na munu ti mu ke vwanda na Tucson,
na suka-suka, Mu ke vwanda kuna ke katula kinama (yina beto
ke bokilaka kuna, yintu ya nkombo) na dikulu ya pantalon
ya munu. Mpe Bawanzio sambwadi kwisaka mpe panzaka
yayi, mpe ntoto panzanaka mpe bima nionso yankaka, na. ..
matadi vwandaka baluka na myongo, mpe Bawanzio sambwadi
vwandaka ya kutelama kuna.

41 Mpe mu tubaka, “Mbote. ..” Mu tubaka na kento ya munu,
mpe yandi kele peleza kisika mosi kuna na suka yayi, “Nge
fwana kukubika nionso samu muntu mosi ve lendaka zinga na
yina,” mu tubaka, “kubasika na yawu. Mu ke kwenda na Tucson,
kisalu ya munu me suka awa na zulu ya ntoto. Mu ke kwenda na
Yinzo samu na kuvwanda na Mfumu Yesu.”

42 “Mbote,” yandi tubaka, “nge me ndima yawu?”

43 Mu tubaka, “Yinga. Yinga, muntu mosi ve lendaka—lendaka
zinga na yawu. Ya kele ve na mutindu ya kusala yawu.”

4 Mu longaka kaka Bansungi: Sambwadi Ya Dibuundu. Yina
kele kisika mu bokilaka Mpangi ya beto ya bakala ya kikesa,
Jack Moore ya ntwenya samu na kulomba yandi yayi, Yesu,
na Apocalypse 1, vwandaka ya kutelama kuna na bansuki ya
mpembe mpe nyonso yina.

45 Mu tubaka, “Yandi vwandaka Bakala ya ntwenia.” Mpe ya
kele kisika luzayikisu kwizaka na yina me tala muntu yina
Ilwataka pelike, mpe Yandi ve; Yandi kele na pelike (mpe mu

lenda bakula yawu ve), na kuvwandaka Bunene ya Bunzambi.
Mpe bazuzi ya ntama vwandaka lwata na Israel, ba vwandaka
na bansuki ya mpembe. Mpe mpembe ke talisaka kuvedila. Mpe
bazuzi ya Kingelesi tii kilumbu yayi, na bayinzo ya nene ya
lusambusu ya Angleterre, ba vwandaka lwata pelike ya mpembe
ntangu ba vwandaka basika, samu ya kele ve na musiku yankaka
na zulu ya bawu na zulu ya ntoto. Beno me mona? Mpe bawu kele
bazuzi ya nene.

46 Mpe mu ke bambuka moyo ti mu kwendaka kuna na Arizona
mpe nyonso, mu mekaka na mutindu ya munu ya mbote na. ..
Mu vwandaka na boma ya lufwa. Mu kwendaka na lukutakanu
ya Phoenix. Mpe beno bambuka moyo, mu longaka dilongi yayi,
Batata, Wapi Ntangu Yayi? Beno ke bambuka moyo na yawu? Mu
tubaka ti mu monaka yawu, mu tubaka, “Ntete yawu salama,
beno bambuka moyo, MUTINDU ME TUBA MFUMU, ‘Kima
mosi ke salama.”” Mu banza ti beno kele na ba-bande na yinzo ya
beno ya babuku ya ba-bande ntangu yayi. Mpe kuna mu tubaka,
“Beno ke bambuka moyo ntangu yayi ti ba-vision ke kondwaka
ata fioti ve. ‘Kima mosi ke salama.” Beno bambuka moyo!”

47 Mpe mwa bilumbu fioti na manima ya yina, mu vwandaka na
kidi-kidi, mpe mu banzaka, “Yinki yayi? Mu ke kufwa? Kana. . .
Mu banza ti ya kele nswalu ti mu lenda kununga yawu. Mu zola
ve kusukinina.”

48 Mpe na suka mosi Mfumu tubaka, “Mata na zulu ya Canyon
Sabino.”

49 Mpe mu vwandaka ya kutelama kuna na maboko ya munu
na zulu, mu vwandaka sambila. Mu kuwaka kima mosi kusimba
diboko ya munu. Ya vwandaka mbele. Ntangu yayi, beno lenda
banza kaka mutindu beno ke kuwa, ya kutelama kuna beno
mosi mpe awa kele mbele na diboko ya beno pene ya yinda
mutindu yayi. Mu bendaka yawu mpe mu talaka yawu. Yawu
vwandaka kaka mbele, mosi ya yawu. . .mpe mu ke vwandaka
na boma ya mbele, na mutindu nionso. Mpe yawu vwandaka—
yawu vwandaka na kisengo mosi, kima mosi mutindu mosi ya
bambele yayi, mutindu nzungu ya bisengo to kima mosi, kieleka
ya meno mpe ya kusungama. Ya vwandaka na kiswamo na ziunga
ya yawu awa, kisika kinwani-mvita vwandaka na kikalulu, ya
kukeba na kuzenga maboko mosi na yankaka, mpe—mpe yawu
vwandaka na musanga na diboko awa. Ya lungaka kaka kieleka
na diboko ya munu. Mbote, mu nikumunaka kizizi ya munu mpe
mu talaka na manima.

Kaka na kisika yina mosi, kilumbu yina, mu monaka mwa
yembe mosi, ya mpembe kulumukaka. Mu ke tubila beno yawu
na ntwala.

50  Mpe mu vwandaka simba yawu na diboko ya munu, mu
banzaka, “Ya kele ngitukulu. Ntangu yayi, Mfumu, mu. .. mu
me zimbisa mabanza ya munu? Ya kele na muntu mosi ve awa.

Mu kele na bakilometele ntama na muntu nyonso mpe awa kele
mbele. Mu telemisaka diboko ya munu, mpe wapi kisika ya
katukaka?” Mpe mu banzaka, “Yina kele kima ya ngitukulu.
Ntangu yayi mu talaka awa, ya kele mbele.” Beno me mona, mu
simba yawu, mpe ya vwandaka mbele. Mpe mu tubaka, “Yawu
kele na muntu ve awa yina kele ya kutelama awa. Mu kele na
zulu ya matadi yayi, kuna na zulu ya mongo.” Mpe beno lendaka
mona ve Tucson kubanda kuna, ya vwandaka ntama mingi na
yisi.

51 Mu banzaka, “Ntangu yayi, yina kele kima ya ngitukulu.
Ntangu yayi, ya fwana vwanda na ziunga yayi kisika mosi kuna,
Muntu yina lendaka vanga mpe kusala mbele mpe kutula yawu
na diboko ya munu.” Mu tubaka, “Ya lendaka vwanda kieleka
Nzambi yina vangaka nkombo ya bakala samu na Abraham,
lendaka vanga bampadi yina,” yina beno me kuwaka. Mpe mu
tubaka, “Awa kele kisadilu, mitindu tatu ya bisadilu na kati ya
yawu, mpe mu me simba yawu na diboko ya munu kaka kieleka
mutindu kima nyonso yankaka yina mu lendaka simba na diboko
ya munu.”

52 Mpe mu kuwaka Ndinga mosi, tubaka, “Yina kele Mbele ya
Ntinu!”

53 Mpe mu banzaka, “Ntangu yayi, wapi kisika Yawu me
katuka? Ya vwandaka kaka kuna na kati ya matadi ya yayi
kisika mosi kuna.” Mpe mu simbaka yawu na diboko ya munu
mutindu yayi, mpe mu tubaka, “Mbele ya ntinu.” Mpe mu talaka
na nziunga, mpe mbele vwandaka me zimbana. Mpe mu tubaka,
“Mbele ya ntinu.” Yina kele samu. . .ba vwandaka nata mpunda
na—na mbele, mu banza ti ya kele kieleka, makesa to na mutindu
mosi, bawu nata mpunda na yawu, beno zaba. Mpe mu tubaka,
“Mbote, ya kele samu na yina ya vwandaka mu banza. Yawu zola
kutuba ti mu banza ti mu ke tentika maboko na zulu ya milongi,
to kima mutindu yina, ti, samu na kusala bawu milongi.” Mpe
kuna mu. ..

54 Ndinga mosi zonzaka dyaka, tubaka, “Mbele ya Ntinu!” Ve
ntinu mosi; Mbele ya Ntinu! Beno me mona?

5% Mu banzaka, “Ntangu yayi, mu kele na ngaanda ya munu
mosi, mabanza ya munu me zimbana, to ya kele na kima ke
na kusalama, ya kele na muntu ya kutelama awa pene-pene ya
munu.”

56 Mpe bampangi, bima yayi kele kieleka. Mu zaba ve—mu zaba
ve mutindu ya kutuba na beno, beno me monaka ntangu nionso
yina ti ya ke salamaka ntangu nionso mutindu yina. Mpe ya
kele...Mu vwanda bakula yawu ve. Na yawu. . . Ya kele nsatu
ya ngitukulu mingi.

57 Mpe mu telamaka kuna. Mu banzaka, “Ntangu yayi, Yandi
yina me zonzaka na munu luzingu ya munu nyonso, kubanda mu
vwandaka mwana ya bakala ya ntwenya, ya fyoti mingi, kele ya

kutelama kaka awa, mpe mu lenda ve kumona Yandi ata fyoti.”
Mu tubaka, “Mbele ya Ntinu?” Ya ke vwanda. ..Nzambi kele
Ntinu. “Mpe yinki kele mbele yayi?”

58 “Ndinga, ba me tula Yawu na diboko ya nge.” Yandi tubaka,
“Kubanga ve lufwa, yawu kele ministere ya nge.”

59 Oh, la la! Mu kulumukaka kuna na mongo, na kudila, na
kuboka, na ndinga ya munu ya ngolo, ke na kulemuka na zulu ya
matadi. Mu kulumukaka kuna, mu tubaka na kento ya munu, mu
tubaka, “Mu ke kufwa ve, nge me mona, ya kele—ya kele—ya kele
ministere ya munu.” (Mu tubaka na yandi na kukwenda kutana
na Billy Paul awa, mpe kubaka bana. Mu tubaka, “Ntangu yayi,
mu kele na kima ve, kasi dibuundu ke mona ti beno nyonso ke
vwandaka ve na nsatu mpe nyonso, mpe mu ke—mu ke kutana
na beno na simu yina yankaka.”) Mpe—mpe yandi. . . Mu tubaka,
“Ve, mu ke kufwa ve, yawu kele kima mosi samu na ministele ya
munu.”

60 Mwa bilumbu fioti na manima ya yina mu vwandaka
basika na lukutakanu mosi; mu vwandaka na télégramme ya
makasa tatu, yina katukaka awa na Houston, na Texas. Mpe
muntu yina vwandaka sawula munu mingi na nkokila yina ba
bakaka Wanzio ya Mfumu, foto ya Yawu salamaka kuna na
Houston, yandi bokilaka munu kuna, yandi tubaka...yandi
fidisaka télégramme, kento ya munu tubaka, “Mu zaba, Mpangi
Branham, nge kele na bisalu mingi. Mwana ya munu ya bakala
(Mwana-bakala ya mpangi ya kento ya Ted Kipperman) kele ya
kufundisa na kufwa na kati ya kiti ya lotiliki.” Mu tubaka. ..
(Yinki ke salama kana ya vwandaka Billy Paul?) Yandi tubaka,
“Yandi na mwana-kento fwana kufwa.” Mpe beno nionso me
tangaka yawu na zulunale, ya kieleka. Mpe yandi tubaka,
“Kivuvu kaka kele na beto kele ti nge kwiza mpe kuzwa
lukutakanu mpe kuvukisa bantu kintwadi.”

61 Mpe Raymond Hoekstra me sonikaka na munu bambala
mingi, kasi beno zaba, mu kubamaka na manima ya lukutakanu
yina samu na kukwenda na kuzomba na Tata Mc Anally mpe
bayankaka. Mpe mu banzaka, “Mbote, kana mu bika bana
kufwa mpe kukondwa kubasisa ngolo ya munu, mu ke kwenda
kuzomba dyaka ve.”

62 Na yawu mu tubaka, “Mbote mingi, mu ke kwiza.” Mu
kwendaka kuna na Houston, ba vwandaka na lukutakanu,
mpe ya kieleka. . .ba kufwaka bawu ata fioti ve, ba vwandaka
kaka. . .ba pesaka bawu luzingu. Mpe yawu yina bawu zolaka ti
bawu kusala, kupesa bawu kaka luzingu. Na yawu ya kele pene
ya bamvula makumi zole na mosi, mu banza, na—na Texas.

63 Na yawu kuna, mpe na kuvutuka, mu kwendaka na mongo
mpe mu kwendaka na Mpangi Fred Sothmann. Yandi kele awa
kisika mosi kuna. Mpangi Fred, wapi kisika nge kele? Kaka
awa. Mpangi Fred Sothmann, Mpangi Gene Norman; kilumbu

mosi, kilumbu ya zole ya kuvwanda kuna, Wanzio ya Mfumu
kulumukaka na camp kisika beto vwandaka, mpe bandaka na
kutuba na bana ya bawu mpe nyonso yina bawu vwandaka sala.

6¢  Mu kwendaka mpe vutukaka na zulu ya mongo. Mpe mu
kuzwaka ntete pécari ya munu, mpe mu vwanda meka na
kuzomba mosi na ziunga ya Mpangi Fred. Na yawu mu monaka
kisika wapi ba vwandaka kudya na lweka ya mongo, mpe mu
tubaka, “Mbote, ntangu yayi, mu ke tuba na nge yina mu ke sala,
Mpangi Fred.” Mu tubaka, “Ntangu yayi, beno kwenda kuna na
kisika yina na suka.” Beto ke mata kuna na suka-suka, beto ke
mata na mongo. “Mpe kwenda kuna na suka-suka, mu ke mata
kuna na lweka yankaka. Ntangu yayi, mu ke bula ve masasi na
mosi, kasi kana bawu kutina na lweka yayi, mu ke bula bawu
masasi na ntwala mpe mu ke vutula bawu na manima. Beno ke
kuzwa mosi ya nene.”

65  “Mbote mingi,” yandi tubaka.

66  Na yawu Mpangi Fred kwendaka kuna. Mpe Mpangi Gene
Norman (Mu banza ve ti Mpangi Gene kwisaka, mutindu yina?),
yandi vwandaka—yandi vwandaka na simu yina yankaka. Mingi
kati ya beno zaba Gene Norman, nkundi mosi ya luzolo samu na
mingi, mpangi-bakala ya mbote. Mpe yandi kulumukaka mwa
fioti kuna na nsi. Kisika, mwa bangulu yina, ya vwandaka kaka
ve kuna na suka yina. Mpe mu lendaka mona Mpangi Fred,
kuningisa diboko na yandi, yandi vwandaka pene ya kitamina
mosi ntama na munu. Mbote, mu banzaka, “Wapi kisika bawu
zolaka kwenda?” Mu kulumukaka na kati ya kiwanda ya
nene, mpe kulumukaka, mu banzaka, “Mu ke tala kana mu
lendaka mona kisika bawu kele.” Mu bandaka na kuvutuka. Ya
vwandaka kaka fyoti na manima ya kilumbu, mwini bandaka
kaka na kubasika.

67 Mu zyetaka dibengi ya nene, oh, la la, bankama na bankama
ya bametele, kaka matadi ya nene na kati ya canyon yina ya
nene kuna, na bibaka yina ya nene. Mpe ya vwandaka mutindu
kuzwa...mwini vwandaka basika, pene ya ngunga sambwadi,
mu banza, to kima mutindu yina. Mpe mu vwandaka mpe mu
vwandaka tala na ziunga, ya salaka ti mu tala na dikulu ya
patalo ya munu mpe ya vwandaka na kinama yina, nsendele.
Mpe mu tubaka, “Nge zaba, ya ke monana ya ngitukulu. Beno
zaba, Wanzio ya Mfumu tubaka na munu ti mu ke vwanda
pene ya ba-kilometre makumi sambanu na yiya na node-esete
ya Tucson, Mu ke katula kinama na dikulu ya munu.” Beno ke
bambuka moyo na yawu? Mutindu yina ve? Yinga, tata. Beno
me mona? Mu tubaka, “Ya kele ngitukulu.” Mu vwandaka simba
yawu.

68 Mpe kaka na ntangu mu talaka na zulu, mu monaka bangulu
makumi zole pene ya bametele bankama yiya na makumi tanu na
sambwadi na munu, yina basikaka samu na kudia mwa makasa

yayi filali mpe lalaka kuna. Mu tubaka, “Ntangu yayi, kana mu
lenda nata kaka Mpangi Fred mpe kunata yandi na kisika yina
kuna, yandi ke kuzwa ngulu ya yandi kaka kuna. Kasi mu zaba
ti yandi kele pene ya ba-kilometre mosi to zole na munu ntangu
yayi. Na yawu,” mu tubaka, “kana mu lendaka sabuka mwa
dibulu yayi ya maza kukondwa bawu kumona munu, kuna na
zulu na mwa yinti yayi ya genét kuna,” Mu tubaka, “kana mu
baluka na lweka yayi, ya kele na nzila ya bambambi yina ke
kwisa kuna na lweka yayi, Mu lenda kwenda mbangu kuna mpe
kubasika na nzila yango. Mpe beno namika mwa kitini ya papié
awa kisika wapi mu zaba yina mosi ya misapi ke kwenda kuna,
na zulu ya canyon, Mu lenda kuzwa Mpangi Fred kaka kuna na
ntangu ya mbote.”

69 Mu losaka kinama yayi na yisi, mu zimbanaka Yina. Mpe mu
bandaka na kusabuka mongo na malembe nyonso mpe talaka na
manima, ba monaka munu ve, mpe mu kwendaka mbangu mpe
bakaka nzila yayi ya bambambi. Mu vwandaka na yimpu ya nene
ya ndombe. Mu bandaka na kutambula na nzila ya canyon yayi
na nswalu nionso, mpe yawu salamaka.

0 Ntoto ya muvimba ninganaka, bisika nionso. Matadi ya
nene mutindu yayi vwandaka kulumuka, putulu vwandaka
pumbuka mutindu yayi. Mpe mu talaka, mpe ya kutelama na
ntwala ya munu vwandaka Bawanzio sambwadi; kaka kieleka
mutindu yawu vwandaka. Mu kuwaka mutindu mu vwandaka
ya kutelama kuna na ntoto. Ntete, mu banzaka ti muntu mosi
bulaka munu munduki, beno zaba, na yimpu yina ya ndombe;
ya ke talana mutindu ngulu ya mfinda, na mutindu nyonso, beno
zaba ti ya kele mpimpa. Mu banzaka ti muntu mosi bulaka munu
munduki, pene-pene mingi. . .pene-pene. Mpe mu—mu monaka
yina ya vwandaka. Mbote, kaka na ntangu...Mu kuzwaka
lutumu ya munu, na kati ya Masonuku, “Bidimbu Sambwadi
yina kele mansweki sambwadi.” Beno me mona?

71 Muntu mosi tubaka na munu, yandi tubaka, “Ntangu
yayi...” Oh, yandi tubaka, “Mbote, ntangu yayi, kilumbu mosi
Mfumu mu banza (nge ke mona ba-vision, Mpangi Branham) ke
monisa na nge yina kele bima yayi, beto nyonso lenda belama na
Nzambi mpe kuzwa ngolo ya kulutila na yina beto ke kota na
kuzonza na bandinga mpe nyonso.”

72 Mu tubaka, “Yawu lenda vwanda ve mutindu yina.”

73 Samu ti, beno me mona, mu ke kwikila ti Ndinga kele
Kieleka. Mpe Biblia ke tuba, “Muntu nyonso yina ke bwela
ndinga mosi to ke katula Ndinga mosi na Yawu.” Ya fwana
vwanda na kati ya Ndinga yayi. Beno me mona? Yawu kele
mansweki yina bantu me kondwa kumona, samu ti kaka ya kele
kisika Nsangu ya munu ya Nkuna ya Nyoka mpe Lukwikilu ya
kieleka ya lukengolo ya mukwikidi.

4 Mu ke na kuniongisa ve bampangi ya munu ya ba-
Presbytérien kuna, mpe bayankaka na kati ya beno bampangi
ya ba-Baptiste na nzila ya beno beno ke na lukengolo. Mu ke
na kutubaka yayi ve samu na kuvwanda ya kuswaswana, kasi
beno kuzwaka yawu ve na mutindu ya mbote. Beno me mona?
Ya kieleka. Beno me mona? Kasi, mu kuzwaka yawu yimbi, mpe.
Kasi ntangu Wanzio ke telema na Mazulu mpe ke tuba na beno,
mpe awa ya kele kaka na kati ya Masonuku, Yina kele kieleka.
Beno me mona? Ya kele kieleka. Beno me mona, Yandi ntangu
nyonso ke zonzaka kieleka na Masonuku.

"5 Na kati kuna mu vwandaka tala yawu tii selekele yina
basikaka, ya bandaka na kukwenda, mpe bawu kotaka mutindu
nsemo ya misitiki, mutindu lubungi. Kaka kieleka mutindu
yina...Bantu yikwa monaka foto ya Yawu yina ba bakaka na
Houston? Na kutala bantu nyonso. Beno me mona? Mbote, yina
kele kaka mutindu yayi vwandaka. Yawu balukaka na kima
mosi, Yawu landilaka na kukwenda na zulu mingi mpe na zulu
mingi.

6 Mu vwandaka kima mbangu mpe vwandaka kima mbangu,
na kumekaka na kuzwa Mpangi Fred mpe bayankaka. Na
manima ya mwa ntangu fioti, pene-pene ya kati-kati ya ngunga
mosi na ntwala, mu lendaka mona yandi kuna na nsi, na
kuningisaka maboko ya yandi; mpe Mpangi Gene ke kwisa, na
kuningisaka. Bawu zabaka ti kima mosi me salama. Mpe na
yawu mu bakaka bawu. Yina kele Mpangi Fred ya kuvwanda
kaka kuna.

" Nayina ya vwandaka mata, mu zabaka ve ti ba-observatoire
mpe nyonso, tii na Mexique, vwandaka baka foto yina. Magazine
Life me basisa yawu mutindu Yawu mataka. Mpe mingi na
kati ya beno. ..Magazine Life me talisa foto ya Yawu. Kima ya
mansweki awa, mpe ba me tuba ti ba me zaba ve kisika ya me
katuka; yawu kele na zulu mingi. Yawu kele na zulu ya ba-sphere
nyonso mpe nyonso yankaka yina ke vwanda. . . Yawu kele zulu
mingi samu na lubungi, samu yawu kele bakilometele makumi
yiya na nana na zulu mpe bakilometele makumi yiya na tatu na
bunene na manima ya kukuma kuna na zulu. Ya kele mpe ve na
madidi to kima mosi ve na zulu kuna, beno me mona.

8 Mpe bawu banzaka na mpepo; na yawu bawu talaka bisika
nyonso, yawu vwandaka ve na bampepo na kilumbu yina. Beno
me mona, bawu fwana, samu na banela yina ke ningana mpe
nionso. “Ya kele ve na bampepo na zulu.” Yawu yayi awa na
magazine, ke tuba na beno kima ya mutindu mosi. Mpe—mpe ya
landilaka mpe landilaka. Mpe bubu yayi kakana. ..

" Yawu yayi na magazine Science, kisika, bawu lenda bakula
ve. Bawu zaba ve yinki Yawu kele.

80 Tucson, na université, nkundi ya munu kwendaka kilumbu
yankaka yina mpe vwandaka zonzila bawu na zulu ya yawu.

Yandi tubaka, “Beto lenda bakula ve yina...”

81 Mu tubaka, “Kutuba kima mosi ve, yina ke sala kima mosi
ve ya mbote. ‘Beno losa ve misanga ya beno na ntwala ya
bangulu.”” Beno me mona? Yawu kele samu na Dibuundu, samu
na Musolami, bayina ba bokilaka na kubasika. Beno me mona?

82 Mpe na yina mosi na mosi vwandaka kwiza, na kutubaka,
“Mpangi Branham, mu ke mona foto ya nge awa. Mu ke mona
yayi. Mu. . .” Beno zaba mutindu yawu kele. Kasi ti—ti ntangu
nyonso yina mpangi ya bakala yayi kele na yawu awa kisika wapi
ya. ..Beno lemvokila munu. Beno tala mutindu Yawu bandaka
na kumata, na kukombulaka. Kieleka yay: vwandaka na lweka
ya diboko ya kibakala. Mpe beno nyonso ke bambuka moyo ti
mu tubaka, “Wanzio yina me zabana vwandaka yina zonzaka
na munu, vwandaka na lweka ya diboko ya kibakala,” ata mpe
ntete yawu salama. Beno ke bambuka moyo? Mapapu ya yandi
vwandaka ya kuludika na manima mutindu yayi. Ya kele kieleka
mapapu ya Wanzio yango mutindu yawu mataka. Beno me mona,
mutinduya. . .Na yawu bawu bandaka na kubaka bafoto samu ti
yawu vwandaka ya mansweki mingi. Kasi ntangu foto ya nsuka,
ntangu Yawu ke sala Yawu mosi na mazulu mpe nyonso yina,
yayi kele yawu mutindu Look awa yawu me kanga yawu. Beno
me mona mutindu yawu ke mata kaka mutindu bawu ke banda
na kumona yawu, beno me mona. Mpe tala kifwani ya kieleka ya
ngudi mpe ya nsuka ke kwisa, ntangu ya me salama.

83 Bawu zaba ve kisika ya me katuka to kisika ya me kwenda,
bawu zaba ntete ve. Science kele ya muvimba ya kukangama
na yawu, bawu zaba ve yina salamaka. Kasi beto zaba: “Ya ke
vwanda na bidimbu na mazulu.” Beto zaba yawu. Beno me mona?
Mpe Yandi silaka bima yayi. Beno me mona? Mpe kima mosi kaka
ti yayi vwandaka na muswa ya kubaka. . .

8 Ntangu yayi, mu zaba ti beto kele kaka bantu ya yinzo
awa na suka yayi. Kana mu sala beno mutindu bampangi ya
babakala to bampangi ya bakento yina zaba nyonso, lemvo beno
lemvokila munu. Mu zola ve kuvwanda yawu. Mu me telama. . .
ya kuvwanda awa na suka yayi na kuzonza na ntwala ya bantu
yina kele bantu ya mayela mingi, bantu yina kele na mayela
mingi; Mu—mu kele muntu yina me longukaka ve, mu lenda
mpe ve kutanguna Masonuku ya munu mbote. Mu kele na kapu
ya kutanga na suka yayi, mu ke...mu zolaka lomba mosi ya
bampangi awa samu na kutanga yawu samu na munu, samu
ti mu lenda mpe ve kutanguna bankumbu na kati ya yawu,
Chroniques ya Ntete kapu 13, (kana nge me zola, Mpangi Jack,
nge lenda sosa yawu), samu na dilongi ya munu. Mu—mu lenda
mpe ve kutanguna bankumbu yango, mu ke bika yandi kusala
yawu, samu ti yandi lenda tanguna yawu.

8  Mpe mu zaba ti mu ke tuba na bantu ya mayele. Kasi,
bampangi, bima yayi me salama ti beno lenda tala ve na

kukondwa kulonguka ya munu, kasi beno kwikila ti mu ke na
kutuba na beno Kieleka. Yawu kele Nzambi ke na kutuba na
beno Kieleka. Yina kele Kieleka. Beno me mona?

86 Ntangu yayi, mpe ntangu mu ke tubila ba-denomination, mu
ke zola ve kutuba ti beno kele yimbi mingi mpe. . . Ve, mu zola ve
kutuba ti beno ke kwenda ve na dibuundu ya beno. Beno kwenda
na dibuundu ya beno, yina beno fwana sala. Kasi beno vukana
ve na ba-organisation yina, samu ti kilumbu mosi mu ke tuba
na beno mpe ke lakisa yawu na nzila ya Masonuku, yawu kele
kidimbu ya kibulu. Mpe beno bambuka kaka moyo, yina kele
kidimbu.

87 Mu ke longa. ..Mu lendaka longa yawu ve na dibuundu ya
Mpangi Jack, yandi ke tuba na munu, “Kwenda na ntwala mpe
sala yawu”; kasi mu ke kwenda na tabernacle, ya ke wumela
pene ya bangunga yiya. Mpe dilongi ya munu kele, “Kibulu na
mbandukulu mpe kibulu na nsuka, na nzila ya nzila ya nyoka.”
Beno me mona? Ya ke baka pene ya bangunga yiya. Mu kele
na Masonuku ya munu nionso ya kutandama kuna. Kibulu na
mbandukulu, yandi vwandaka kibulu na disamba ya Eden, yandi
kele kibulu na nsuka, mpe ke lakisa ti yandi kele muntu ya
nsambulu mpe denomination (yina salaka denomination); mpe
kukwisa kaka na nzila ya yawu, mpe kusiamisa yawu na beno
na nzila ya Masonuku ti ya kele. Mu zabaka yawu ve tii Mpeve-
Santu pesaka munu yawu kilumbu yankaka yina kuna.

8 Ntangu yayi, na yayi, mu vwandaka tala mbote kilumbu
mosi yayi, ya kutelama, mpe Kima mosi tubaka na munu. ..
na kutalaka yawu, mpe mu banzaka. . . Mpangi Hickerson, mosi
ya ba-administrateur ya munu. . .to ba-diacre na dibuundu na
Jeffersonville. . . Kana mu ke kwikilaka ve na kukwenda na
dibuundu, samu na yinki mu kele na dibuundu? Beto kuzwaka
bawu bisika nyonso na yinsi, ya kukangama na nkokila yankaka
yina, na konso bankama zole ya bakilometele kale vwandaka na
mosi na mabuundu ya munu.

89  Ntangu yayi, foto yayi—yayi, mu vwandaka ya kutelama,
vwandaka tala yawu, mpe Kima mosi...Mu vwandaka ya
kutelama na kati ya kivinga ya munu. Kima mosi tubaka,
“Balula yawu na diboko ya kibakala.” Mu kuwaka.

9  Mu zaba ti ya ke wakana mutindu muntu yina kele fioti na
kidi-kidi na yintu, kasi, beno me mona, mutindu mu tubaka na
nkokila yina, bima nyonso yayi ya nene kele mingi ya mayela. . .
Ntangu yayi, mu ke teleminaka yawu ve. Beno bambuka moyo,
beto fwana fidisa bana ya beno na lukolo mpe kuzwa ndongosolo
mpe nyonso yankaka, kasi mu ke tuba na beno ntangu yayi, ya ke
sala bawu mbote ve na yinza yina ke kwisa, samu ti ya ke vwanda
civilisation yankaka, na mutindu nionso ya kulutila mingi na
zulu ya yayi. Civilisation yina ke vwanda ata na mosi ve...Ya
ke vwanda ve na balukolo na kati ya yawu, ya ke vwanda ve

na lufwa na kati ya yawu, ya ke vwanda ve na disumu mosi na
kati ya yawu. Yayi kele na nyonso yina; ata mutindu beto kele
ya kutemuka, kulutila mpe lufwa mingi kele ya kubwela ntangu
nyonso. Beno me mona? Yandi yina ke vwanda kukondwa lufwa.
Kasi ntangu yayi beto fwana kuzwa lukolo, beto fwana lwata
bilele, beto. . .

91 Mu zolaka tuba na suka yayi na zulu ya Eden ya Satana
(mingi ya beno kele na bande ya yawu), Eden ya Satana. Yandi
me sala disamba yankaka ya Eden, mpe bamvula mafunda
sambanu ya bakaka yandi na kusala yawu, kaka mutindu
Nzambi salaka ya Yandi na mbandukulu. Nzambi salaka Eden
ya Yandi, mpe Satana bebisaka yawu. Ntangu yayi Satana salaka
Eden ya yandi mosi, mpe Nzambi ke bebisa yawu (ya kele
kieleka) mpe ke tula ya Yandi Mosi.

Kima mosi tubaka na munu, “Balula yawu na diboko ya
kibakala.”

Mu banzaka, “Mu banza ti mu ke tala yawu mbote.”

Yandi tubaka, “Balula yawu na diboko ya kibakala.” Beno
me mona?

92 Mu banzaka, “Mu banza ti Ndinga yango zola kutuba balula
yawu na diboko ya kibakala.” Mpe ntangu mu salaka yawu,
beno me mona yina ya kele: Yintu ya Klisto ya Hofmann, na
bamvula makumi tatu na tatu. Awa, beno tala awa, beno ke mona
mandefo ya Yandi ya ndombe, kizizi ya Yandi, meso ya Yandi,
mbombo ya Yandi, mpe nyonso yankaka. Beno me mona kitini na
bansuki ya Yandi awa ke kwisa. Mpe Yandi me lwata perruque
ya mpembe ya Wanzio yango samu na kulakisa ti Nsangu ya
Yandi na kuvwandaka Nzambi kele Kieleka. Yandi kele Zuzi ya
Nene ya yinza ya muvimba, Zuzi ya nene ya Mazulu mpe ntoto.
Yandi kele Nzambi, mpe kima yankaka ve kasi Nzambi. Yandi
kele Nzambi yina me monisama na mutindu ya muntu yina ba
me bokila Mwana ya Nzambi, yina Mwana vwandaka Muntu.
Mpe kana yina ke sala ve kieleka Nsangu ya beto: me talisama na
nzila ya Masonuku, me talisama na kisalu, me talisama na nzila
ya Mvwandulu ya Yandi, mutindu mosi mazono, bubu yayi, mpe
kukonda nsuka. Na yawu Bidimbu Sambwadi yina kele Kieleka,
bampangi. Ya fwana wisana ve na bawu, kasi beno vwanda kaka
mpe beno longuka yawu na ntima ya beno ya kuzibuka na ntangu
mosi, beno bika kaka Mpeve-Santu kutwadisa beno na. . .

9 Awa, ntangu Mpangi Jack...Mu bokilaka yandi na ntwala
ya kulonga yayi mpe tubaka na yandi kilumbu mosi samu na
“Yinki vwandaka perruque yayi ya mpembe?”

9  Yandi tubaka, “Mbote, Mpangi Branham, mu ke tuba ti ya
vwandaka na ya Yandi. . .na manima ya mvumbukulu ya Yandi
na nzutu ya Yandi ya nkembo.” Mu vwandaka solula na Mpangi
Jack. Mpe ya kele. . .Mu zaba ve muntu mosi na yinza yina mu
ke talaka na malongi ya bawu na zulu ya théologie mpe nionso

yina mutindu mu ke zola Mpangi Jack Moore mpe Mpangi Vayle,
mpe babakala mutindu—mutindu yina, ba-théologien ya kieleka
yina me tangaka babuku ya mutindu na mutindu mpe ba-nsongi
ya mutindu na mutindu ya bima nionso. Mbote, kasi, beno me
mona, mpe na yawu, mpe nkundi ya munu ya ntima, Mu—mu—
mu vwanda lenda kaka ve kundima yawu, ya vwandaka kaka na
kima kuna yina fwana kaka ve kubaka yawu.

9% Mpe na yina ntangu ya ke kwisa, yayi, na yina mu ke mona
yina ya kele. Yayi kele mandefo ya Yandi ya ndombe. Beno
me mona Yawu, mu banza. Beno me mona? Mandefo ya Yandi
ya ndombe mpe bansuki ya ndombe, meso ya Yandi, mbombo,
nyonso, kaka na mutindu ya kulunga, mpe ata mpe kitini na
bansuki ya Yandi ke kwisa na lweka yayi. Yandi kele Nzambi!
Beno me mona? Mpe Yandi kele mutindu mosi mazono, bubu
yayi, mpe kukonda nsuka. Mpe yayi kele magazine Look. . .to
magazine Life. Mu banza ti yayi kele...Mu me zimbana wapi
dyambu yawu kele ntangu yayi; oh, na kilumbu ya kumi na
sambwadi ya Ngonda ya tanu, na 1963. Yina kele ntangu ya
basikaka, kana muntu mosi kele na nsatu ya magazine. Yawu
kele kifwani mosi yina kele na Rockefeller mpe kento ya yandi—
ya yandi na manima ya yawu. Mpe yayi kele magazine Science
ya malu-malu ti “ya kele kaka mansweki.”

9 Samu na yinki mu me tuba bima yayi? Ti ya fwana pesa beno
mwa dibanza ya bima yina beto ke na kumeka na kutuba, ti
Nzambi ke na kutalisa nionso zole na mazulu mpe na ntoto ti ya
kele kieleka. Kuswasikisa ya mabanza yayi, ba-vision, beto kele
na bakumekula mingi, beto ntangu nionso. Kasi beno bambuka
moyo, ntete ya vwanda na dollar ya luvunu, ya fwana vwanda
na dollar ya kieleka ntete; ya ntete fwana vwanda dollar ya
kieleka, mpe na manima bawu me sala yawu. Kaka mutindu beto
vwandaka na Moise ya kieleka mpe Aaron ya kieleka, kuna beto
vwandaka na Jambres na Jannes na manima ya bawu. Beno me
mona mutindu yawu nyonso ke kwizaka? Bawu ke mona yawu
mpe na manima bawu ke meka na kumekula yawu, ntangu ya
kele kieleka na mosi ya kisina. Ya kieleka. Mu ke tuba yawu ve
samu na kulwadisa to samu na kuvweza, to samu na kima mosi,
kasi kaka samu na Kieleka; samu na kuzaba ti mu. . .

97  Mu ke na kukumaka kiboba ya bakala, mpe mu zaba ti
ntangu ya munu kele mingi ve. Kana Yesu, vutuka nswalu ve,
mu lendaka. . .lendaka vwanda mwa ntangu fyoti; kasi mu zaba
ti kilumbu mosi ntima yayi ke bula samu na mbala ya nsuka, mpe
mu ke kota na kivinga ya nene, ya mpimpa kuna yina ba ke bokila
lufwa. Kasi ntangu ya ke kwiza, mu zola ve kima ya kutala na
manima, samu na kumeka na kubalula ntima. Mu zola, ntangu
mu ke kuma na ntangu yina, samu na kuvwanda ya kuvedila
mpe ya kuvedila na lemvo ya Nzambi. Mu zola lwata kazaka ya
ludedomo ya Yandi, ntangu mu ke kota kuna, na kima mosi yayi
na dibanza ya munu: Mu zaba Yandi na ngolo ya mvumbukulu

ya Yandi; mpe ntangu Yandi ke bokila, mu ke basika na kati-
kati ya bantu ya kufwa mpe ke zinga na Yandi kukonda nsuka.
Mpe yawu kele lukanu ya munu awa ntangu yayi na kumeka na
kuzwa muntu nyonso. . . ve samu na kusoba théologie ya beno to
kima mosi, kasi samu na kubwela lukwikilu ya beno na nsilulu
ya Nzambi ya kilumbu yayi.

Ntangu yayi beto sambila:

98 Nzambi ya luzolo, beto kele bantu yina ke vutula matondo
na suka yayi, kasi dyaka, Mfumu, beto ke na kuzinga na yinza
ya mpimpa yina. . . Ya kele ve na mosi ya beto awa na suka yayi,
Tata, kasi yina ke kuwa ti beto—beto zola kutambula pene-pene
na Nge, beto zola ti—ti kusimba ya Nge na baluzingu ya beto yina
lenda pesa beto ngolo mpe kukumisa beto ya kulemvuka samu ti
Nge soba beto na ntangu mosi, yidika beto na bana ya babakala
mpe bana ya bakento ya Nzambi. Yina—yina kele lukanu ya beto
awa, Tata, yina ke—yina ke lukanu mosi kaka yina mu ke na
yawu kele kumeka ku—kuzinga na ntwala ya Nge mpe samu na
kubaka Ndinga ya Nge mpe kuzonza Yawu diaka na babakala
mpe bakento yina. . .ve samu na kuvwanda muntu ya mutindu
yankaka kasi samu na kumeka na kuzitisa Yandi yina pesaka
munu Luzingu. Pesa yawu, Mfumu.

99 Tiya vwanda ve na muntu awa bubu yayi. . .To—to kana. . .
Beto kele ya kukangama na nsinga ya alo-alo na suka yayi,
bisika nyonso dyaka na yinsi. Bika ti ya vwanda ve na muntu
yina kele na kati ya muningu ya ndinga ya beto na kukota na
kivinga ya nene yina na kuzabaka Nge ve na kati ya ngolo ya
mvumbukulu ya Nge. Kana ya ke na bansumuki kisika mosi
kuna na yinsi, yina...to na kati ya kivinga yayi, na kivinga
yayl ya nene, yina kele awa na suka yayi. Kana ya kele na
bayina me zaba Nge ve, bika ti yayi kuvwanda kilumbu yina
konsiansi ya bawu ke ningana, ke vumbuka, mpe ba ke bakula
ti ba zaba ve wapi muniti yina ba lendaka bokila to kubokila
beto na kupesa mvutu samu na baluzingu ya beto, na Zulu. Mpe
kana nkumbu ya beto kele dyaka na buku yina ya mwinga, ya
kufundisa beto ke vwanda; kasi kana ya kele na kati ya Buku ya
Luzingu ya Mwana-dimeme, Luzingu ya kieleka, na yina beto
kele ya kuvuluka.

100 Mpe ti, Mfumu, mutindu Luzingu yina ke zyetaka katuka na
mwinga tii na mpusu, na kati ya mpusu, kuna na mbuma, na yina
beto ke luta na suka yayi kana ya kele na Luzingu mosi yina ke
kota na mbuma yina kele kuna na mwinga yina, ke basisa yawu
bubu yayi, Mfumu, bika ti yawu kulanda kutambula ya mbuma,
samu beto me lomba yawu na Nkumbu ya Yesu. Amen.

101 Beno lemvokila munu na kubaka ntangu mingi. Mu
zimbanaka ti yayi kele mpe na ntangu ya ladyo kuna, na ntangu
ya alo-alo.

102 Ntangu yayi beto baka kutanga ya beto. Mpe Mpangi Jack,
nge kele na Biblia ya nge kuna? Na yina mu ke tala Masonuku ya
munu, mu ke lomba na Mpangi Jack na kutanga Masonuku yayi
samu ti mu lenda ve kutanguna bankumbu yayi. Mbote mingi.
Yawu kele na Chroniques ya Ntete kapu 13. [Mpangi Jack Moore
me tuba, “Kapu ya muvimba?”’—Mu.] Uh-huh.

[Mpe David solulaka na bakapitene ya mafunda mpe
bankama, mpe na bantwadisi nionso.]

[Mpe David tubaka na dibuundu ya Israel nionso,
Kana ya ke monana mbote samu na beno, mpe ti yawu
kele Mrumu Nzambi ya beto, beto tinda bansangu na
bampangi ya beto bisika nionso, bayina bikanaka na
yinsi ya Israel, mpe bawu mpe na banganga-Nzambi
mpe ba-Levite yina kele na bambanza ya bawu mpe
babwala, ti bawu vukana bawu mosi na beto:]

[Mpe beto vutula dyaka Sanduku ya Nzambi na beto:
samu ti beto—beto lombaka yawu ve na bilumbu ya
Saul.]

[Mpe dibuundu ya muvimba tubaka ti bawu ke sala
mutindu yina: samu ti kima yango vwandaka kaka
mbote na meso ya bantu nionso.]

[Na yina David vukisaka Israel nionso kintwadi,
kubanda Silo ya Egypte tii na nkotolo ya Hemath, samu
na kunata sanduku ya Nzambi kubanda na Kirjath-
jearim.]

[Mpe David mataka, mpe Israel nionso, na Baal,
yina zola kutuba, na Kirjath-jearim, yina vwandaka na
Juda, samu na kunata sanduku ya Mrumu Nzambi, yina
vwandaka zinga na kati-kati ya bakeluba, yina ba me
bokila na nkumbu ya yawu.]

[Mpe ba nataka Sanduku ya Nzambi na kati ya pusu
ya malu-malu ntama ya yinzo ya Abinadab: mpe Uzza
mpe Ashjo vwandaka nata—nata pusu.]

[Mpe David mpe Israel nionso bulaka muziki na
ntwala ya Nzambi na bangolo ya bawu nionso, mpe na
bankunga, mpe na ba-harpe, mpe basalatelio, mpe na
bangoma, mpe na ba-sembale, mpe na bampungi.]

[Mpe ntangu bawu kumaka na lupangu ya Kidon, Uzza
tandaka diboko samu na kusimba Sanduku; samu ti
bangombe vwandaka tengamisa yawu.]

[Mpe nganzi ya Mrumu kulumukaka na zulu ya Uzza,
mpe yandi bulaka yandi, mpe samu ti yandi tulaka
diboko ya yandi na sanduku: mpe kuna yandi kufwaka
na ntwala ya Mfumu.]

[Mpe David niongaka, samu Mrumu pesaka na Uzza
kitumbu ya mutindu yina: tii bubu yayi ba ke bokilaka
kisika yango Perets Uzza.]

[Mpe David vwandaka na boma ya Nzambi kilumbu
yina, na kutubaka, Wapi mutindu mu ke nata sanduku
ya Nzambi na yinzo ya munu?]

[Na yawu David nataka ve sanduku na yinzo ya yandi
mosi na mbanza ya David, kasi nataka yawu na lweka
na kati ya yinzo ya Obed-edom ya Gath.]

[Mpe sanduku ya Nzambi bikanaka na dibuta ya
Obed — Obed-edom na kati-kati ya yinzo bangonga tatu.
Mpe Mfumu sakumunaka yinzo ya Obed, mpe nyonso
yina yandi kuzwaka.]

103 Matondo na nge, Mpangi Moore, samu na ntangulu ya
Masonuku samu na munu. Ntangu yayi, beno lemvokila munu
samu mu lendaka ve kutanga yawu munu mosi, kasi mu—mu
lendaka ve kusala yawu.

104 Ntangu yayi mu zola beno kubaka na munu na Marc 7:7, mpe
beto ke tanga banzila sambwadi ya ntete ya Santu Marc kapu ya
1.

Na manima kwisaka na yandi ba-Pharisien, mpe mwa
misoniki, yina katukaka na Jérusalem.

Mpe ntangu yandi monaka ndambu ya bilandi ya
yandi kudia dimpa na bantu ya mvindu, yina kele
kutuba, na maboko ya kusukula ve, bawu monaka yimbi.

Kasi ba-Pharisien, mpe ba-Juif nyonso, kaka kana ti
bawu sukula maboko ya bawu. . .ke kudya mpe ve, na
kuzitisaka—na kuzitisaka binkulu ya bakuluntu.

Mpe ntangu bawu basikaka na zandu, kaka kana bawu
sukula, bawu ke kudya ve. Mpe bima mingi yankaka
bawu vwandaka—vwandaka. . .yina ba kuzwaka na. . .
ba ndimaka na kuzitisa, . . .kusukula bambungu, mpe
ya banzungu ya ntoto, mpe ba-vaze ya kisengo, mpe ya
bamesa.

Na yina ba-Pharisien mpe misoniki yufulaka yandsi,
Samu na yinki bilandi ya nge ke tambula ve landila
kinkulu ya bakuluntu, kasi ke kudia dimpa na diboko
yina ba me sukula ve?

Yandi vutulaka mvutu mpe tubaka na bawu, Mbote
Esaie pesaka profesi na beno bantu ya luvunu, mutindu
ba sonikaka yawu, Bantu yayi ke zitisaka munu na
bikoba ya bawu, kasi ntima ya bawu kele ntama na
munu.

Kasina mpamba ba ke sambilaka munu, na kulongaka
malongi ya misiku ya bantu.

Beto sambila.

105 Nzambi ya luzolo, zitisa Ndinga ya Nge ntangu yayi, mpe
bika ti Yawu lungisa lukanu ya Yawu. Sadila beto mutindu
bisadilu samu na kutuba Yawu, mpe makutu ya beto samu na
kuwa Nge, mpe bantima ya beto samu na kundima Yawu. Beto ke
lomba na Nkumbu ya Yesu, samu na nkembo ya Nzambi. Amen.

106 Ntangu yayi, dilongi ya munu na mwa ntangu fioti kele
yayi...Mu. ..

107 Beto kele na nsinga ya alo-alo ya yinsi na suka yayi. Mpe mu
me bakula ti nkundi ya munu ya mbote, Roy Borders, ke na kuwa,
ya vwandaka ya kupanzana pene ya mazono na nkokila. Mu
fwana zimbana ti beto vwandaka na radio. . .to na télégramme
yayi mazono na nkokila. Roy, kisika nionso nge kele, kana nge
kele kuna na San Jose na dibuundu yina kuna, to na dibuundu
ya Mpangi McHughes, to kisika nyonso nge kele, kuvwanda na
boma ve, mpangi ya munu ya bakala, nyonso ke vwanda mbote.
Vwanda swi, nge kaka...Yandi ke zabisa munu yawu, Roy;
vwanda na boma ve, mwana, vwanda na lukwikilu na Nzambi.

108 Dilongi ya munu na suka yayi kele: Kumeka Kusadila
Nzambi Kisalu Kukondwa Yaowu Vwanda Luzolo Ya Nzambi.
Ntangu yayi, yina kele dilongi ya ngitukulu, mpe mu ke na
kivuvu ti Mfumu ke talisa yawu na beto ntangu yayi. Beno
bambuka moyo, “Kumeka kusadila Nzambi kisalu kukondwa
yawu vwanda luzolo ya Nzambi.” Ntangu yayi, ya ke monana
kieleka ya ngitukulu. Kasi, na kati ya yayi, mu banza ti Nzambi
lenda sadisa beto.

109 Kima yankaka mu zola tuba na suka yayi, ti beto kele na
kiese na kuzwa na kati ya beto nkundi ya munu, nkundi mosi
ya luzolo mingi, ntwenya ya bakala. Mingi na kati ya beno
bantu yina ke landa na radio ntangu yayi lenda, to, bayina ke
na kulanda na allo-allo, zaba nani yayi kele. Bubu yayi kele
kilumbu ya yandi ya mbutukulu, kele na bamvula makumi yivwa
na tatu, Mpangi Bill Dauch yina kele ya kuvwanda awa na
ntwala ya munu, kele na bamvula makumi yivwa na tatu.

110 Bamvula mingi me luta dokotolo tubaka, “Yandi lenda zinga
ve.” Mu me tala yandi kaka ya kuvwanda awa ntangu yayi. Na
yisi ya tenta ya oxygene, mpe kento ya yandi ya luzolo bokilaka
munu mpe tubaka, “Mpangi Branham, kana nge ke vingila na
kumona nkundi ya nge ya ntama, Bill, ya moyo, nge ke sala mbote
na kukwiza na mbala mosi.”

111 Mpe mu...Mosi ya bapiné ya munu tobokaka na lweka,
pine ya munu katukaka, mpe mu panzaka pine mosi ya ditoma
ya munu samu na kumeka na kukuma na sika ya yandi. Mu
katukaka kaka na station, na station ya lusanse, mpe mu
katukaka na toilete kisika mu telamaka na Ohio mu vwandaka
meka na kukuma na yandi, mpe kutambulaka kuna mu monaka
vision. Mpe kuna vwandaka Mpangi Dauch, ya kutelama na

dibuundu na diboko ya kutanda na ngaanda; yawu sobaka, mpe
mu ke mona nge ke kulumuka na bala-bala mpe ke pesa munu
mbote. Yandi tubaka, “Kwenda tuba na yandi, MUTINDU ME
TUBA MFUMU.”

112 Yandi vwandaka pene ya bamvula makumi yivwa na ntangu
yina. Ntima kangamaka yandi na kukangama ya ntima, mpe
ntima ya muvimba kukangamaka. Docteur kele na mayele ya
kisalu mingi. Bakala yayi kele ve. . .yandi zola ve. . . Ve, mu zola
ve tuba mutindu yina ve. Yandi kele kaka bakala yina lendaka
sumba konso dokotolo yina yandi me zola. Yandi vwandaka na
dokotolo mosi ya mbote ya ba-Juif yina kutanaka na munu na
couloir mpe yandi tubaka, “Ya kele ve na siansi samu na yandi
na kuzinga.”

113 Mpe mu kotaka mpe tulaka diboko ya munu na yisi ya tenta
ya oxygene, mu tubaka, “Bill, nge lenda kuwa munu?” Yandi
telemisaka yintu ya yandi. Mu tubaka, “MUTINDU ME TUBA
MFUMU, ‘Nge ke kufwa ve ntangu yayi.””

114 Na sabala mosi kubanda kuna, ntangu mu kumaka na
chaire samu na kulonga Nsangu ya munu, awa me kwiza
Mpangi Dauch yina vwanda tambula na kivinga. Mpe ntangu
mu kwendaka kuna na Restaurant ya Furr, na lweka. . . Mu zola
tuba Blue Boar, kuna na Louisville, awa yandi vwandaka basika
na ditoma, vwandaka kulumuka na bala-bala, na kutandaka
diboko ya yandi; kaka kieleka landila Ndinga ya Mfumu. Mpe
yina kele bamvula tatu to yiya me luta; mpe awa yandi kele
ya kuvwanda awa, na Shreveport (ke sabuka yinsi, na nzila
ya mpepo ve ntangu yayi, na ditoma), uh-huh, yandi kele ya
kuvwanda awa na suka yayi. “Mbutukulu ya mbote, Mpangi
Dauch.” Ya kele bisika nyonso na yinsi, katuka na bisika nyonso.
“Nzambi sakumuna nge!”

115 Mu botikaka yandi, na manima ya kuvwanda Trinitaire,
mu botikaka yandi ntangu yandi...vwandaka mosi ya
balukutakanu ya munu ya ntete, ntangu Mpangi Banks Wood
zolaka bika yandi kuzwa bilele ya yandi (yandi kele bakala ya
ntela ya mbote, mutindu beno ke mona), mpe yandi kotaka na
baptistere mpe mu botikaka yandi pene ya bamvula makumi
nana na tanu to makumi yivwa, na Nkumbu ya Mfumu Yesu.
Yandi tubaka ti yandi lendaka ata fioti ve kuwa mbote-mbote
tii kuna yandi kuzwaka lukengolo ya kima mosi. Na yina yandi
kuzwaka kilumbu ya mbutukulu kisika yandi ke nuna ata fioti
ve. Ya Kkieleka, Yinsi yina ya nene. Yandi ke na kuvingila na
kuzinga samu na kumona Nkwizulu ya Mfumu, ya lendaka
salama. Kasi kana yandi ke lala, yandi...mpe beto kele ya
kuvumbuka na ntangu yina, yandi ke kwiza ntete. Kieleka. Na
yawu, Mpangi Dauch, yawu kele ve na mutindu ya kukondwa
yawu ntangu yayi. Nge kele kieleka na nzila. Vwanda kuna,
mpangi ya munu ya bakala, mpe Nzambi sakumuna nge. Mpe

mu ke tonda Mfumu samu na muntu ya mbote mutindu yina,
mpe na kupesaka yandi bamvula nyonso yayi.

116 Na Buku ya ba-Chroniques, “Kumeka na kusala kisalu ya
Nzambi kukondwa yawu vwanda luzolo ya Yandi.” Nzambi kele
ya nene, ntete, beto zola kubakula yawu. Bantu bubu yayi ke na
kukiyufula samu na yinki beto lenda ve kuzwa reveil. Beno ke
kwikila ti Nzambi kele ya bunene nyonso? Beno me mona, Biblia
ke zonza mutindu yayi.

117 Mpe beto ke meka...Mutindu mu vwandaka solula na
nkonga mosi ya bampangi ya munu ya mbote, bampangi ya ba-
Baptiste, ntama mingi ve, mpe bawu tubaka, “Mpangi Branham,
beto lenda vwanda kaka na reveil ntangu beto ke baka Ndinga,
mpova na mpova, page na page, kisono na kisono.”

118 Mpe mu tubaka, “Mu banza mpe, page na page.” Yandi
tubaka. ..Mu tubaka, “Bawu vwandaka meka na kusala yawu
ntangu nionso.”

119 Yandi tubaka, “Kasi beto fwana mona ntendulu ya Grec ya
Ndinga, yina ba-Grec me tuba.”

120 Mu tubaka, “Mu me tangaka mingi ve, kasi mu me tanga
disolo ya dibuundu, mpe Lukutakanu ya Nicée, mpe Lukutakanu
ya Pré-Nicée, mpe Batata ya Nicée, nyonso yankaka yina, bawu
vwandaka zonzila kuna na yina me tala Grec. Yina kele bamvula
mafunda zole me luta. Mosi tubaka, ‘Ya zola kutuba yayi,” mpe
mosi ke tuba, ‘Ya zola kutuba yina. Mpova ya Grec zola kutuba
yayi.””

121 Kaka mutindu mpova ya beto; mpova see. Beno sadila mpova
see, beno lendaka tuba “nzutu ya maza,” “Mu ke bakula,” to
bima mingi. Bored, ya lendaka vwanda, “ba me tobula mwa
dibulu mosi, samu na kutambula,” to—to “nge me niongisa
munu,” to “nge me futa facture ya munu,” to yawu lendaka
zola kutuba bima mingi...mingi. Mpe mwa bansilulu yina,
mpe nyonso yankaka yina, ke soba kaka mbangululu nyonso.
Na yawu beno ke sala yawu ata mbala mosi ve mutindu yina.
Nzambi sonikaka Yawu mutindu yina, samu. . .

122 Mpe Ndinga nionso me twadisama na kimpeve, mpe Yandi
tubaka yawu, “Mu me tonda Nge, Tata, Nge me bumba bima yayi
na meso ya bantu ya ndwenga mpe ya mayela, mpe ke monisa”
(amen) “na bana yina zola kulongoka.” Yawu kele luzayikisu
ya Yandi, mutindu mu tubaka mazono na nkokila, “Ke monisa
Yawu na bana ya fyoti.”

123 Mu tubaka, “Ya ke simba ve, tata.” Mu tubaka, “Reveil ke
kwiza ata mbala mosi ve tii Nzambi, Nzambi ya nene nyonso,
ke fidisa yawu; mpe na manima Yandi lendaka baka mwa zoba
yina lendaka ve kusonika nkumbu ya yandi, mpe kusadila yawu
na yandi, yina zaba mpe ve Kingelesi ya mbote beno bika ba-
Grec.”

124 Yawu yina Yandi salaka na ntangu yina Pierre longaka na
Pentecote, beno zaba, yandi zolaka ata mpe ve kusonika nkumbu
ya yandi, muntu yina zabaka kima ve mpe yina longokaka
ve. Kasi Nzambi ke salaka bima na mutindu ya ngitukulu
na mutindu ya mabanza ya beto ya lukolo. Yina ke salaka
yawu Nzambi. Kana Yandi zolaka kuzwa nkonga mosi ya ba-
théologien mpe bantu ya lukumu, mpe nionso yina, bawu zolaka
tuba, “Caiphe yina ya mayele, beno me mona, yandi vwandaka
na yawu na mutindu ya mbote.” Kasi Nzambi kulumukaka mpe
bakaka milobi yina lendaka ve kusonika nkumbu ya bawu, mpe
yawu yina Yandi bakaka. Yina kele Nzambi, Yandi ke baka kima
yina kele mpamba mpe ke sala kima mosi na yawu samu na
lukumu ya Yandi Mosi. Yandi bakaka kawo mpe salaka Eden.
Uh-huh, yawu kele Nzambi.

125 Ntangu yayi, kana ya kele na muntu me kuzwa mekaniki
samu na reveil, ya kele mpangi ya beto ya bakala ya lukumu,
Billy Graham. Kasi mekaniki kele mbote mingi, kasi mekaniki
ke ningisa yawu ve, ya ke lomba dynamike samu na kuningisa
yawu. Beno lenda tunga tomabilu, kutula bakiti ya mbote na
kati ya yawu, kusala ba-piston ya mbote mpe—mpe kulakisa na
nzila ya science yina yawu lenda sala; kasi kana dynamike kele
ve kuna, ya kele kaka kinkuku ya bisengu ya mbote ya kufwa.

126 Na yina, na reveil ya Galles, mosi ya ba-reveil ya beto ya
ntama na ntwala ya Pentecote ya beto, muntu mosi ve zabaka
yina reveil bandaka, kaka nkonga ya bantu.

127 Ntangu yayi, ntangu beto ke baka nionso...nkundi ya
beto, Billy Graham, ke kuzwa ba-Presbytérien nyonso, mpe
ba-Luthérien, mpe ba-Pentecotiste, mpe nyonso kintwadi, ba
ke kwenda na mbanza mpe kuna ba ke vukana mafunda ya
nene kintwadi, mpe makumi tatu ya mafunda ke kwiza (na
basabala zole) mpe ke pesa bantima ya bawu na Klisto; ke
vutuka basabala zole yankaka mpe beno ke kuzwa ata mosi
ve. Beno me mona, yina kele mekaniki. Kasi bika ti Nzambi
na lemvo ya Yandi ya nene kuzonza kaka na mwa maketi-keti,
mutindu ya kutuba, mwa muntu ya mpamba-mpamba; bika ti
Mpeve ya Yandi kubwa na kati ya mbanza mpe babakala lenda ve
kukwenda na kisalu, bakento lenda ve kusukula malonga, kisadi
ya kento lenda ve kusala mbeto, ke boka mpe ke dila na maboko
ya bawu na zulu. Yina kele reveil, yina kele na luzolo ya Nzambi.

128 Ba tubaka ti yawu vwandaka na mwa babakala ya lukumu
katukaka na dibuundu mpe kwendaka kuna Galles samu na
kubakula, to kubakula yina mekaniki nyonso vwandaka na kati
ya réveil, na ntangu ya réveil ya Galles. Mpe ntangu bawu
basikaka na masuwa na bayimpu ya bawu ya yinda, mpe na kole
ya kubalula na manima, na kumonaka, ke kulumuka bala-bala,
mwa pulusu mosi, yina ke ningisa nkawa ya yandi na nziunga
mpe na nziunga mutindu yayi, ke bula mwita, bawu tubaka,

“Bakala ya mbote, nge lenda tuba na munu kisika reveil ya yinsi
Galles kele?”

129 Yandi tubaka, “Yinga, bampangi ya munu, beno me telema
na kati-kati ya yawu!” Uh-huh, uh-huh, uh-huh. Yandi tubaka,
“Beno me bakula, mu kele reveil ya yinsi ya Galles,” yandi
tubaka, “samu reveil ya yinsi ya Galles kele na kati ya munu.”

130 Ya kele nene! Ya kele yina Nzambi ke salaka, mpe
Yandi kaka kele na muswa ya kufidisa reveil. Yina kele ve
kuvukisa mekaniki, ya kele kusambila Nzambi samu na kufidisa
dynamike—dynamike.

131 Yandi ke monisaka kaka Ndinga ya Yandi na bayina ba
soolaka na ntwala. Ntangu yayi, ntangu mu ke sadila mpova yina
ba soolaka na ntwala. . . Ntangu yayi, yawu kele mpova ya yimbi
samu na kusadila na ntwala ya bantu, mingi-mingi ntangu beto
kele na bankonga ya kuvukisa na kati-kati ya ba-Arminien mpe
ba-Calviniste. Mpe ve. . .Mu me lomba beno na kubanza ve ti mu
zaba yawu nyonso, kasi bawu zole kele na foti landila Masonuku.
Lemvo kele yina Nzambi salaka samu na munu, bisalu kele yina
mu ke salaka samu na Yandi. Beno me mona? Na yina beno me
bakula Yawu. Kana beno me mata na mosi ya bintala, kieleka
beno ke tala beno mosi na nsuka ya kintala mpe beno lenda
vutuka ve. Buku ya ba-Ephésien ke vukisa yawu, mu banza.

132 Ntangu yayi, kasi mpova, ntangu mu ke sadila yawu, yina
ba soolaka na ntwala, beno banza ve ti mu kele. . .ya kele kaka
mpova yina mu zaba mutindu ya ku—kusala. . .Ya kele luzabu
ya Nzambi na ntwala, beno me mona, ti Yandi zabaka. Yandi—
Yandi lenda tuba ve...Yandi—Yandi kufwaka ti bantu nionso
fwana kuzwa mpulusu, Yandi salaka yawu, kasi na nsodolo ya
Yandi Yandi zabaka yina zolaka mpe yina zolaka ve. Beno me
mona? Yawu yina Yandi me zaba, mu me zaba yawu ve mpe beno
me zaba yawu ve, na yina beto ke sala samu na mpulusu ya beto
mosi na boma mpe kutekita.

133 Ntangu yayi, kasi Nzambi tulaka Ndinga ya Yandi, mpe na
kati ya bansungi nyonso. Luzabu ya Yandi ya mantwala me sala
ti Yandi kuvwanda na kati ya dibuundu, mpe na kati ya bantu,
bima yina Yandi salaka kubanda mbandukulu. Mpe na yina
Nsangu ya mbote yina ba longaka na nsungi yina me monisama
kaka na bantu yina, bayankaka ya bawu ke mona Yawu ve. Beno
me mona? “Matondo na Nge, Tata, Nge me bumba bima yayi na
meso ya bantu ya ndwenga mpe ya mayele, mpe ke monisa Yawu
na bana yina zola kulongoka.” Beno me mona, yina kele nsodolo
ya ntete. Ve ti Yandi salaka yawu mutindu, beno ke tuba, “Mu ke
sola nge, mpe Mu ke sola nge ve.” Na nzila ya luzabu ya Yandi
ya mantwala, Yandi zabaka yina beno ke sala.

13¢ Na nzila ya Yandi na kuvwandaka ya seko...Beno ke
kwikila ti Yandi kele ya seko? Kana Yandi kele ve, Yandi lenda
ve kuvwanda Nzambi. Na yina, beno banza, na kuvwandaka ya

seko: Yandi zabaka konso nzinzi yina zolaka vwanda na zulu
ya ntoto, bambala yikwa banzinzi yayi ke bweta meso ya bawu,
wapi kitezo ya mafuta ke vwanda na kati ya konso nzinzi, konso
kitini ya dititi ya ke vwanda na zulu ya yawu, yina kele ya seko.
Mpe beto kele na nsuka, beto kele na kati ya mudidi. Nzambi
ke fwanikisa beto na mameme, mpe beto fwana vwanda na
Ntwadisi. Mpe Ntwadisi yina kele muntu ve, Ntwadisi yina kele
Mpeve-Santu, Mpeve ya Klisto na kati ya beto. “Na mwa ntangu
fioti yinza ke mona Munu diaka ve.” Nzutu ya yandi zangukaka
na Kiti ya kimfumu ya Nzambi, kisika Mpeve vwandaka na zulu
ya Kiti ya kimfumu; ntangu yayi Klisto kele na zulu ya Kiti
ya kimfumu, Yesu. “Na mwa ntangu fioti yinza ke mona Munu
diaka ve, kasi beno ke mona Munu, samu Mu ke vwanda na
beno tii na nsuka ya yinza, ata mpe na kati ya beno.” Kiti ya
kimfumu ya Nzambi, ya Klisto, me tungama na kati ya ntima
ya beno; mpe Yandi ke vwanda na zulu ya Kiti ya kimfumu ya
Nzambi, kasi na Millénium Yandi ke vwanda na zulu ya Kiti ya
Yandi Mosi ya kimfumu; na yina, Yandi zengaka ndefi ti Yandi ke
vumbula Muntu yayi, Mwana ya Yandi, Mwana ya David, samu
na kuvwanda na zulu ya Kiti ya Yandi ya kimfumu.

135 Ntangu yayi, Yandi ke monisa bima yayi na nzila ya luzabu
ya Yandi ya mantwala na bayina Yandi tumaka bima yayi, na
mutindu yankaka bawu ke mona Yawu ve. Beno telama kaka
kuna, ke tala kaka Yawu, mpe lenda ve kumona Yawu.

136 Bantu yikwa me monaka foto ya ngombe ya kento na kati
ya divunda, yina beno fwana tala kaka mpe kutala? Beno me
monaka yawu ntete? To, beno me monaka foto ya Klisto na kati
ya divunda, to na zulu, to na matuti? Beno me mona, mpasi
yina me yidika mbote-mbote ti beno fwana tala yawu kaka
na mutindu mosi. Mbote, na yina, ntangu beno ke mona yawu
mbala mosi, beno lenda mona kima yankaka ve kasi yina. Ntangu
nyonso beno ke tala, yawu yina. Bantu yikwa me monaka bafoto
yina? Mbote, kieleka beno me monaka yawu.

137 Mbote, yina kele mutindu Klisto kele, Yandi mosi, Nsangu ya
mbote, Nsangu kele. Ntangu beno ke mona mbala mosi Nsangu
ya ngunga, ya kele na kima yankaka ve beno lenda mona kasi
Yawu. Kaka yina. Nyonso yankaka me kwenda, yina me bikana
ya yawu kele kaka kufulusi, beno me mona, beno me mona,
ntangu beno ke mona mbala mosi Nsangu!

138 Ya kele—ya vwandaka na ntangu ya Noé. Ntangu Noé mpe
nkonga ya yandi...beno me mona mutindu. ..Ntangu bawu
monaka Nsangu, kima yankaka ve vwandaka na mfunu. Ntangu
nkonga ya Moise monaka Yawu, kima yankaka ve vwandaka na
mfunu. Ntangu nkonga ya Jean monaka Yawu, kima yankaka
ve vwandaka na mfunu. Ntangu nkonga ya Yesu monaka Yawu,
kima yankaka ve vwandaka na mfunu. Ntangu nkonga ya
bantumwa monaka Yawu, kima yankaka ve vwandaka mfunu.
Ntangu yina nkonga ya Luther monaka Yawu, nkonga ya Wesley

monaka Yawu, nkonga ya ba-Pentecotiste monaka Yawu, kima
yankaka ve vwandaka na mfunu, bawu kwendaka ntama ya
bima nionso. Samu na yinki? Na nzila ya luzabu ya Yandi ya
mantwala ti Yandi zabaka na ntwala ti bima yayi ke salama.

139 Yandi soolaka muntu ya Yandi Mosi na nzila ya luzabu ya
Yandi ya mantwala. Mutindu Yandi tubaka na ba-Romain 8
awa, ti Esaii. . .ti—ti nsodolo ya Nzambi fwana telama kieleka.
Ti Esali mpe Jacob bawu zole kubutamaka na bibuti ya santu,
mapasa, ti nsodolo ya Yandi fwana telama kieleka mpe kieleka,
Yandi tubaka, “Mu me yina Esali, mpe zolaka Jacob,” ntete
ti mosi to yankaka ya bana kubutuka. Beno me mona? Yandi
zaba yina kele na kati ya muntu, Yandi zabaka yawu kubanda
mbandukulu yina ya vwandaka, na yina Yandi lendaka sala ti
bima nionso kusala kaka kieleka na ntangu ya mbote. Beto ke
kumaka ya kudasuka mpe ya kidi-kidi; beno me monaka Yandi
ata fioti ve ya kudasuka. Bawu kele ve. . .Beno me mona? Bima
nionso ke tambula mbote, ya kieleka, montele ke na kubaluka.

140 Bima yayi yina zolaka salama, bakento nyonso yayi na
bansuki ya nkufi, mpe babakala yayi ke lwata ya bawu...
mutindu bawu kele na bansuki mutindu bakento ya bawu. Mu ke
mona bawu, ya kieleka, bawu ke na bigoudi yayi na bansuki ya
bawu, ke balula yawu awa na mbunzu. Wapi kubeba! Yina kele
bandandu ya Eden ya Satana. Mpe kusala mutindu yandi: yandi
ke na kumeka na kuzenga bansuki ya yandi mutindu bakala ya
yandi; bakala ya yandi ke na kubika bansuki ya yandi kukula
mutindu kento ya yandi. Mpe yandi me Iwata bilele ya yandi,
mpe yandi me lwata ba-sous-vetements ya yandi. Beno me mona,
yawu yina. Kento ke na kukumaka bakala, mpe bakala ke na
kukumaka kento. Beno me mona, ya kele Eden ya Satana, ya
kuswaswana na yina Nzambi salaka yawu na mbandukulu. Ya
kele Kieleka.

141 Kana mu me banda ve, beto ke kota ata mbala mosi ve na
yayi. Kasi bima yayi, mpe mutindu samu na Yandi na kusala
yawu, mpe nani ke sala yawu, yina kele nzila yina Yandi Mosi
soolaka, Yandi soolaka. Ya kele mutindu Yandi zola yawu kusala.

142 Mutindu mu kuwaka Mpangi Pearry Green, pasteur ya beto
na Tucson, na kulongaka na nkokila yankaka yina na yina
me tala mutindu Nzambi salaka bima mutindu mosi (mu me
zimbana yina vwandaka dilongi ya yandi.), kasi yandi tubaka,
“Yina kele mutindu Nzambi ke zolaka yawu, yina kele mutindu
Nzambi ke salaka yawu.” Mbote, yina kele kieleka.

143 Ntangu yayi, nani kele na kati-kati ya beto yina ke tuba
na Yandi ti Yandi kele na foti? Nani ke meka na kutelama
na kizizi ya Nzambi, mpe kutuba, “Nge kele na foti, Mfumu,
Nge fwana sala yawu mutindu mu zola yawu kusala, mutindu
Docteur Kingandi tubaka ti yawu zolaka salama”? Nani me
kwenda ntama na ba-faculté ya yintu, samu na kutuba kima ya

mutindu yina? Ve, beno lenda basika kuna ve mpe kutuba yawu,
kasi beno ke banza yawu!

144 Mutindu na Nsangu ya munu ya Mbeni ya Klisto, “Baklisto
ya luvunu ke telama.” Ntangu yayi, Yandi tubaka ve ba-Yesu ya
luvunu. Beno me mona, muntu mosi ve ke vwanda swi samu ba
bokila yandi “Yesu,” na nzonzolo ya Mfumu. Kasi baklisto ya
luvunu zola kutuba “bapakulami.”

145 Oh, bawu, mosi na mosi ke banzaka ti bawu me kuzwa
kupakulama, “Nkembo na Nzambi, yandi lenda sala yayi mpe
kusala yina!” Kasi yandi tulaka yandi na zulu ya kumekama
ya Ndinga mpe monaka yina yandi basikaka, beno me mona,
Nsangu ya ngunga.

146 Bawu vwandaka na kupakulama na ntangu ya Yesu, kasi na
zulu ya Yandi ve.

147 Bawu vwandaka na kupakulama na ntangu ya mbote. ..
Ata mpe Dathan vwandaka na kupakulama na ntangu ya Moise.
Yandi tubaka, “Ntangu yayi, nge banza ve ti nge kele kaka santu
na kati-kati ya beto, Nzambi kele na mingi. Beto ke banda kaka
organisation awa, kimvuka ya bantu.”

148 Nzambi tubaka na Moise, “Kabwana na yandi,” mpe Yandi
zibulaka ntoto mpe minaka bawu. Yandi pesaka Ndinga ya Yandi
ya kisina na Moise, profete ya Yandi; yina kele kaka mutindu
Yandi salaka yawu, mpe mutindu mosi kaka Yandi ke sala yawu.
Yandi ke sobaka ve manaka ya Yandi, beno me mona.

149 Na yawu mabanza ya beto kele yimbi, mabanza ya Yandi kele
mbote, ntangu nyonso. Mpe beno meka ve na kutuba na Yandi ti
Yandi kele “yimbi.” Ata nani beto lenda banza kele ya kulunga,
ya kele ve beto na kutuba nani kele ya kulunga. Ntangu yayi, ya
kele kisika beno ke kota na organisation.

150 Mwa mpangi mosi ya bakala ya kufuluka na Mpeve ke kota
na mbanza mosi mpe kutunga organ-...kutunga kimvuka ya
bantu ya mbote. Mpe na lukutakanu bawu ke kutana, mpe
bampangi nyonso ya santu ke vukana, beno zaba, mpe kutuba,
“Nge zaba yinki? Mu banza ti ntwenya Jones awa,” (yandi kele
kaka mwa kulutila mfunu na kati-kati ya bawu) “Mu banza ti
yandi fwana kuzwa tabernacle ya nene yina, mu banza. Beno ke
banza ve ti yina kele kieleka?” Ve, oh. Kuna yandi ke kwenda.
Mpe na manima dibuundu me mwangana. Beno me mona?
Kabwana na bayayi! Nzambi ke salaka nkabwani, Yandi kele
Yandi Yina ke salaka yawu. Kasi bawu nionso, bawu nionso, zola
baka mwana yayi ya fioti, kutula yandi awa, mpe ke tula yayi
awa. Yina kele dibanza ya muntu.

151 Muntu kele na bafungula, kasi Nzambi me simba bubu yayi
bafungula. Bawu pesaka bilandi, dibuundu ya santu, bafungula;
mpe beno tala mbala ya ntete bawu sadilaka yawu, ntangu
Judas kubwaka na nzila ya kubuka musiku. Bawu vukanaka
mpe bawu bulaka mbese; mpe bampangi ya santu. Nani ke

tuba ti bawu vwandaka ve bampangi ya santu? Nani ke tuba
ti bawu vwandaka ve santu? Kasi bawu bulaka mbese, mpe
yawu kubwaka na zulu ya Matthias. Mpe ntangu yandi. ..
Yinki yandi salaka? Kima mosi ve. Kasi Paul vwandaka yina ba
soolaka! Amen. Yina vwandaka nsodolo ya Nzambi: mwa Juif, na
mbombo mutindu ndobo, museki, muntu ya nganzi. Ve Matthias,
Doctorat na Théologie, beno zaba, yandi—yandi vwandaka. . .
Ya kele Paul. Nzambi soolaka Paul; dibuundu soolaka, soolaka
Matthias. Beno me mona? Beno ke na muswa ve ya kutuba na
Nzambi ti Yandi kele “na foti.” Yandi zaba yinki ya kusala, Yandi
zaba mutindu muntu me salamaka.

152 Nani ke. . . Dibuundu yina soolaka Paul? Oh, ve, ata fyoti ve.
Yandi tubaka, “Muntu yina ke na kutula beto nyonso na boloko.”

153 Kasi Nzambi tubaka, “Mu ke lakisa yandi yina yandi ke tala
mpasi samu na Munu.” Yandi zaba yina.

15¢ Mbote mingi, ata nani beto ke banza kele kieleka, Nzambi
zaba nani kele ya kulunga samu ti Yandi zaba ntima ya muntu,
Yandi zaba.

155 To dyaka réveil, to ke salaka bima yayi, kusalama na ntangu
yina beto ke banza ti ya fwana salama. Beto ke banza, “Yawu
kele kaka ntangu yayi, nkembo na Nzambi!” Mu ke tala na
makapu ya beto mpe nyonso yankaka ya Bantu ya Mumbongo,
“Ya ke na kwiza kaka, alleluia, reveil ya nene!”

156 Beno kuvunama ve, “Yandi kwisaka dezia, mpe ba me sala
yandi yina ba me pesa.” Beno me mona? Kasi bawu ke banza ti
kuna kele na reveil. Yawu ke na kusalama? Ve! Yawu me salama,
mpe me kufwa, yawu me suka. Uh-huh. Beno tala, yayi kele
ntangu ya kukubika minda, ya kubasika mpe kukota. “Bayina
nionso ke tulaka ntima na Mfumu ke vutula ngolo ya bawu.”

157 Beno tala awa na dilongi ya beto, beno tala David, ntinu
ya Israel, yandi vwandaka yandi yina kuzwaka luzayikisu ya
kuvutula sanduku ya Nzambi na kisika ya yawu; ti, bawu
yufulaka yawu ata fioti ve na bilumbu ya Saul samu Saul
vutukaka na manima. Na yawu bawu yufulaka ata fioti ve
sanduku, ngwisani, na bilumbu ya Saul, samu yandi vutukaka
na manima mpe kwendaka ntama na Nzambi. Na yawu David,
na nswalu, na lutwadusu ya kimpeve. . .Ntangu yayi beno tala
yayi, ya kele kieleka dilongi ya boma kana beno ke bakula yawu
mbote ve. Mpe mu ke tala ti ngunga ke na kwiza kisika beto
zolaka vwanda babakala na kisika ya ba-bébé. Uh-huh. Beto
zolaka kuzwa nsuni ya ngolo na kisika ya miliki.

158 Beno tala David, ntinu ya Israel, ntinu ba pakulaka kaka
na mutindu ya malu-malu ntinu; to ntinu yina ba soolaka,
Saul...Samuel pakulaka yandi na luzolo ya Nzambi; mpe
yandi vwandaka kieleka ntinu yina Nzambi soolaka, kukondwa
ntembe na yawu. Mpe yandi yayi awa, mpe lutwadusu ya
kimpeve ke bula yandi. Ya monisamaka na David. Yandi

kuzwaka luzayikisu, muntu yankaka ve tubaka kima na zulu ya
yawu. “Beto kwenda mpe beto kwenda sosa sanduku, samu ti ya
kele luzolo ya Nzambi ti beto kuzwa sanduku awa na beto, ti beto
ke yufula Nzambi na nzila ya sanduku yayi.” Kima ya kieleka,
ya ngolo mingi. Beno ke banza mutindu yina ve? Mbote mingi.

159 Beno bambuka moyo, kasi, yandi na kuvwandaka ntinu,
mpe kuzwaka luzayikisu, yandi vutukilaka kisika ya yandi. Ya
vwandaka na profete na yinsi na nkumbu ya Nathan, yandi
vwandaka yina ba tumaka na kuzwa luzayikisu. Ya kele na kima
ba ke zonzaka, Yandi tubaka, “Mfumu ke salaka kima ve tii
Yandi ke monikisa yawu na bisadi ya Yandi baprofete.” Kasi,
beno me mona, David na kuvwandaka ntinu, na kupakulama na
zuluyayandi. . . Ntangu yayi, yina kele Masonuku? Kupakulama
na zulu ya yandi, mpe kuzwaka luzayikisu ya kieleka; kasi yawu
vwandaka luvunu: Samu ti Nathan vwandaka profete ya nsungi
yina; mpe luzayikisu kwizaka ata mbala mosi ve na Nathan; mpe
ntangu luzayikisu kwisaka na David, yandi yufulaka ata fioti ve
Nathan samu na yawu. Yandi ke kwenda kaka na ntwala mpe ke
sala yina yandi zolaka kusala. Uh-huh.

160 Kasi beno tala nani David yufulaka awa na kapu ya 13,
“Kasi yandi yufulaka bamfumu ya mafunda mpe bankama,” na
kuvutuka na dibuundu ya yandi. Beno me mona? “Ntangu yayi,
nge banza ve ti beto fwana sala. . .?” Yina kele yawu ve. Ntangu
yayi, yandi vwandaka meka na kusala kisalu samu na Nzambi,
kasi ba tumaka yandi ve na kusala yawu; beno me mona, samu
Nzambi vwandaka na nzila.

161 Kaka mutindu Nzambi zolaka zonza na ntinu na yina me
tala mpasi ya yandi mpe kubeluka, kasi Yandi salaka yawu ve,
Yandi vwandaka na mutindu ya kutumama na kusala yawu, yina
vwandaka profete ya Yandi. Na yawu Yandi zonzaka na profete,
Esaie, tubaka na yandi na kuvutuka mpe kutuba na Ezéchias
yina ke salama.

162 Ntangu yayi, Ezéchias vwandaka solula mbunzu na mbunzu
na Nzambi, mpe—mpe Nzambi lendaka zonza na Ezéchias, ya
kieleka, kasi Yandi salaka mwa banzila! Beno me bakula yawu?
Nzambi kele na mutindu ya Yandi Mosi ya kusala bima: kufidisa
ba-reveil, kuzonza, kutuba, nyonso yina ya kele. Yandi kele na
mutindu ya Yandi ya kusala yawu, mpe beto kele muntu ve ya
kutuba na Yandi mutindu ya kusala yawu. Yandi ke salaka yawu
mutindu yawu ke sepelisaka Yandi na kusala yawu.

163 Na yawu, beno me mona, David, vwandaka ya kutwadisama
na kimpeve...Ntangu yayi, beno ke bambuka moyo ti mu
tubaka, kupakulama, kupakulama ya luvunu? Beno bambuka
moyo Mpeve-Santu lenda kwiza mpe kupakula muntu, mpe
dyaka ya kele na ngaanda ya luzolo ya Nzambi. Awa, Yawu ke
siamisa kaka yawu awa. Beno me mona? Beto fwana luta na
nzila ya Nzambi ya kusala yawu, banzila ya beto ve, nzila ya

Nzambi ya kusala yawu. Samu ti, David, na kuvwandaka ntinu,
mupakulami, ya kupakulama na Mpeve ya Nzambi na zulu ya
yandi (kifwanikusu ya Yesu Klisto), kasi yina vwandaka ve nzila
ya Nzambi.

164 Mpe dibuundu ya muvimba, “yawu sepelisaka bawu,”
Biblia me tuba. Beno tala, bakapitene ya mafunda mpe
bankama, banganga-Nzambi mpe ba théologien banzaka ti
yawu vwandaka “mbote mingi.” Beno tala balukolo ya beno ya
Biblia mpe nyonso yankaka, bawu banzaka ti yawu vwandaka
“mbote mingi.” Ata ti bantu nyonso ndimaka, mpe banganga-
Nzambi, mpe—mpe bawu nyonso ndimaka ti kupakulama ntinu
vwandaka ya kusungama. Beno tala! Kasi Nzambi silaka ve
na kumonisa Ndinga ya Yandi na nsungi ya Yawu na bawu.
Nzambi vwandaka na mutindu ya Yandi ya kumonisa Ndinga ya
Yandi, kasi na bawwu ve. Beno bambuka moyo, yawu vwandaka
ya kuswaswana na Nzambi.

165 Kima mosi mutindu na bilumbu ya Michée mwana ya
Jimla. Beno ke bambuka moyo na disolo yina? Juda na Israél
vwandaka ya kukabuka, mpe bawu vwandaka na bimfumu
zole ya kuswaswana, mpe Achab vwandaka ntinu na zulu
ya kimfumu mosi. Mpe Josaphat vwandaka kuna na ntinu—
kimfumu ya Juda, mu banza ya vwandaka; mpe Achab vwandaka
na zulu ya Israél, Jérusalem.

166 Beno tala, mpe na manima awa me kwiza nkonga ya
bantu ya nzenza mpe katulaka ndambu ya yinsi yina Nzambi
pesaka Israel, mpe ba-Philistin yayi kuna, to bantu ya Syrie,
ba vwandaka simba ntoto yina mpe vwandaka kudisa bana ya
bawu mosi na ntoto yina vwandaka ya Israel. Mpe na yawu
bawu vwandaka na nsatu ya ntoto yina samu na kudisa bana
ya bawu mosi mpe mabuta ya bawu. Nzambi pesaka bawu. . .
Yina vwandaka bamuswa yina Nzambi pesaka bawu.

167 Mpe na yawu Achab bokilaka Josaphat, mpe tubaka,
“Kwiza.” Yandi tubaka, “Tala kuna yina mbeni ya beto ke na
kusala. Ya kele kieleka ti beto, bantu ya Nzambi, na muswa yina
Nzambi pesaka beto ti beto fwana kuzwa yinsi yayi, yawu kele ya
beto, Nzambi na nzila ya profete ya Yandi, Josué, kabulaka yinsi
yayi, yawu zolaka vwanda ya beto, yawu kele ya beto, bana ya
beto, mpe awa ba-communiste me baka yawu? Mpe beto kele. . .
Beto ke nanzala mingi, mpe bawu kele na bamuswa yina Nzambi
pesaka beto. Nge ke banza ve ti beto fwana mata kuna mpe
kuvutuka na yinsi ya beto? Kana beno ke vukisa bangolo ya beno:
kana beno ba-Methodiste, mpe ba-Presbytérien, mpe nionso
yina, mpe ba-Presbytérien, mpe ba-Luthérien, mpe nyonso yina,
kubaka conseil oecuménique awa ntangu yayi, beto nyonso ke
vwanda kintwadi, mpe beto ke baka kima yango.” (Mu ke tuba
mpe mu ke zonza na kingana ntangu yayi.) “Beto ke kwenda
baka yawu.”

168 “Kasi,” yandi tubaka, “ya kieleka, beto nionso kele mosi.”
Uh-huh.

169 Ntangu yayi, Biblia ke tuba, “Wapi mutindu bantu zole lenda
kutambula kintwadi kana ti bawu me wisana ve?” Beno me
mona?

170 Kuna kisika muntu yina ya nene, muntu yina ya nene ya
Pentecote, Josaphat, vukanaka na nkonga ya bantu ya yimbi.
Mpe yawu yina me salama na ba-Pentecotiste bubu yayi. Ya kele
na bantu ya kieleka na kati kuna, kasi ba me vukisa bawu na
kati ya nkonga ya ba-denomination yina. Beno basika na kima
yina! Ya kele ya kusingama na Mfumul!

171 Beno tala ntangu yayi! Yandi vwandaka kuna, mpe yandi
tubaka, “Yinga, yina ke wakana mbote.” Yandi tubaka, “Bapusu
ya beto kele ya nge; bantu ya beto. Na manima ya nionso, beto
nionso kele ba-Juif. Ya kieleka, beto ke mata na nge.” Kasi
ya kele kaka nsambulu mingi yina me bikana na Josaphat na
kutuba, “Nge banza ve ti beto—beto fwana yufula ntete Mfumu?”
Beno me mona? “Mu banza ti yawu ke vwanda dibanza ya
mbote.”

172 Oh, Achab, “Ya kieleka.” Yandi tubaka, “Kasi, oh, ya kieleka,
mu lendaka banza na yawu.”

173 “Mbote, ya kele na muntu ya Nzambi kisika mosi kuna? Nge
kele na profete?”

174 “Ah, mu ke na bankama yiya ya yawu. Mu kele na
lukutakanu ya muvimba awa, denomination ya muvimba. Bawu
kele baprofete ya ba-Hebreux.”

175 Ntangu yayi beno bambuka moyo, Biblia ke tuba ti bawu
vwandaka “baprofete, baprofete ya Hébreux,” baprofete ya
mimpani ve, baprofete ya Hébreux; lukolo ya bawu, seminere ya
théologie.

176 “Mbote, beno nata bawu kuna!”

177 Mpe bantinu Iwataka bawu mosi mpe kwisaka na ntwala ya
profete samu na kubenda bukebi ya profete. Mpe awa kwizaka,
mu banza ti ya vwandaka Sédécias yina kwizaka, mfumu ya
nene ya kimvuka ya bakuluntu ya kizunga, to nyonso yina yandi
vwandaka, kwizaka kuna na kati-kati ya bawu. Yandi salaka
yandi mosi mampoka zole ya nene, yandi tubaka, “Mu me kuwa
na Nzambi. MUTINDU ME TUBA MFUMU, ‘Na bibongo yayi
nge ke pusa bantu ya Syrie na ngaanda ya yinsi.”

178 “QOh, nkembo!” muntu nyonso banzaka ti ya vwandaka
mbote mingi, mbote.

179 Beno tala mbote mutindu ya ke kuma na nsongi ntangu yayi,
na kati-kati ya mbote mpe yimbi. Mpe beno bambuka moyo ti
yawu ke kubwa na zulu ya mosi to na balweka yankaka, tii yawu
ke kulumuka ntangu yankaka mutindu kuboka na kati-kati ya
luswaswanu ya mbote mpe yimbi. Yawu fwana vwanda konso

Ndinga ya Nzambi; kaka Ndinga nyonso ve, kasi konso Ndinga!
Mpe yawu me yalumuka bubu yayi, ve na ba-Luthérien, ve na
ba-Methodiste, ve na ba-Pentecotiste, kasi na nsungi yayi ya
nsongi, na nsungi yayi kisika kupakulama ya mbeni ya Klisto
kele kieleka ya kulunga, ya ke vuna ya kieleka ya Musolami,
bawu ke kubwa na Iweka ya yimbi kana bawu tala yawu mbote
ve, mutindu nsongi. Beno tala mbote! Beno sala keba! Beto ke
na kuzinga ve na nsungi ya Pantekote ntangu yayi. Beto me
luta nsungi yango, kaka mutindu beto vwandaka me luta ba-
Luthérien, mpe me luta. . .Beno me mona?

180 Beno tala. Ntangu yayi baprofete nyonso kupesaka profesi,
bankama yiya ya bawu, bawu kudyaka mbote, ya kukubika
mbote, Baprofete ya ba-Hebreux pesaka bawu kimbangi, na
ntima mosi, “MUTINDU ME TUBA MFUMU, ‘Mata kuna,
Mfumu kele na nge.””

181 Josaphat tubaka, “Mbote, yina—yina ke wakana mbote.
Kasi,” yandi tubaka, “nge kele na mosi yankaka?”

182 “Mosiyankaka? Beto kele na denomination ya muvimba awa,
beto kele na kimvuka ya muvimba ya kuvukana awa. Samu na
yinki beto kele na nsatu ya mosi yankaka?”

183 Yandi tubaka, “Ah, kasi mu banzaka ti ya lendaka vwanda
na mosi yankaka.”

184 Yandi tubaka, “Oh, yinga, ya kele na mosi yankaka, kasi
yandi kele ve ya kimvuka yayi.” Uh-huh. “Ba ke basisa yandi na
ngaanda. Yawu kele Michée, mwana ya Jimla, mpe mu ke yinaka
yandi.” Beno me mona? Yandi tubaka, “Ba ke ndima yandi ve na
kimvuka, mpe yandi kele kaka muntu ya mumesanu na kubanda.
Mpe yandi ke vwandaka ntangu nionso, bima nionso yandi ke
pesaka profesi, yandi ke pesa muswa ve na seminere ya munu ata
fioti.” Uh-huh. “Mpe yandi ke salaka bima yayi nionso ya yimbi,
yandi ke pesaka profesi ya yimbi samu na munu, kaka samu na
kuvwanda ya kuswaswana.”

185 “QOh,” Josaphat tubaka, “beno bika ve ti ntinu kutuba kima
ya mutindu yina. Kasi mu ke zola kuwa yina muntu yayi fwana
kutuba.”

186 Yandi tubaka, “Mbote, beto ke mona yandi.” Na yawu ba
fidisaka bawu kisika mosi kuna na ntoto ya kuyuma, mpe ba
fidisaka muntu mosi.

187 Yandi tubaka, tubaka na yandi, yandi tubaka, “Ntangu yayi,
ntangu nge ke vutuka ntangu yayi, mu zola tuba na nge kima
mosi. Beno zola kuvutuka dyaka na dénomination?” Beno me
mona? “Beno zola kubundana na bawu nyonso dyaka? Kana beno
sala yawu, beno tuba kima mutindu mosi kuluntu ya kizunga ke
tuba, ke tuba kima mutindu mosi évéque ke tuba, mpe bawu ke
vutula nge kuna. Ntangu yayi kele ntangu ya kusala yawu.”

188 Kasi beno lenda banza ti profete ya kieleka ya Nzambi yina
me pakulama, ke kakula Ndinga mosi ya Nzambi? Ata fioti ve!

189 Yandi tubaka, “Mutindu Mfumu ke zinga, mu ke tuba kaka
yina Nzambi ke tuba!” Beto ke na nsatu ya mwana ya Jimla.
“Mutindu Mfumu ke zinga, mu ke tuba kaka yina Yandi ke tuba.”
Ya kele kieleka, “Yina Yandi ke tuba.”

190 Na yawu ntangu bawu kumaka kuna na ntwala ya bantu,
baprofete nyonso, bawu tubaka, “Ntangu yayi, nge ke tuba
bawu...”

191 Yandi tubaka, “Vingila, pesa munu nkokila yayi, bika mu
mona yina Mfumu ke tuba.” Na yawu, na nkokila yina, Mfumu
monikaka na yandi na vision mpe tubaka na yandi yinki ya
kutuba.

192 Na suka yina landaka yandi tubaka, “Yinki nge ke tuba,
Jimla?” na yina bawu nyonso vwandaka ya kutelama na
ngaanda. ..Mu zola kutuba “Michée, mwana ya Jimla,” yandi
tubaka, “yinki nge ke tuba ntangu yayi? Beto nyonso kele awa
kintwadi, banganga-Nzambi nyonso, mpe baprofete nyonso, mpe
bantinu nyonso, mpe nyonso ya kuvwanda awa kintwadi. Yinki
nge ke tuba ntangu yayi na kimvuka yayi ya nene?”

193 Yandi tubaka, “Mata,” yandi tubaka, “kasi mu me mona
Israel me mwangana mutindu mameme yina ke na muvungi ve.”

194 Mpe Achab tubaka, “Yinki mu me tuba na nge! Kimpumbulu
yina lenda pesa kaka profesi ya yimbi na zulu ya munu!”

195 Wapi mutindu yandi lendaka tuba kima yankaka ntangu
Nzambi vwandaka tuba kima mutindu mosi? Profete fwana
vwanda yinwa ya Nzambi ke zonza, ve dibanza ya yandi mosi.
Yandi. ..Beno me mona, yandi kele ya ku-...yina kele ya
muvimba ya kupesa na Nzambi, yandi zola ve kutalisa kima mosi
mpasi, kasi yandi fwana tuba yina Nzambi me tuba, samu ti
yandi kele ve na luyalu ya Yawu yandi mosi. Beno me mona?

196 Yandi tubaka, “Ntangu yayi, mu me tuba na nge ve?”

197 Mpe kuna kwizaka muntu ya nene na dimpoka, mpe bulaka
yandi mbata na yinwa, yandi tubaka, “Na wapi nzila Mpeve
ya Nzambi basikaka ntangu Yawu basikaka na munu?” Na
nzonzolo yankaka, bika mu meka na kubuka yawu, “Tala awa
na...Tala awa, mu zola tuba na nge kima mosi, Michée. Nge
zaba ti mu kele mulongisi na Masonuku? Nge zaba ti mu kele na
kupakulama?” To, “Mbotika,” beto zolaka tuba yawu bubu yayi.
“Nge zaba ti mu kele na yawu?”

198 Jimla tubaka, “Mu ke na kutula ntembe na yawu ve.”

199 Yandi tubaka, “Kasi widikila! Mpeve ya Nzambi me tuba na
munu, mpe pesaka kimbangi na bankama yiya nyonso ya munu
awa, ti beto ke ‘basisa bantu ya Syrie na ngaanda ya yinsi.’ Mpe
naninge kele samu na kukwisa kuna mpe kutuba ti ntinu ya beto

ya nene ke kufwa?” Yandi tubaka, “Mpeve ya Nzambi me tuba
na munu mutindu yina.”

200 Bika mu bukuna yawu kaka samu beno bakula yawu. Mpe
mu banza ti beto ke tala Michée kutuba, “Mazono na nkokila
na vision, tata, mu monaka Nzambi ya kuvwanda na zulu ya
Kiti ya kimfumu. Mpe mu monaka basoda nyonso ya Mazulu me
vukana pene-pene ya Yandi, uh-huh, mpe bawu vwanda kuzwa
lukutakanu na Mazulu. Bawu tubaka, ‘Nani beto lenda kuzwa
yina lenda kulumuka kuna mpe kuvuna Achab? Samu ti na yisi
ya Kiti ya kimfumu awa kele profete, profete ya kieleka, nkumbu
ya yandi kele Elie. Mpe yandi me pesa profesi na nzila ya Ndinga
ya Munu mpe tubaka ti “Muntu ya yimbi Achab, samu ti yandi
kufwaka Naboth, bayimbwa ke lekita menga ya muntu ya yimbi
yina,” mpe beto fwana sala Yawu kusalama samu ti ba zonzaka
Yawu yimeni, Ya kele MUTINDU ME TUBA MFUMU! Yawu
fwana salama, yawu fwana vwanda kuna. Mpe yinki mutindu
beto ke sala yawu?'”

201 “Na yina kuna na bizunga ya mudidi ya banzimbani, kuna
na mudindu mataka mpeve mosi, yandi tubaka, ‘Mu kele muntu
ya luvunu. Kana mu lenda sala kisalu samu na Nge, mu ke
kulumuka mpe ke kota na kati ya profete ya yandi.”” Samu ti
bawu vwandaka mingi ya kubongisa, bawu ke bakula kaka kima
mosi, mpe ya kele mwa bakuningana ya nzutu. “‘Mpe Mu ke sala
ti bawu kupesa profesi ya luvunu. Mpe Mu ke sala ti Achab kuwa
bantu yayi ya lukumu na kisika ya profete ya Nge ya kieleka;
samu yandi ke tala nionso yina yandi me tuba na Ndinga ya
Nge, yandi ke tala ba-vision ya yandi na nzila ya Ndinga, yandi
ke fyongonina nyonso yina yandi ke sala na nzila ya Ndinga,
mpe kana yawu kele ve na Ndinga yandi ke kuwa yawu ve.
Kasi kana ya...Mu lenda vuna bayankaka yayi, mpe mu ke. . .
bawu. . .Achab kele na kivuvu mingi na kuvukana yina ya nene
ya lukengolo ya bawu, na yawu bawu ke vukana kintwadi mpe
bawu ke vukana. Mpe mu ke sala ti Achab kuwa bawu, kubasika
kuna. Mpe yina kele mutindu beto ke sala yawu.””

202 “Nzambi tubaka, ‘Nge lenda sala yawu, nge kele muntu ya
luvunu ya kieleka; kwenda kuna.””

203 Mpe kuna Sédécias bulaka yandi mbata na yinwa, yandi
tubaka, “Wapi kisika nge vwandaka. . .?”

204 Yandi tubaka, “Nge ke zaba yawu ntangu nge kele ya
kuvwanda na cellule ya kati.” Uh-huh.

205 Yandi tubaka, “Mata!” tubaka Sédécias na ntinu. Yandi
tubaka, “Mata mpe vutuka na ngemba!”

206 - Achab tubaka, “Baka muntu yina mpe tula yandi na boloko.
Beno tula yandi na kitezolo, beno pesa yandi dimpa ya mawa
mpe maza ya mawa. Mpe ntangu mu ke vutuka na lunungu ya
munu kubanda awa, yina baprofete ya munu me tuba na munu

ti ‘reveil yayi kieleka ke salama,” yandi tubaka, “Mu ke kipe
muntu yina!”

207 Beno kuwa bandinga ya nsuka ya Michée na muntu yina:
“Kana nge vutuka kaka, na yina Nzambi me zonza na munu ata
fioti ve.” Amen.

208 Beno me mona, Nzambi kele na mutindu ya Yandi ya
kusala mambu. Bantu yayi banzaka ti bawu vwandaka sala
kisalu ya Nzambi. Sala keba! Kuningana ya nzutu ve, kyese
ve, bambanzulu ve, kasi ya fwana vwanda “MUTINDU ME
TUBA MFUMU,” ya fwana vwanda ya kieleka. Mbote mingi, ata
yina. . .Beto ke tala bima yayi mutindu yina.

209 Beno tala ntangu yayi ntangu David salaka nsamunu yayi
ya nene, mpe yawu monanaka ti yawu vwandaka mbote, kima
ya mbote ya kusala. Na yina beto ke mona ti (Mu ke bendumuna
beno? Mu me lutisa ntangu mingi samu na kuzwa yankaka?) ba
salaka nsamunu yayi ya nene, yandi yufulaka profete ve.

210 Ntangu yayi, muntu nionso kuzaba ti Amos 3:7 tubaka ti
Nzambi silaka ti Yandi ke sala kima mosi ata fyoti ve tii kuna
ntete Yandi ke monisa yawu na profete ya Yandi. Na kati ya
bansungi ya dibuundu beto vwandaka na ba-reformateur; kasi
silaka na Malachie 4 ti ya ke vwanda na profete na yinsi na
bilumbu ya nsuka (samu yawu fwana kulunga na kifwani yina,
beno me mona) ntete ntangu ya nsuka kukwisa.

211 Ntete Yesu kwiza ya ntete, Elie kwizaka, Elie ya Malachie
3. Matthieu 11 ke tuba yawu, “Kana beno lenda bakula yawu,
yayi kele yina ba zonzaka, ‘Tala, Mu ke fidisa munati-nsangu
ya Munu—ya Munu na ntwala ya Munu.” Ntangu yayi, ba
pesaka Yandi profesi, ba-théologien nionso ke kwikilaka yawu:
ti na kilumbu ya nsuka, Mpeve ya Elie ke kwiza, mpe. Yawu
fwana kwiza bambala tanu Nzambi ke sadilaka Mpeve yina:
Elisée, Elie, Jean Baptiste, mpe samu na dibuundu ya Bantu ya
makanda mpe kuna samu na ba-Juif na Apocalypse kapu ya 11.
Yina kele, l-e-m-v-0 ya Nzambi, f-a-i-t-h [lukwikilu—Mul], J-e-
s-u-s, Jesus [Yesu—Mu.], bisono tanu. Ya lenda suka ve na yiya,
yawu fwana kwenda na tanu. Beno me mona? Beno tala!

212 Ntangu yayi, Yandi silaka yawu, na yina ya ke tula Biblia
kaka kieleka na kilumbu yayi, mpe Sodome na Gomorrhe. Mpe
Elie vwandaka ve...Yina vwandaka ve Elie; Yina vwandaka
Mpeve ya Nzambi na zulu ya Elie; Elie vwandaka kaka muntu.
Ntangu yayi, beto me kuzwa ba- Ehe mpe bakazaka ya Elie,
mpe bakazaka ya Elie, mpe bima nyonso ya Elie. Kasi Elie ya
kilumbu yayi kele Mfumu Yesu Klisto. Yandi ke kwiza landila
Matthieu kumi na sambwadi-. . .Luc 17:30, ya kele, Mwana ya
muntu ke monisama Yandi mosi na kati-kati ya bantu ya Yandi.
Muntu ve, Nzambi! Kasi ya ke luta na nzila ya profete. Ntangu
yayi, Yandi vwandaka ata fioti ve na baprofete zole ya nene na
ntangu mosi, ata fioti ve, na yinza. Beno me mona? Ata mutindu

ya kele. . .bayintu zole—zole lenda ve. . . Ya fwana vwanda yintu
mosi. Nzambi fwana kuzwa muntu mosi na yisi ya luyalu ya
Yandi. Beno me mona? Ya kele na Nzambi mosi; ya vwandaka na
Tata, Mwana, mpe Mpeve-Santu, kasi Nzambi mosi na zulu ya
yawu nyonso, beno tala, mpe sadilaka kaka bisalu yayi. Mutindu
mosi Yandi kele na Elie, Mpeve ya Elie; Yandi sadilaka Mpeve
yina, kasi Nzambi mosi yina vwandaka yala Yawu ntangu nyonso
samu na kulungisa Ndinga ya Yandi.

213 Ntangu yayi, beno tala na yayi ntangu yayi, David banzaka
ti yandi vwandaka na bima nionso na ndonga. Mpe yandi
vwandaka ya kutwadisama na kimpeve. Beno me mona mutindu
Mpeve-Santu lenda pakula muntu? Kasi ya fwana vwanda na
ndonga ya kupakulama. Mpeve ya ngaanda lendaka vwanda ya
kupakula na Mpeve-Santu, mpe moyo kele mpimpa mutindu
ngola. Grateron ke yela na zulu ya maza mosi yina ke tunga. . .
ke tula luzingu na kati ya blé, ke kotisa luzingu na kati ya
grateron; kasi na yisi ya grateron, ya kele luzingu ya grateron.
Ya ke sepela, mpe ke basisa bafelele, mpe ke baka luzingu,
mpe ke sala nyonso yina blé ke sala, kasi moyo ya yawu kele
grateron. Beno me mona? Milongisi ya luvunu lenda telama, na
kulongaka mutindu nyonso ya butatu mpe nyonso yankaka, mpe
kuvwanda ya kupakula na Mpeve-Santu, mpe kusala bimangu
kaka mutindu Nsangu ya mbote ya kieleka lenda. Kasi na nzila
ya Ndinga awa, yawu kele yina ke salaka yawu. Beno me mona
yina mu zola kutuba? Ntangu yayi, yawu kele nyonso ya kulunga
na kulonga yayi, mu banza, Mu kele—mu kele na tabernacle yina
ke yambaka bantu nionso na suka yayi, na—na hotel yayi awa.

214 Beno tala, beno tala mbote yina beto ke na kutuba. Ntangu
yayi, mbote, beno kuwa. David vwandaka na kuningana nyonso
ya nzutu yina réveil ya kieleka kuzwaka. Beno tala! Bawu
bokaka, bawu bokaka, bawu binaka, kieleka bawu basisaka
kima mosi na kupakulama yina. Ya kieleka! Nyonso mutindu
réveil ya kieleka, kasi, beno tala, Nzambi vwandaka ve na kati ya
yawu. Nzambi vwandaka ve na kati ya yawu. Yandi vwandaka
na profete mosi ya kuvwanda kaka kuna na yinsi. Bawu zolaka
zaba. Beno me mona? David zolaka zaba yawu.

215 Kima mosi bubu yayi, beto kele na mekanik nionso, mutindu
ba-denomination ya nene, balukutakanu ya nene ya ntangu
ya beto, kasi bandandu basikaka ya mutindu mosi mutindu
yawu vwandaka na ntangu yina; bandandu ya beto ya nene ya
lukutakanu, mpe mabanza ya beto nyonso ya nene ya mbote,
bayinzo ya beto ya nene, mpe ya beto ya nene. . .ke na kutunga
mafunda, mpe na kubwelaka bamambele mpe bima, ya ke
vwanda mutindu mosi, nionso vwandaka lubelu. Mu ke tuba
yawu ve samu na kuvwanda ya kuswaswana, mu ke tuba yawu
samu na kuvwanda ya kusungama na ntwala ya Nzambi, Buku
ya Yandi yina mu me telama na suka yayi. Beno me mona? Nionso
vwandaka lubelu, bandandu ya mutindu mosi.

216 Ntangu yayi beto mona yina salamaka ntangu Nzambi (na
ntangu ya Yandi mpe nsungi ya Yandi) mpe ba ke talaka ve
baprofete ya Yandi, beno tala kaka na théologie, banganga-
nzambi, malongi ya denomination mutindu beto ke salaka bubu
yayi. Ntangu yayi, beno kuwa mbote. Yawu ke kotisaka nyonso
na poto-poto. Kana Mpeve ya kieleka ya Nzambi kuna, Yawu ke
twadisa yawu na kati ya Ndinga; ve kaka kisika mosi na kati ya
Ndinga, Ndinga ya muvimba samu na nsungi ya muvimba. Beno
me mona?

217 Kilumbu ya Pentecote, Mpeve twadisaka yawu mbala mosi
na kati ya Yawu, na Joél 2:38. Beno me mona? Kilumbu ya
Luther, Yawu twadisaka yawu mbala mosi na kati ya Yawu,
Wesley; na kati ya mouvement yayi ya nsuka ya Pentecote;
kasi yayi kele nsungi yankaka, yayi kele lubokilu ya Kento ya
makwela. Bamvula mafunda zole ve me luta na Pentecote, to
kuvutukila, to kuvutuka. Pentecote. . .

218 Mpeve-Santu vwandaka na kati ya Luther, Mpeve-Santu
vwandaka na kati ya Wesley; yawu kele Ndinga ya Nzambi
yina me pakulama. Mpe Mpeve-Santu vutukaka na bantu ya
nsungi mpe bawu bandaka na kuzwa kuvutuka ya makabu.
Bawu monaka ti, na kukipesaka bawu mosi na Nzambi, Mpeve-
Santu tubaka na nzila ya bawu na bandinga ya malu-malu.
Bawu tentikaka maboko ya bawu na zulu ya bambevo, mpe
bawu belukaka. Bawu binaka na Kimpeve. Beno me mona?
Yina vwandaka nsungi ya Kusungika yina vutulaka dibuundu
na ndonga. Mpe lutumu ya nsuka ya dibuundu vwandaka
kutula makabu na kati ya dibuundu; mutindu Luther tulaka
kunungisama, Wesley tulaka kusantisama, Pentecote tulaka
makabu. Kasi yinki bawu salaka? Kifu mosi, mutindu yinza me
fwanikisa mwinga ya blé, bawu me sala denomination, yina ke
telemina Nzambi, ya kuswaswana na Nzambi.

219 Ntangu yayi, beto ke mona ti ntangu...Na yina ntangu
bayinti yayi ya mwinga ke vukana, bawu ke sala dibanza ya
bawu mosi. Mpe ata ti...Ntangu “diambu ya malu-malu,”
mutindu ba ke bokilaka yawu, basikaka na ba-Assemblée ya
Nzambi, yinki bawu salaka? Bawu lendaka ve kuyamba Yawu.
Ata ti wapi mutindu ya vwandaka Kieleka, mbotika na Nkumbu
ya Yesu Klisto, bawu vwandaka yimeni Lukutakanu ya Nene.
Muntu me yala yawu yimeni, Mpeve bikaka bawu. Kieleka! Mpe
kuna yayi me kwiza. . . Mu zonzaka na mwa bantwadisi ya beno
ya kulutila mbote; bawu tubaka, “Mbote, yinki beto lenda sala
ntangu yayi?” Bawu fwana vwalangana bawu mosi. Na yina,
ba me zaba ti yawu kele Kieleka; kana bawu kele ve mutindu
yina, bawu kele meso ya kufwa na kimpeve mpe yina me zaba
ve Biblia. Mu ke tuba yawu ve na ntima ya yimbi, ntangu yayi,
mu ke na kutuba yawu na buzitu nionso. Samu ti, ya kele ve na
kisika mosi na kati ya Biblia kisika muntu botamaka ntete na
kusadila bisalu yina, “Tata, Mwana, mpe Mpeve-Santu.” Mpe

ba me sadilaka yawu ata fyoti ve tii na manima ya conseil
oecuménique, dibuundu ya Katolika ya Rome. Bambangi ya
bawu mosi kele kima mutindu mosi. Ya kele dogme ya Katolika!
Ya kele ve malongi ya Biblia, kasi dogme ya Katolika. Mpe beno
ba-Methodiste me basisa na katekisima ya beno mpe nyonso
kaka mutindu bawu salaka, kaka na malembe nionso beno ke
na kukwendaka ntama na yawu. Kasi ntangu yayi ntangu beno
ke kwiza na Pantekote, mpe kumwangisa ndambu ya ba-dogme
yina, beno ke kangama kaka na yawu.

220 Kasi ntangu yayi kele lubokilu ya Kento ya makwela, ntangu
yayi kele ntangu Bidimbu Sambwadi me zibuka, ntangu yayi
ntangu bima ya muvimba yina ba-reformateur bikaka fwana
zibuka; mpe kaka Malachie 4 lenda sala yawu, samu ti ya ke
lomba luzayikisu mbala mosi na Nzambi na muntu mosi na
kusala mutindu yina. Yina kele kieleka! Yawu lenda kwiza ve na
kimvuka, ata fyoti ve. Muntu mosi! Ya kele yina Nzambi silaka
na bivudi ya nkwizulu ya Kento ya Yandi ya makwela, Eliézer.
Beno me mona?

221 Beno tala ntangu banganga-Nzambi, milongi, mpe nyonso
yina, ke kuzwa lutwadusu ya bawu mosi ya kimpeve, mpe ya
kieleka ya kupakulama. David vwandaka mupakulami. Biblia
me tuba mutindu yina. Kasi, beno me mona, yandi lutaka
na yinto ya yimbi, yandi kwendaka na nzila ya yimbi. Yandi
vwandaka kubwisa kupakulama ya yandi na Iweka ya yimbi,
samu na bantu mpe yina bawu banzaka, samu na ba-kapitene,
yina bawu banzaka, na kisika ya nzila ya santu ya Nzambi samu
na kuzaba yina MUTINDU ME TUBA MFUMU vwandaka,
“Yayi kele ntangu samu na yayi? Yayi kele nsungi samu na yayi?
Yayi kele luzolo ya Nzambi?”

222 Na yina kana yandi kele profete ya kieleka ya Nzambi, yandi
ke kwenda ntete na ntwala ya Nzambi, ke tuba, “Tata, yinki
yawu kele?” mutindu Nathan salaka na ntwala na David.

David tubaka, “Ya kele mbote samu na munu na kuzinga na
yinzo ya cedre, mpe nzasa ya Nzambi ya munu na yisi ya batenta
awa?”

223 Mpe beno tala Nathan, tubaka, “David, sala nyonso yina kele
na kati ya ntima ya nge, samu ti Nzambi kele na nge. Nge kele
vaze ya kupakula ya Nzambi.”

22¢ Kasi yina kele profete, mpe kifu ya yandi, mpe kisalu ya
Nzambi kele ya kukangama na profete ya Yandi. Na nkokila yina
Yandi monikaka na yandi, yandi tubaka, “Kwenda tuba na kisadi
ya Munu David, mu ke sepela na kikesa ya yandi, mu zola yandi
samu na yayi, samu ti yandi kele muntu landila ntima ya Munu
Mosi, mpe mu zaba ti ya kele ntangu ti sanduku ya Munu ke
vwanda mutindu yina, ba ke tula yawu na yisi ya kima mosi, kasi
mu kaka. . . Yawu kele ve nsungi samu na yawu na kusalama. Mu

ke bika ti mwana ya yandi kusala yawu, kasi mu ke bika ti yandi
ve kusala yawu.”

225 Na manima awa me kwiza Nathan, “MUTINDU ME TUBA
MFUMU, David, luzayikisu ya nene yina beno kuzwaka kele
yimbi mutindu ya vwandaka ntangu beno matisaka sanduku.”
(Uh-huh! Uh-huh! Beno me mona?) “Kusala yawu ve. Kumeka
yawu ve! Kasi Nzambi tubaka ti Yandi ke kuzwa ‘mwana ya nge
ya bakala samu na kusala yawu.”” Yawu yina! Beno me mona?
Yawu yina!

226 David vwandaka ya kupakulama samu na kutuba ti samu ti
katuka ntama yandi zolaka mona yawu, kaka mutindu Abraham
sosaka Mbanza na zulu ya ntoto. Beno zaba, yandi vwandaka
sosa yawu samu ti yandi zolaka zinga awa kilumbu mosi, kisika
Abraham kele, na Mbanza yina. Mpe yandi kwendaka na ziunga
samu na kusosa yawu. Mpe kaka na kisika mosi yina yandi
vwandaka tala, ya vwandaka kaka na zulu ya yandi kuna, mpe
ke vutuka na Millenium mpe yandi ke zinga na Mbanza yina.
Kasi na kuvwandaka profete, ba tumaka yandi mpe vwandaka
ya kutwadisama na kimpeve, yandi zabaka ti ya vwandaka na
Mbanza mosi kisika mosi kuna, mpe yandi vwandaka sosa yawu.
Kasi, beno me mona, luzayikisu nionso ya yawu vwandaka ya
kubumbama samu na yandi. Yawu vwandaka ve samu na nsungi
ya yandi. [Kisika ya mpamba na bande—Mu.]. . .tii na Jean,
kisika yandi monaka yawu kukulumuka na Nzambi na Mazulu.
Yina vwandaka Mbanza.

227 Beno me mona, bima nyonso fwana vwanda na nsungi ya
yawu. Beno ke kuna blé ya beno na printemps mpe...to na
automne mpe beno ke zenga yawu na été yina ke landa. Beno
me mona? Ya fwana basika na mwinga, na manima kumata na
felele, mpe mpusu, mpe kulandila na...Ya fwana vwanda na
nsungi. Yinza nyonso ke tambulaka na kulandilaka. Mpeve ya
Nzambi salaka yinza, mpe Nzambi nyonso mpe yinza kele na kati
ya kulandila. Bima nyonso yina ba tulaka na tempelo vwandaka
kifwani ya yina yandi monaka na Mazulu.

228 Beno ke mona yinti ke nwana ke meka na kuzinga, yina
zola kutuba ti ya kele na yinti yina ke kufwaka ve. Beno ke
mona bakala mosi ke nwana samu na luzingu, ya ke talisa ti
ya kele na tabernacle ke na kuvingila kisika mosi kuna yina ke
kufwa ve. “Kana tabernacle ya ntoto yayi kubeba beto kele na
mosi yimeni yina ke na kuvingila.” Tata ya mbote ya Mazulu
pesaka munu muswa ya kutambula na manima ya lele ya nela
kilumbu mosi mpe kumona yawu. Bantu yikwa kuwaka...?. ..
Beno me mona? Na kutalaka na simu yina ya rido ya ntangu.
Kuna yawu vwandaka kaka mutindu mu ke na kulongaka na
beno nyonso, kuna bawu telamaka. Mioyo na nsi ya autel, ke dila,
“Tii wapi ntangu?” Ya kele ve kaka disolo ya luvunu, muntu yina
kele na mayele: “Tii wapi ntangu, Mfumu?” Beno me mona? Na
yina beto ke kuwa yawu ntangu yayi, mutindu na bamvula ya

beto, mutindu Mpangi Bill Dauch yina kele ya kuvwanda awa
na bamvula makumi yivwa na tatu. Ya kele dyaka na kima mosi
yina ke vingila ntwenya ya bakala yina. Ya kele na kima mosi. . .
Beno lenda pesa nyonso. Mutindu mu zola. Mpangi Jack, mpe
bayankaka ya beto nyonso. Beno vutuka, Mpangi Hierholzer,
awa, na kati ya buntwenia yayi. Samu na yinki beto zola kusala
yawu? Kuvwanda ntwenya mpe kutambula dyaka mbangu na
ziunga? Ve, tata! Samu beto ke kuwa ti beto ke vwanda na ntangu
mingi samu na kukembila Nzambi yayi yina beto ke zolaka.

229 Mpe bampangi ya munu ya luzolo, mu kele na Nsangu yayi
na suka yayi, ya kele na Yinsi kuna na simu ya nzadi yina ba ke
bokilaka lembami kukonda nsuka. Kuna beto ke kembisa Yandi
na nzila ya bansungi, mpe bansungi nyonso, mpe na Seko. Samu
na yinki beto ke kuwa yawu? Samu ti mudindu ke na kubokila
Mudindu. Mpe ntangu nyonso yina mudindu ke bokila, ya fwana
vwanda na Mudindu samu na kupesa mvutu na mbokolo yina to
ya ke vwanda ve na mbokolo. Ntete ya vwanda na kivangu, ya
fwana vwanda na Mvangi ntete samu na kuvanga luvangulu, to
ya kele ve. . . Yina ke talisa nzikisa ya kieleka ti ya kele.

230 Beno tala banganga-Nzambi yayi, nyonso na ngaanda ya
nzila. Beno tala kupakulama, mbote mingi, kima ve ya yimbi
na kupakulama. Mutindu mosi na beno ba-Pentecotiste, kasi
beno tala mbote wapi nzila beno ke na kutambula ntangu yayi.
Kilumbu me soba kubanda Pentecote, kima yankaka ke kwenda.
Kana ya vwandaka ve na profete na yinsi, mu banza ti David
zolaka vwanda ya kusungama. Ya kieleka. Kasi ya vwandaka
na Nathan yina ba siamisaka, yina ba tumaka, yina ba pesaka
kimbangi na Nzambi na kuvwanda profete.

231 Beno tala mbote! Sanduku na kati ya Biblia kele ntangu
nyonso kifwanukusu ya Ndinga samu na beto, samu ti ya
vwandaka Ndinga ya Nzambi na sanduku. Mpe vwandaka. . .
Beno tala sanduku yina bawu nataka, beno tala mutindu bawu
salaka yawu. Ba tulaka yawu ve na kisika ya yawu ya kisina yina
Nzambi tumaka. Ntangu yayi, Nzambi tubaka awa na Musiku ti
ya fwana. . .mutindu ya fwana salama, wapi mutindu ba fwana
nata sanduku yayi, mpe nani fwana nata yawu. Kasi David, na
yisi ya kupakulama ya yandi. . .

232 Mpangi ya munu ya bakala, beno kondwa yayi ve. Mpe
bampangi ya munu ya bakento, beno bayina zola kuvwanda
milongi ya bakento mpe nyonso yankaka, beno kondwa yayi
ve. Ata mutindu kupakulama ya beno kele, beno fwana kota
na kisika yina Nzambi me kubikaka. Kupakulama ya David
vwandaka mbote, kasi na kusalaka yawu yandi kuzwaka kyese
mpe zabukaka ndilulu. Yinki yandi salaka? Yandi sabukaka
ndilu. Na kisika ya kutula sanduku na kisika ya yawu ya ntete,
yandi nataka yawu na pusu ya malu-malu mpe ve na zulu
ya bantima ya ba-Levite. Ba zolaka kunata yawu na zulu ya
dipeka ya ba-Levite, yina kele na zulu ya ntima. Ndinga kele

ve na kati ya mabanza, Yawu kele na kati ya ntima! “Ve na
zulu ya pusu ya malu-malu.” Yinki ya vwandaka? Bayankaka. . .
Talisamaka kima ya malu-malu, David salaka kuna, zonzaka na
konso denomination yina ya zolaka vwanda. Ndinga ya Nzambi
fwana vwanda ve na nzila. . .kunatama na nzila ya banganga-
Nzambi to ba-évéque, mpe nyonso yina, ya ba-denomination.
Yawu kele Mbotika ya Mpeve-Santu na kati ya ntima ya muntu,
mpe ve na kati ya mouvement ya dibuundu mosi. Mpeve-Santu
kele kimvwama ya zola ya Nzambi na kati ya ntima ya babakala
mpe bakento na kutumama. Beno me mona?

233 Ya vwandaka na zulu ya mapeka ya milongi ya Yandi,
milongi ya Yandi vwandaka ba-Levite. Ba tulaka yawu na zulu
ya dipeka ya bawu ya kikento mpe ba vwandaka nata sanduku
yina mutindu yayi, samu ya vwandaka na zulu ya ntima ya bawu.
Bawu vwandaka na kizitu ya Ndinga na ntima ya bawu. Amen!
Ntangu yayi beno kele na kizitu ya denomination ya beno na
zulu ya ntima ya beno, kizitu ya dibuundu ya beno: kana beno ke
tunga yayi, to beno ke sala yina, to beno ke sala kima yankaka.
Kizitu ya bantu yikwa dyaka beno ke kwenda na denomination
ya beno; na kisika ya kizitu ya Ndinga ya Mfumu, ti bantu
ke mona kaka Ndinga ya Nzambi mpe kima yankaka ve. Kasi
beno kele na Yawu na zulu ya pusu ya malu-malu ntangu yayi.
Beno me mona? Ba ke na kunataka Yawu awa na kimvuka ya
oeucuménisme mpe, na zulu ya dipeka. Mu ke zola ve kusawula,
mpe bika ti Nzambi kusadisa munu ntangu yayi. Mu ke tuba
kaka na beno Kieleka.

23¢ Ntangu yayi, yina me bendama na nzila ya ba-credo mpe
bimvuka ya oeucuménisme, Ndinga, Ndinga ya kieleka ya nsungi
yina ba vwandaka kipe ve, samu ba vwandaka na emotion mingi.
Kasi David, ntinu ya kupakulama. . .Yandi vwandaka ntinu,
kasi yandi vwandaka ntinu yina ba pakulaka. Beno ke tuba, “Mu
kele longi, yina ba me pakula.” Na yina beno bikana longi, beno
meka ve na kuvwanda profete. Beno me mona? Kana beno kele
evanzeliste, beno bikana evanzeliste.

235 Beno bambuka moyo Ozias, na bilumbu ya Esaie, ntinu
ya ntwenia. . .profete ya ntwenia. Ozias vwandaka muntu ya
nene, muntu ya kupakulama, Nzambi sakumunaka yandi; yandi
sakumunaka yandi mosi. Yinga, mu longaka yawu na beno
awa kilumbu mosi. Mpe kilumbu mosi yandi mataka mingi na
zulu tii yandi banzaka ti yandi lendaka kaka kusala kisalu ya
nganga-Nzambi, mpe yandi bakaka tiya mpe kotaka na ntwala
ya Mfumu. Mpe. . . Banganga-Nzambi ya bawu tubaka na yandi,
“Kusala yawu ve, Ozias!” Kasi yandi kuzangukaka. Profete
lendaka ve kutuba na yandi kima mosi. Banganga-Nzambi
zabaka ntumunu ya bawu, bawu vwandaka zitisa ntumunu ya
bawu, yandi tubaka, “Yina kele ve ntumunu ya nge, Ozias.
Kusala yawu ve!”

236 Mbote, yandi salaka bawu “Beno kanga yinwa!” Mpe yandi

kwendaka na—na tiya, na kisalu, kubaka kisalu ya nganga-
Nzambi; yandi vwandaka ntinu yina ba pakulaka, nganga-
nzambi ve. Mpe banganga-Nzambi yina vwandaka meka na
kutuba na yandi, “Nge kele ntinu ya mbote, nge me pakulama,
Nzambi me sakumuna beto na nzila ya nge. Kasi nge kele ntinu,
nganga-Nzambi ve.”

237 Mpe beno ba-pasteur lendaka tuba ata fioti ve na profete
yinki kusala, to beno ba-evangeliste kutuba na pasteur. Beno
me mona, mosi na mosi kele na kisalu ya yandi kana yawu me
talisama na mutindu ya kulunga.

238 Na yina yandi kotaka na tiya, mpe ba bwisaka yandi na
kimbevo ya wazi mpe yandi kufwaka.

239 Ntangu yayi awa kele David, ntinu. David ke na kumeka na
kusala kima mutindu mosi awa. Yandi me baka yawu na zulu ya
yandi mosi. “Mbote, yina kele mbote, nge fwana kwenda.” Mu
talaka bisika nyonso na bantu, “Yinki nge ke tuba, kapitene? Nge
kele na mafunda kumi.”

240 “Nkembo na Nzambi, David, mu ke kuwa Mpeve.” Oh, yandi
salaka yawu! Yandi kuwaka Yawu. “Yinki nge ke banza, David?
Nge ke kuwa Yawu?”

241 “Nkembo na Nzambi, Yawu kele nionso na zulu ya munu!
Beto tala yawu mpe beto mona kana ya kele kieleka, beto mona.
Wapi kisika kele sanduku?”

242 “Na beto! Ya kele na kati-kati ya beto.”

243 “Nani beto fwana yufula? Kieleka, sanduku.” Kaka kima
mosi mutindu ntoto yina vwandaka ya—ya Israel na kisika ya
ba-Philistin. Ya kele kieleka, bawu kele ya yawu. “Mpe na yina
mu ke kuwa kupakulama, mpe.”

244 Bankama ya bakapitene, dibuundu nionso, “Nkembo na
Nzambi!” Bawu vwandaka bula maboko, mpe bawu vwandaka
boka, mpe bawu vwandaka bina, mpe vwandaka dumuka na
zulu mpe na ntoto.

245 Bawu vwandaka na Mpeve, kasi yinki beno ke banza ti Tata
vwandaka banza? “Wapi mutindu mu fidisaka Nathan, profete
yina kuna! Bawu zaba yinki kusala, mpe mutindu mosi salaka
David, kasi ntangu yayi yandi kele kaka ya kufuluka na kyese
mpe me tambula kaka na zulu ya ndilu ya yandi mpe me kwenda
sala yayi.”

246 Mbote mingi, beno tala, “beno nata Yawu na zulu ya
mapeka” ya vwandaka dikani ya ntete ya Nzambi. Ya kele na
ba-condition tanu. Mu zola ti beno kusonika yawu, kana beno
kele. ..Mu ke mona ti beno ke na kusonika.

Mpe yawu kele baminuti makumi zole, baminuti makumi
zole na ngunga kumi, na yawu mu ke meka na kumanisa na
ngunga ya kumi na mosi, kana ya lendaka salama. Mu ke sala
kaka nswalu na mutindu mu lenda.

Ata ti wapi mutindu muntu lendaka vwanda ya kusungama
na kusalaka kisalu ya Nzambi, ata mutindu ya kele kieleka, ata
mutindu ya kele ya kupakula, ata mutindu ya kele Presbytérien,
Baptiste, Pentecotiste; ata ti beno kele bishop, diacre, nyonso
yina beno kele, pasteur, evanzeliste, profete, nyonso yina ya
lendaka vwanda; ya kele ba-condition tanu yina ba fwana zitisa
ntete. Ata wapi mutindu ya kupakulama, wapi mutindu mbote
ya vwandaka monana, wapi mutindu bantu vwandaka boka,
bima nionso Mpeve ke salaka, ya kele na condition.

247 Ntangu yayi, bampangi ya munu, na yina beno ke na
kukubikaka mukanda ya beno, beno lenda bakula ntangu yayi
samu na yinki? Ntangu yayi beno bambuka moyo, beno nionso
banzaka, mpe ba me longaka beno na kati ya beno, ve...
(beno me mona, mu ke na kuzonza na yinsi ya muvimba). ..
ti mu vwandaka kwikila ve na kuzonza na bandinga. Mu
ke kwikilaka na kuzonza bandinga, kasi beno lenda dyaka
kuzonza na bandinga mpe kuzwa ve Mpeve-Santu. Ya Ntete
ya Corinthiens 13, ke tuba, “Ata ti mu zonza na bandinga ya
bantu mpe ya bawanzio, mu kele dyaka kima ve.” Beno me mona?
Yina kele kupakulama ya Mpeve-Santu, yina kele na kima ve ya
kusala na moyo na kati ya beno. Beno lenda zonza na bandinga
mpe kumanga Ndinga. Mu me monaka yawu kusala, mpe beno ke
mona yawu mpe. Beno me mona? Kento lenda longa Nsangu ya
mbote mpe. . .Beno me mona? Bawu lenda sala nyonso. . .Bawu
ke zenga nsuki ya bawu, mpe ke landila na kuboka mpe kuzonza
na bandinga mpe nyonso yankaka. Uh-huh, ya kele kaka kieleka.
Beno fwana kusungama na Kieleka ya Ndinga.

248 Beno tala! Ata mutindu muntu lendaka vwanda ya
kusungama, ata mutindu nene yandi kele ya kusadila na
Nzambi, ata nyonso yina yandi kele, yandi fwana vwanda yayi:
fwana vwanda...Kima yina yandi ke na kuzonzila fwana
vwanda na ntangu na nzila ya Biblia. Muntu mosi ke tuba,
“Mbote, Moise kuna na manima.” Mu zaba yina Moise salaka,
kasi yawu yina ve Nzambi ke sala bubu yayi. “Mbote, kuna na
manima, bamvula makumi tatu me luta, Luther tubaka...”
Ya fwana vwanda mbote, kasi yina kele ve yina Yandi ke na
kusalaka bubu yayi. “Mbote, bamvula makumi yiya me luta,
Pentecote kubwaka.” Kasi yawu yina ve Yandi ke na kusalaka
bubu yayi. Beno me mona? Yawu fwana vwanda landila ntangu.

249 Yawu fwana vwanda landila Masonuku. Yawu fwana
vwanda na nsungi, ya zole. Ya tatu, mpe ya fwana vwanda landila
mutindu Ndinga ya Nzambi zonzaka ti yawu ke vwanda.

250 Mpe beno ke tuba, “Nkembo na Nzambi! Mpeve-Santu
kubwaka na zulu ya munu, alleluia, kaka mutindu Yawu
salaka na Kilumbu ya Pentecote.” Kasi yina fwana vwanda ya
kuswaswana bubu yayi. Yawu kubwaka na zulu ya David, mpe,
mutindu yina ve? Kieleka, Yawu salaka. Yawu kubwaka na zulu
ya Osias, kasi yawu vwandaka luvunu! Beno me mona, beno

fwana kota na mudindu mingi kulutila yawu ntangu yayi. Beno
me mona? Beno fwana kota na mudindu mingi kulutila yina.
Ntangu yayi, beno tala mpasi ve, beno vwanda kaka—kaka na
buzitu.

251 Mpe beno tala, mpe ya fwana kwiza mpe na muntu ya
nsodolo ya Nzambi. Ya kele ve nsodolo ya denomination, ve
ya bantu yina ke solaka, kasi landila nsodolo ya Nzambi. Mpe
kana yawu kele nsangu ya Nzambi, ya luzayikisu ya nene ya
Nzambi, yawu fwana kwiza na profete ya Yandi. Ntangu yayi,
kana beno zola Masonuku ya yawu, ya kele Amos 3:7. Beno me
mona? Ntangu yayi, yawu fwana vwanda mutindu yina.

252 Ya kele na bima tanu yina fwana vwanda: Yawu fwana
vwanda na nsungi. Yawu fwana vwanda na ntangu yina Nzambi
tubaka ti yawu fwana vwanda. Ya fwana vwanda ya kusonika
na kati ya Ndinga ya Nzambi. Yawu fwana vwanda na nsungi ya
ntangu ya Nzambi, beno me mona. Mpe yawu fwana vwanda na
nzila ya nsodolo ya Nzambi.

253 Mpe Nzambi kele na nsatu ya mosi ve ya beto samu na
kutendula Ndinga ya Yandi, Nzambi kele Mutendudi ya Yandi
Mosi. Yandi ke na nsatu ya baseminere ya beto ve. Yandi ke na
nsatu ya ndwenga ya beto ve, ya kele buzoba. Beno me mona?
Eve kuzwaka yawu, uh-huh, mpe kondwaka Lutendulu na nzila
ya ndwenga ya yandi.

25¢ Ba ke tuba, “Oh, mwana, bakala yina kele muntu ya mayela
mingi.” Mbote, yina zola kutuba kima ve. Kieleka. Achab
vwandaka muntu ya mayele mingi. Beltschatsar vwandaka
muntu ya mayele mingi. Satana vwandaka na mayele ya yimbi
mingi mpe ya yimbi, ya mayele ya yimbi, ata mosi ve na kati ya
beno lendaka telemina yandi, ata fioti ve.

255 Mu ke talaka ve na. . .ata mosi ve. . .ata ndwenga ve, mu ke
talaka kaka na Nzambi. Beno me mona? Wapi mutindu Nzambi
kele? Yandi kele Ndinga. Mpe na yina wapi mutindu Nzambi ke
tendula Ndinga ya Yandi Mosi? Beno kuwa mbote ntangu yayi,
beno kondwa bima yayi ve. Wapi mutindu Nzambi ke tendula
Ndinga ya Yandi Mosi? Samu na kusala ti Yawu salama, ve kaka
mosi awa, kasi nionso ya yawu samu na nsungi yina.

256 Kutuba ve, “Noé kwenda kuna mpe longa, nge me twadisama
na kimpeve,” kasi, “Kutunga nzanza, kutula bielo na kati ya
yawu, kutula yawu mutindu yayi, mpe mutindu yina.” Yinki
kana yandi tula kielo na zulu na kisika ya yisi? Yinki kana
yandi tula nela na yisi, kielo na zulu? Beno me mona? Ba fwana
longa yawu landila ntangu, samu ti ya kele kieleka yina Nzambi
ke sadila yawu. Yawu fwana vwanda mutindu yina, mpe yawu
fwana kwisa na nzila ya lutwadusu ya kimpeve.

257 Mu kuwaka muntu mosi kutuba kilumbu mosi, yandi tubaka,
“Mu ke kwikila ti bakala yayi ke sambila samu na bambevo,
mu ke kwikila ti yawu kele mbote. Kasi mutindu profete,” yandi

tubaka, “Mu ke kwikila ti yandi kele profete ya Nzambi; kasi
mutindu mulongisi, mbote, yandi kele ‘Yesu kaka.”” Wapi. ..
Wapi mutindu ya muntu beno ke bokila yawu? Muntu zaba ve
yina yandi ke na kutuba.

258 Mpova yayi profete zola kutuba ti “yandi kele kimonikisi ya
Ndinga ya Nzambi,” ntendulu ke kwisaka kaka na yawu. Mpe
yawu yina bubu yayi beto kele na nsatu yina ya muntu yayi ya
nene yina ba lendaka tinda na beto na mutindu ya profete Elie,
samu ti ya ke vwanda luzayikisu ya Nzambi yina me zabana
na beto na nzila ya nsiamisa, na kulakisaka ti ya kele kilumbu
mpe ngunga mpe nsungi yina Nzambi silaka ti ya kele. Mpe,
beno bambuka moyo, ba ke zonza na kuteleminaka yandi; ntangu
nyonso ke vwanda, ntangu nyonso ke vwanda. Ba ke losa, kaka
mutindu mpusu ke benda. . . Ya ntete ba ke ndima yandi, samu
ti mpusu ke bumbaka kaka blé tii kuna ya ke kuma na lenda
ya kubasika na mwini. Pantekote ke keba kaka Nsangu, ke pesa
Yawu kyelo ya kuzibuka tii Yawu ke tiamuka, mpe kuna mpusu
ke katuka, mpe blé ke vwanda na Mvwandulu ya Mwana, beno
me mona, samu na kuyelisa.

259 Ya ke vwanda na denomination mosi ve, beno bambuka kaka
moyo. Mpangi Jack awa kele muntu ya masolo, mingi na kati ya
beno awa kele. Ya me vwandaka ntete ve na reveil kasi pene ya
bamvula tatu na manima ya reveil ba me banda denomination
na zulu ya yawu. Ya kele kieleka? Mpe mouvement yayi ya nene
yansuka ya Nzambi na bilumbu yayi ya nsuka, yawu me kwenda
bamvula makumi zole; mpe yawu kele mafuku ya bakilometele
ntama na denomination mosi, ke kwenda ntama ntangu nyonso;
mpusu ke na kukwendaka, ngwisani ve, kima ve na Yawu. Beno
me mona? Ntangu nyonso ya ke kwenda ntama na Yawu. Ya
lenda vwanda dyaka ve, ya kele blé ntangu yayi. Kasi beto kele
mingi mubisu. Uh-huh. Ya kieleka. Kuvwanda na Mvwandulu ya
Mwana samu na kuvwanda ya lembami, yawu yina kaka. Ya kele
na ntinta mingi ya vert; beto kele ve na kieleka, busantu, kima
yina beto fwana kuzwa na kati-kati ya beto, na kuzaba ti Mpeve
ya Nzambi ya moyo, ke tambula na kati ya Ndinga ya Yandi mpe
ke lakisa beto bima, dyaka.

260 Beto kele na bantu ya luvunu ya bamekudi yina ke telama.
Yinki ya ke sala? Samu na kuvuna. Biblia me tuba ti bawu ke
sala. “Mutindu Jambres na Jannes teleminaka Moise, mutindu
mosi ke vwanda bayayi na bilumbu ya nsuka.” Beno me mona? Ba
ke sala kima ya mutindu mosi, ba ke landila kaka na kumekula
Yawu, kaka kieleka. Beno me mona? Beno sala keba! Beno tala
mbote Malongi ya Biblia. Beno tala mbote nsangu yina ke landa
bidimbu yina! Dyaka lukolo mosi ya ntama ya nsangu? Beno
zimbana yawu!

261 Nzambi fidisaka bimangu mpe bidimbu samu na kubenda
bukebi ya bantu ya Yandi. Ntangu Yesu kwizaka belusa kaka
bambevo mpe nyonso, mutindu mosi salaka baprofete. Bawu

banzaka, “Oh, nkembo, Yandi ke kwisa, Yandi ke vwanda
Pharisien. Yandi ke vwanda Sadducéen.”

262 Kasi Yandi tubaka, “Beno nsungi ya banyoka mpe ya
bitupa.” Yandi tubaka, “Nge kele ya tata ya nge dyabulu, bisalu
ya yandi nge ke sala.” Yandi tubaka, “Kana ti beno kudya nsuni
ya Mwana ya muntu, mpe kunwa Menga ya Yandi, ya kele ve
na Luzingu na kati ya beno.” Yandi tendulaka Yawu ve. Yandi
zolaka ve kutendula Yawu. Alleluia. Yina vwandaka samu na
nsungi yankaka. Uh-huh. Yandi tubaka kaka yina Yandi zolaka
tuba, “Mu ntangu nyonso ke salaka yina ke sepelisa Tata, mpe
yina ke zitisaka Ndinga ya Yandi. Kana Mu sala yawu ve, luzingu
ya Munu mpe bisalu ya Munu ke fwanakana ve na Ndinga ya
Yandi yina Mu fwana sala, na yina beno kwikila Munu ve, Mu
kele Yandi ve; kasi kana ya sala yawu, na yina beno kwikila
bisalu kana beno lenda kwikila Munu ve,” Yandi tubaka.

263 Beno tala ntangu yayi ba-condition yayi fwana salama.

264 Ntangu yayi, beno me mona, Nzambi monisaka ve kima
yango na bawu na nzila ya nzila ya Yandi kubikaka, Yandi
monisaka yawu na nzila ya lutwadusu ya kimpeve, kasi ya
vwandaka na nzila ya yimbi. Beno me mona, lutwadusu ya
kimpeve ke vwanda mbote, kasi kana yawu kele na nzila ya
yimbi, ba ke twadisa yawu yimbi. Ya kele mutindu beno ke baka
disasi mpe beno ke bula yawu mbala mosi na kisika beno me
kana, ya ke na kusalaka nzila ya yawu kaka tii na dikani, kasi
mwa ndambu ya mupepe lendaka basisa yawu na nzila. Ntangu
yayi, na kati ya tomabilu ya beno, beno ke tambula na bala-
bala na ba-kilometre makumi yivwa na sambanu, bakilometele
nkama mosi na kumi na tatu na ngunga mosi mpe mwa mupepe
mosi ke bula beno, beno lenda sungika bapiné ya beno na
manima, beno vutula yawu diaka na nzila. Kasi beno lenda ve
disasi; yawu kele ve na kima kuna samu na kusungika bapine
ya yawu, yawu ke kondwa dikani. Beno me mona, yawu fwana
tambula na nzila ya yawu ya ntete.

265 Na yawu Ndinga ya Nzambi fwana zyeta na nzila ya Yawu ya
ntete. Ata mwa ndambu ya mupepe ve ke katula Yawu; ata mwa
denomination mosi ve, to kima mosi ve, ke katula Yawu; ata mwa
lukwamusu ve ke katula Yawu: Ba ke ludika Yawu na kisika ya
mbote! Ya ke bula kuna, mpe. Mpe na manima Nzambi, ntangu
Ya ke bula kisika yina, Nzambi ke siamisa Yawu, “Na mutindu
ya kulunga!” Uh-huh, kieleka kaka yina Yandi tubaka ti Yandi
ke sala. Yawu yayi na kati ya Masonuku, yayi, “MUTINDU ME
TUBA MFUMU, ‘Yawu ke salama!’” Yawu yayi. Beno me mona?
Yawu yayi.

266 Ntangu yayi, Nzambi monisaka yawu ve na nzila ya Yandi
me kubikaka. Na yawu bawu kwendaka sala yawu na ngaanda
ya Ndinga ya Yandi, mpe na kati-kati ya nsungi, kaka mutindu
bawu kele na yawu ntangu yayi. Ntangu bantu, ata ti bawu kele

ya kusungama, me meka na kusadila Yandi kisalu na ngaanda ya
nzila ya Yandi yina ba kubikaka, bawu ke bebisaka yawu ntangu
nionso. Mutindu Balaam, Balaam banzaka ti yandi vwandaka
sala kisalu ya Nzambi.

267 Beno ke banza ti Nzambi ke tubaka luvunu? Nzambi ke
sobaka dibanza ya Yandi? Mbote, bantu ke sala bubu yayi
mutindu Yandi salaka. Ntangu Yandi tubaka na bakento na
kuzenga ve bansuki ya bawu, bawu ke tuba, “Beto lenda zenga
yawu, Docteur Kingandi tubaka ti beto lenda sala yawu. Mpangi
Kinganditubaka ti nge kele kaka ya kusungama mingi.” Uh-hubh,
uh-huh. Beno me mona?

268 “Mbote, yayi lenda salama? Yayi ke salama?”
269 “Yinga, uh-huh, Kingandi tubaka mutindu yina.”
270 Nzambi ke sobaka ve dibanza ya Yandi.

271 Beno ke kwikila ti Balaam vwandaka profete? Biblia ke tuba
ti yandi vwandaka. Beno ke kwikila ti yandi vwandaka profete?
Ntangu yayi, beno bambuka moyo, Balak kwizaka na yandi mpe
tubaka, “Kwenda mpe singa bantu yayi, samu ti bawu kele na
zulu ya kizizi ya ntoto. Bawu kele mpe denomination ve, yinsi
ve, bawu kele kaka nkonga ya bantu ya kumwangana; mpe beto
kele bantu ya lukumu ya yinsi. Ntangu yayi kwenda kuna mpe
singa bantu yina, mpe mu ke futa nge samu na yawu.”

272 Mpe Balaam salaka kieleka yina profete zolaka sala, yandi
tubaka, “Mu ke kwenda ve. Nge vingila kaka awa, na nkokila,
bika ti mu mona yina Nzambi me tuba na kusala.”

273 Na yawu yandi kotaka, yandi tubaka, “Mfumu, ya kele na
bantu awa na munu yina me kwiza, zola ti mu kwenda kuna mpe
kusinga bantu yankaka kuna.” Yandi tubaka, “Yinki Nge zola ti
mu sala samu na yawu?”

274 Nzambi tubaka, “Kukwenda ve, samu ti bawu kele bantu ya
Munu!”

275 Balaam kwendaka, tubaka, “Vutuka na yinzo ya nge. Mu
lenda kwenda ve na nge, Nzambi me tuba na munu na kusala
yawu ve.” Ntangu yayi, ya kele na Ndinga ya Nzambi ya kisina:
“Kukwenda ve!”

276 Mbote, kuna bawu vutukaka, tubaka, “Beno zaba, évéque ya
beno zolaka ve kuwa.”

277 “Mbote,” ntinu tubaka, “tuba na nge yina beto ke sala. Yandi
ke na nsatu ya mwa mbongo, mu ke kwikila ti yandi lendaka
ndimisa yandi. To mu banza ti mu ke sala yandi nganga-Nzambi
ya yinsi, mu banza mu ke kuzwa yandi kima mosi ya nene ya
kusala. Mu lendaka sala yandi évéque, beno lendaka ve kutuba
yina mu lendaka sala. Awa, mu ke tuba na beno yina mu ke sala.
Beno bantu me longukaka mingi ve samu na kundimisa yandi
na mutindu nionso; his ya nge mpe hain’ts, mpe tote mpe fetch
mpe carry, kele mbote ve. Yandi zolaka ve kuwa beno, beto ke

fidisa nkonga ya bantu ya kieleka ya kulongoka kuna, ya bantu
ya lukumu mingi.”

278 Bawu kwendaka kuna, tubaka, “Docteur Balaam, Docteur
Balaam, mbote na nge. Mu ke pesa nge mbote me katuka na
ntinu.”

279 “Mbote, bankundi.” Beno me mona?

”

280 “Ntangu yayi, Docteur Balaam...” Mpe, oh, lexique,
mutindu ya vwandaka kieleka me tiamuka. Mpe yandi tubaka,
“Ntangu yayi, ntinu me tuba ti yandi ke zangula nge, mpe yandi
ke pesa nge lukumu ya nene. Mpe, beno zaba, bawu pesaka beno
mwa mbongo yayi samu na kusala kisalu yayi, kasi ntinu me
tuba ti yandi ke fwokula yawu bambala tatu, ke fwokula yawu
bambala yiya, kana beno ke ndima kaka na kusala yawu.” Na
yina, Balaam vwandaka simba yawu na maboko, kuna. Yandi
vwandaka na mabanza ya bulawu mpe yandi vwandaka ningisa
mabanza ya yandi.

281 Ntangu yayi, beno bambuka moyo, yandi bokilaka Nzambi
na nzila ya yawu, mupakulami, kasi yandi ningisaka kaka
Nzambi ntama na dikani ya ntete. Mpe ya kieleka yawu
yina Pentecote me sala! Samu na kuzabana mingi, beno ba-
Unitaire, beno bantu ya Butatu, samu na kuzabana beno me
sala dénomination samu na kuvwanda ya kuswaswana, beno
me sala organisation mpe beno me kufwa! Beno ke vumbuka
ata fioti diaka ve. Kasi, beno me mona, beno fwana bikana
na Nzambi ya kisi-. ..Yandi basisaka beno na Kimvuka yina
samu na kusala beno bantu, kasi beno me sala organisation mpe
beno me vutuka mbala mosi na kati ya bilusi mosi yina beno
basikaka (beno lemvokila munu), bima mosi yina beno basikaka,
“Mutindu yimbwa ke vutukaka na bilusi ya yandi mpe ngulu na
poto-poto ya yandi.” Beno lemvokila munu samu mu me tuba
yawu, beno lemvokila munu, yina kele ve ya kulunga samu na
estrade awa. Beno me mona? Mu me tuba yawu kaka na nzutu.
Beno tala ntangu yayi...yina kele yina mu zola kutuba, na
kuluka. Mu zolaka tuba yawu mutindu yina. Ndinga vwandaka
mbote, kasi me sadila kaka yimbi. Beno me mona? Ba sadilaka
yawu mbote mingi, kasi kaka mutindu ya mbyekolo, beno zaba.
Lukaka, “Mutindu yimbwa ke vutuka na biluki ya yandi.”

282 Kana ba-Assemblée ya Nzambi, Conseil Général, bongisaka
Pentecote na kisika ya ntete mpe kotisaka bawu na kati kuna
samu bawu kundima ve baluzayikisu, beno zaba ve, ba-Unitaire,
beno me sala kima mutindu mosi? Wapi mutindu beno lenda
kuzwa Nsangu ya “nkuna ya nyoka, lukengolo ya Seko,” mpe
bima yayi yankaka yina me basika? Beno kele kieleka ya
kubongisa mingi ti beno ke bika kwandi ve Yawu na kyelo ya
beno, uh-huh, uh-huh, kima mutindu mosi Balaam salaka. Kasi
Nzambi sobaka ve dibanza ya Yandi.

283 Na yawu Balaam kwendaka kuna mpe tubaka, “Mfumu,
ntangu yayi tala, kieleka mu me kuzwa bweso ntangu yayi na
kuvwanda muntu mosi. Nge zaba ti mu vwandaka muntu ve, kasi
mu me kuzwa bweso ya kuvwanda muntu mosi. Yinki Nge ke
tuba samu na yawu ntangu yayi, Mfumu?” Ntangu yayi, yandi
zolaka tuba yawu ata mbala mosi ve! Yandi zabaka kieleka yina
Nzambi tubaka na kusala!

28¢ Mutindu mosi na mosi ya beno yina kele ya kubotama na
nkumbu ya “Tata, Mwana, Mpeve-Santu,” na zulu ya mambu
yankaka yayi ya Biblia yina fwana vwanda na kilumbu yayi,
beno zaba yinki kusala samu na Yawu, kele kundima Yawu!
Ntangu beno ke mona Nzambi ke siamisa pwelele “Ya kele
Kieleka,” yina kele Nzambi ke tendula Ndinga ya Yandi Mosi.
Kasi beno ke sala yawu? Ve, organisation ya beno ke bika beno
ve kusala yawu!

285 Balongi mingi kuna na Tucson yina ke na kuwa na
suka yayi. Mpangi Gilmore, mu ke telemina nge ve; Mpangi
Broy, Assemblée ya Ntete, mpe dibuundu ya Bankundi. Beno
babakala, mu vwandaka kuna ntangu nionso, beno zolaka ve
kubika munu kukota. Mu. . .Kieleka, beno lenda ve, beno lenda
ve mpe kuvwanda kaka yina beno kele. Beno lenda ve kundima
luzayikisu, samu ti beno me kuma denomination. Mpe beno
kuwa, kaka mutindu ba kufwaka Uzza samu ti yandi vwandaka
na yisi ya lutwadusu ya kimpeve yina ya luvunu, mutindu mosi
kele Baklisto mingi ya kieleka yina ke na kuzimbisa nzingulu ya
bawu kuna na ba-denomination yango ya ntama ya kufwa, samu
ti bawu ke na kutulaka diboko ya bawu na zulu ya Sanduku
ntangu ba tumaka bawu ve na kusala yawu. Ntangu yayi beno
lenda kwikila Yawu, to kukwikila Yawu ve, yina me tala beno.
Nzambi kele Zuzi ya beno. Nzambi ata mbala mosi ve vutulaka
Ndinga ya Yandi. Yina Yandi tubaka mbala ya ntete, Yandi
tubaka na konso ntangu.

286 Yandi tubaka na Balaam, “Kukwenda ve!”

287 Mpe kuna Balaam vutukaka, tubaka, “Kasi Mfumu, mu
lenda kwenda?”

288 Ntangu yayi beno tala! Nzambi tubaka, “Kwenda na
ntwala!” Ntangu yayi, Yandi me pesa yandi muswa ya
kukwenda. Ya kele na luzolo ya muswa ya Nzambi, mpe ve luzolo
ya kieleka ya Nzambi. Beno me mona na wapi dyambu yandi
kotaka?

289 Mpe muntu nionso yina ke tunga kima mosi, organisation
nionso, to nionso yina kele na nganda ya Ndinga ya Nzambi,
yawu kele zyelo ke dyamisa mpe ke kubwa! Ya ke kufwa ya
kieleka mpenza, samu Ndinga ya Nzambi me yela Nzutu ya
Kento ya makwela. Beno lenda ve kuzwa Yawu nyonso dikulu,
diboko nyonso, mupende nyonso. Bima yayi ke na kwiza na
nsungi ya yawu.

290 Mpe Pentecote, beno me sala yawu nyonso kima mosi, na
yawu beno lenda ve kundima luzayikisu ya malu-malu. Ya kele
samu na yina beno ke vwandaka kaka kisika beno kele mpe
ke kufwaka. Ya ke kwenda na ntwala. (Na yina; mu zola ve
kunyongisa beno.) Kasi Nzambi ke sobaka ve dibanza ya Yandi,
lukanu ya Yandi ya ntete kele kaka kieleka. Na yawu Nzambi ke
sobaka ve dibanza ya Yandi, Yandi ke bika kaka beno kukwenda
na muswa ya beno. “Nzambi kele Nzambi ya mbote,” mutindu
Oral Roberts tubaka. Yandi kele mpe Nzambi ya ntitisa!

291 Beno tala, kaka mutindu beno ke tuba, “Nkembo na Nzambi,
mu zola kuzonza na bandinga!” Yandi ke bika beno kusala yawu,
kasi yina kele ve kidimbu ti beno kele na Mpeve-Santu.

292 Beno ke bambuka moyo na yina Thomas tubaka, muntu ya
ntembe ya ntama? “Kaka kana mu kele na nzikisa, ya ke lomba ti
mu tula misapi ya munu na bansoso ya Yandi, maboko ya Yandi,
mpe na lweka ya Yandi, mu—mu—mu—mu ke kwikila Yawu ve.”
Ntangu yayi, beno bawu yayi, kima mutindu mosi.

293 Yesu tubaka, “Yawu yayi, Thomas, telemisa maboko ya nge
na kati awa kana ya kele yina nge zola kuzaba.” Beno me
mona? Beno me mona? Ntangu yayi, kana beno zola nzila ya
Thomas, beno kwenda na ntwala. Kasi yinki Yandi tubaka?
“Wapi mutindu nene kele musendo ya bawu bayina me monaka
ntete ve mpe kasi me kwikila.”

29¢ Beno tala, beno tala, na kusalaka yayi, yandi nataka lufwa
ya muntu ya kieleka, na kutulaka diboko ya yandi na zulu ya
sanduku ntangu yandi zolaka sala yawu ve. Bakala mosi ya nene,
ya kusungama, vwandaka banza ti kupakulama mpe nionso
vwandaka ya kusungama, kasi sanduku vwandaka tambula na
nzila ya yawu ya yimbi. “Bangombe,” Biblia me tuba, “tekitaka,”
ba-Levite ve. Bangombe tekitaka mpe pusu balukaka; mpe
bakala mosi ya kusungama, na ntima ya yandi ya kufuluka
na zola, tulaka diboko ya yandi na zulu ya sanduku samu na
kusimba yawu, mpe ba bulaka yandi na lufwa samu muntu
mosi ve lendaka simba sanduku yina kasi Levite. Beno me mona
mutindu Nzambi ke zitisaka Ndinga ya Yandi, ke zitisaka nzila
ya Yandi, ke zitisaka nzila ya Yandi? Ba bulaka Ozias na lépre.
Awa kele David, nyonso nataka lufwa ya muntu, mpe kunyonga
ya nene; na kuvwandaka ya kupakula na Mpeve, bawu nyonso
zole, kasi na nzila ya Nzambi. Ya kele kieleka? Yandi kufwaka.
Oh, yawu pesaka boma na David na lufwa, yawu bokilaka
nkumbu ya kisika yina, mutindu Mpangi Jack tangaka yawu.
Beno me mona? Yandi tulaka yandi kidimbu kuna.

295 Bambala yikwa ba-denomination me salaka kima mutindu
mosi na bakwikidi ya kusungama. Dibuundu ya Katolika,
Methodiste, Baptiste, dibuundu ya Klisto, ata mpe ba-
Pentecotiste, me nata lufwa mingi ya kimpeve na kima ya
mutindu mosi. Ntangu Yawu kwizaka, na bima yayi, bawu

talaka. ..mpe bawu lenda kwenda ntama ve, samu ti ya kele
yina denomination ya bawu ke kwikilaka.

296 Beno tala bubu yayi, balukutakanu ya nene, kima mutindu
mosi. Bawu ke sala kima mosi ve kasi ke sala bawu ya kulutila
“bana ya difelo mbala zole, ya kulutila yimbi na yina bawu
vwandaka na kisika ya ntete.” Ya ke sala bawu mpasi mingi,
ya kieleka, kukwisa na Kieleka. Kuzwa mosi ya ba-reveil ya
nene yayi, mpe bawu nyonso kukwiza na kati, beno landila mwa
ntangu fyoti, mpe beno basika mpe bawu ke banda dyaka disumu
nyonso yayi. Beno kuwa réveil yankaka, beno tuba, “Ah, mu
vwandaka na mwa bima yina, mu mekaka. Ya kele ve na kima
mosi na yawu.” Beno me mona? Bawu zaba ve nzila. Beno ke
mona ve.

297 Mu kuwaka evangeliste ya beto ya nene Billy Graham,
yina vwandaka na suka mosi na madia ya suka mutindu yayi,
mpe yandi tubaka, “Mu...” Awa, yandi tulaka Biblia, na
Louisville, na Kentucky, yandi tubaka, “Ya kele na mbandu
ya Nzambi.” Mpe yina kele kieleka, muntu me tuba kieleka.
Yandi tubaka, “Kwenda. . . Paul kwendaka na mbanza mosi mpe
kuzwaka mundimi mosi, vutukaka na manima ya mvula mosi
mpe kuzwaka makumi tatu na nzila ya mundimi yina.” Yandi
tubaka, “Kasi mu ke kwendaka na mbanza mosi mpe mu ke
kuzwa mafunda makumi tatu ya bandimi, mpe kuvutuka na
bangonda sambanu mpe ba lendaka ve kuzwa makumi tatu.”
Yandi tubaka, “Nge zaba yinki kele dyambu?” Yandi tubaka,
“Beno milongi ya kulemba,” yandi tubaka, “beno ke vwanda
pene-pene na makulu ya beno na zulu ya mesa mpe—mpe bokila
bantu yayi na allo-allo na kisika ya kukwisa kutala bawu na
manima ya madia ya nkokila mpe kutuba na bawu.”

298 Oh, ntima ya munu vwandaka pela. Mu banzaka, “O muntu
ya nene ya Nzambi, mu ke zolaka ve kuwisana na nge awa, kasi
nani vwandaka milongi ya kulemba na zulu ya mundimi mosi ya
Paul? Yina yandi salaka, yandi nataka yandi na kati ya Ndinga,
yandi nataka yandina kati ya Nsangu, yandi nataka yandi kisika
yandi monaka Nzambi; ntima ya yandi vwandaka na tiya, yandi
tulaka yinsi na tiya! Mpe kima mosi kaka beno ke sala kele
kutula bawu na dibuundu ya ba-Baptiste to ya ba-Methodiste, to
kima mosi, kukondwa ntembe ti ya kele ve na kima ya kuyoka.”
Uh-huh. Yinga, tata!

299 Na yina beno tala yina Ndinga silaka samu na bubu
yayi. Beto tala kana ya kele Methodiste, Baptiste, Pentecotiste,
to yina, samu na bubu yayi. Ntangu yayi beno lenda tanga
Masonuku ya beno. Beno baka Masonuku yayi mu me tangila
beno. Mpe Apocalypse. . .

300 Kana mu vwandaka na ntangu, mu zolaka tanga yawu, kasi
mu kele kaka na yawu ve. Mu kele dyaka na kutala baminuti

kumi na zole to kumi na yiya. Mu fwana sukisa ntangu ya mbote,
na ngunga ya kumi na mosi, kana mu ke basika mbote.

301 Beno tala Malachie 4, Apocalypse 10, Bidimbu Sambwadi.
Biblia me tuba ve. . . Ntangu yayi beno tala mbote! Ya vwandaka
na Wanzio, Munati-nsangu ya Zulu, mpe munati-nsangu ya
ntoto. Mpe konso munati-nsangu vwandaka samu na nsungi
ya dibuundu. Yandi tubaka, “Na bilumbu. ..” ntangu yayi ke
na kuzonzaka, “kuna kwizaka Wanzio, Munati nsangu” (mpova
wanzio, mpova ya Kingelesi zola kutuba “munati nsangu”).
“...kulumukaka na Mazulu, mpe Yandi tulaka dikulu ya Yandi
na zulu ya ntoto mpe mubu, mpe zengaka ndefi na nzila ya Yandi
yina ke zinga kukonda nsuka ti ntangu ke vwanda dyaka ve.”
Ya kele kieleka? Mukyama vwandaka ziunga yintu ya Yandi,
mpe bima nyonso yayi ke na kusalamaka kaka. Wanzio yango
vwandaka Klisto! Kieleka! Kasi yinki Yandi tubaka? “Kasi
na bilumbu ya wanzio ya sambwadi, nsungi ya dibuundu ya
sambwadi.”

302 Ntangu nyonso yawu kele kaka na nsuka ya nsungi ya
dibuundu kisika bawu kuzwaka kima na yawu. . . dibuundu kele
ya kuvwalangana mingi ti Nzambi ke fidisa munati-nsangu,
mpe yina kele Nsangu samu na nsungi ya dibuundu yina. Na
yina bawu ke baka nsangu ya yandi, samu yandi zingaka fioti,
mpe Nzambi. ..na manima bawu ke baka nsangu ya yandi na
kisika ya kulandila yawu na ndambu yankaka ya Yawu, bawu
ke sala dénomination. Mpe na manima bawu ke kwisa sala
denomination yankaka; munati-nsangu yankaka, ba ke baka
mosi yankaka.

303 Beno nionso me mona na kati ya buku ya munu, ba ke fikula
yawu nionso na kati ya Bansungi Sambwadi Ya Dibuundu, yina
Yandi tubaka na munu; yina mu ke telama mutindu mbangi samu
na Nzambi samu na kufundisa munu na kilumbu ya Lufundusu
samu na Yawu. Yawu me katuka na Nzambi, ve na dibanza
ya munu. Beno tala, awa. Mu banzaka—mu banzaka mutindu
yankaka na yawu, kana mu zolaka kuzwa dibanza ya munu mosi.
Mutindu Mpangi Jack tubaka na munu samu na Wanzio kuna,
mutindu ti “Klisto yayi vwandaka nzutu ya nkembo.” Kasi ya
vwandaka ve, ya vwandaka lakisa ti Nsangu vwandaka kieleka,
Bunene ya Bunzambi, Yandi vwandaka Nzambi. Beno me mona?
Kaka kima ya kieleka yina mu vwandaka longa na Ndinga.
Ndinga ntangu nyonso ke pesaka kimbangi ya Ndinga.

304 Ntangu yayi, na nswalu ntangu yayi, na yina beto ke sukisa
na mwa ntangu fyoti.

305 Ntangu yayi, Yandi tubaka, “Na bilumbu ya Nsangu ya
wanzio ya sambwadi, wanzio ya ntoto, nsungi ya dibuundu ya
sambwadi, na yina mansweki nyonso yayi yina ba zimbisaka
na nzila ya bansungi sambanu yayi ya dibuundu fwana
monisama kaka kuna.” Mbote, yina kele kieleka yina Bawanzio

yango tubaka. Yawu yayi Bidimbu Sambwadi, to kuzibuka ya
mansweki yayi. Mpe beno ke meka na kubaka Yawu na ntwala
ya ba-denomination yina. Ya kuswaswana na yina bawu...
Mpangi, bawu ke belama mutindu dikanda, kasi bawu ntangu
nyonso ke salaka yawu. Kasi yawu kele nsungi!

306 Bantu yikwa zaba ti yayi kele nsungi ya dibuundu ya
sambwadi? Beno tuba, “Amen.” [Dibuundu me tuba, “Amen.”—
Mu.] Nsungi ya Laodicée, tiya ve madidi ve yina Nzambi ke luka
na yinwa ya Yandi. Mpe bawu basisaka Nzambi na yinwa ya
bawu; ya kele ve na nsungi yankaka na kati ya Biblia kisika ba
monaka Yesu na ngaanda ke na kumeka na kukonkota, ke na
kuvutuka na kati. Bawu tulaka Yandi na ngaanda, na kusala
kintwadi ve. Nani kele Yesu? Ndinga! Ba tulaka Ndinga na
ngaanda. Mpusu basisaka blé! Yandi tubaka, “Mu me telama na
kielo mpe ke konkota, mpe muntu nyonso na kati ya minyololo
kuna bawu ke kuwa Ndinga ya Munu.” O Nzambi, tala kyadi!

307 Ya vwandaka kuna, ntangu muntu yina kufwaka, ti David
na kupakulama monaka yina yandi salaka yimbi. O David, nge
pasteur, nge lenda mona ve ba-credo ya nge ya kufwa mpe ba-
denomination yina nge me kangama na yawu? Beno lenda mona
ve yina ya ke na kusalaka? Yawu ke na kufwa Uzza. Lufwa
ya kimpeve, mpe beno ke kukiyufula samu na yinki ya kele ve
na reveil, ke bika bakento ya beno kuzenga bansuki ya bawu,
kupakula kizizi ya bawu, kulwata bakupe, beno fidisa bana
ya beno ya babakala na balukolo ya Ricky, mpe nyonso yina
mutindu yina, kisika ndambu ya bawu ke vutuka na yinzo ba-
homosexuel, mpe nyonso.

308 Beno tala lukanu ya David: yandi vwandaka nata sanduku
na yinzo ya yandi mosi. Yina vwandaka ve mbanza-kimfumu,
yina vwandaka ve kisika, yawu vwandaka na Jérusalem. Kasi
David vwandaka nata yawu na yinzo ya yandi mosi, yandi
vwandaka zola reveil kuvwanda na denomination ya yandi mosi.
“Oh, kana nge kele Assemblée, mbote mingi. Kana nge kele
Unitaire, mbote mingi. Kana nge kele Pentecotiste, ok.”

309 Mutindu muntu mosi tubaka, yandi tubaka, “Mpangi
Branham, wapi mutindu nge kele na muntu ya kuwa nge?” Yandi
tubaka, “Mu lenda mona Billy Graham, yandi kele na konso
denomination na yinsi na yandi. Mu lenda mona Oral Roberts,
konso Pentecotiste kele ya kunamika kaka na yandi. Kasi,” yandi
tubaka, “nge ke telemina kima ya muvimba.” Uh-huh. Yandi
tubaka, “Wapi mutindu na yinza nge ke kuzwa muntu?”

310 Mu tubaka, “Yawu kele Nzambi!”

311 “Munu Mfumu me kuna yawu na ntwala ya mbandukulu ya
yinza. Mu ke mwangisa yawu maza na mwini mpe na mpimpa
kana muntu mosi ve na kati ya bawu kubotula yawu na diboko
ya Munu,” Esaie. “Mu ke mwangisila yawu maza. Mu tulaka
bankumbu ya bawu na Buku na ntwala ya mbandukulu ya yinza,

na nzila ya nsodolo ya ntete. Mu ke mwangisa yawu maza, mu
ke landila kaka na kukwenda na ntwala. Mu ke pesa maza, beno
ke mwangisa Yawu kaka.” Ya kieleka. Beno me mona? “Mu ke
mwangisila yawu masa na mwini mpe na mpimpa kana mosi ve
na kati ya bawu me botula diboko ya Munu.” Yawu yina.

312 Zola yawu kukwiza na mbanza ya David, na kisika ya
Jérusalem. Ya vwandaka ve na kisika ya kukubama samu na
yawu na ntangu yina, mpe mutindu mosi yawu kele bubu yayi.
Mansweki yayi ya nene yina me zibuka na nzila ya Bidimbu
Sambwadi, ya kele ve na kisika mosi na kati ya denomination
mosi. . .yina fwana bika na kuvwanda denomination samu na
kubaka Yawu. Nzila nyonso katuka Luther tii na ba-Unitaire ya
Pantekote, ya kele ve na kisika yina lenda kuyamba Yawu. Muntu
mpe ve lenda kuzwa Yawu mpe kubikana na denomination ya
yandi. Yandi fwana landa blé to kukwenda na mpusu, to mosi
yandi zola.

313 Klisto kele Sanduku ya beto, Ndinga. Bawu zola
denomination ya bawu. Yandi lenda ve, beno tala, ba lenda ve
kunata yandi na zulu ya pusu ya malu-malu ya denomination,
Nsangu ya Yandi lenda mata ve na zulu ya pusu ya denomination
ya malu-malu ntangu ba ke yangisa Yawu mpe ke kwisa na
ntima ya profete. Ya lenda ve. Yandi silaka yawu, Ya ke vwanda
mutindu yina, mpe ya kele mutindu yina Yawu fwana vwanda.

314 Nayawu dénomination ke yamba Yawu ata mbala mosi ve, to
dyaka bawu ke kuyamba Yawu. Mpe bawu kele kaka ya kufwa
meso na Yawu mutindu ba-Juif vwandaka ntangu ba komaka
Yesu na kulunsi, ntangu Yesu tubaka, “Tata, lemvokila bawu,
bawu zaba mpe ve yina bawu ke na kusalaka.” Beno vweza bawu
ve, kasi beno banza kaka: samu na yinki kana beno vwandaka
na mutindu yina na meso ya beno ya kufwa ti beno lenda ve
kuvumbuka mpe kumona yina ke salama?

315 To dyaka bawu zolaka mona ti Yina vwandaka Nzambi ya
bawu ya kieleka. Ntangu Yandi vwandaka kuna na zulu ya
kulunsi, mpe bawu vwandaka yimba Psaumes 22 na kati ya
tempelo, bametele bankama zole na nziunga, “Nzambi ya Munu,
Nzambi ya Munu, samu na yinki Nge me bika Munu? Ba me
tobola makulu ya Munu mpe maboko ya Munu.” Beno me mona?
“Mikwa ya Munu nyonso, bawu ke tala na Munu. Samu na yinki
Nge me bika Munu?” Mpe kuna, Nzambi ya kieleka yina bawu
vwandaka yimba, mpofo mingi na kuzwa Yandi na kulunsi, mpe
zabaka yawu ve.

316 Ntangu yayi, Biblia ke tuba ve ti dibuundu ya Laodicée, yina
ke banza ti yandi kele nene mingi na nzila ya bamambele ya
denomination ya yandi, yandi ke vwanda “kinkonga, muntu ya
mawa, mputu, mpofo, mpe nge zaba yawu ve”? Yinki mpofo zola
kutuba? Mpofo zola kutuba samu na dibuundu yayi ya Laodicée
mutindu ya salaka nsuka ya dibuundu ya ba-Juif, ya kufwa

meso na Klisto ya kieleka yina bawu kuzwaka na ngaanda, ke
na kukonkotaka, na kumekaka na kukota na kati; “kinkonga,
muntu ya mawa, mputu, ya mawa, mpofo, mpe zaba yawu ve.” O
Nzambi, tala kyadi!

317 Samu na yinki blé lenda vwanda ve na Mvwandulu ya
Mwana yina kuna, mpe kumona ngunga yina beto ke na kuzinga?
Yinga, Klisto kele Sanduku ya beto, kasi mutindu ya Yandi ya
kisina na kusala yawu. Na yina awa Yandi kele. . . Ba vwandaka
na Mpeve ya Yandi mbote mingi, beto zaba yawu. Bawu ke
vingila na Mfumu, ke mona dikani ya Yandi na zulu ya Ndinga
ya Yandi ya ntete na nsungi ya Yawu samu na kusiamisama,
yawu yina beto lendaka sala na ntangu yayi. Mpe Yandi—Yandi
ke monikisa lukwikilu ya bawu na nzila ya Ndinga ya Yandi,
na kumonaka Yandi kusiamisa dikani nyonso yina Yandi silaka,
ve makani ya denomination ya muntu, ve nsalulu ya bamambele
samu na sanduku ya beto mosi.

318 Bawu kuzwaka sanduku ya ba-Méthodiste, sanduku ya ba-
Baptiste, sanduku ya ba-Presbytérien, muntu nyonso ke kota
na nzasa yayi samu na lukwamusu ya nene ke na kukwiza;
“Nkembo na Nzambi! Mu botamaka na sanduku ya ba-
Méthodiste, ba-Presbytérien, sanduku ya ba-Pentecotiste.” Ya
kele kaka na Nzasa mosi, ya kele Yesu Klisto, mpe Yandi kele
Ndinga!

319 Beno tala, Nzambi tubaka na profete, Yandi tubaka, “Dya
buku,” na Ngwisani ya Ntama. Profete ya Ngwisani ya Malu-
malu, Yandi tubaka, “Dya mwa buku.” Samu na yinki? Ti profete
mpe Ndinga ke vwanda mosi! Beno me mona? Ya kele Sanduku,
Ndinga ya Nzambi.

320 Nzambi silaka, Ndinga ya Yandi, wapi mutindu Yawu ke
salama mpe wapi mutindu Yawu ke salama ntangu Yandi
soolaka Kento ya Yandi ya makwela, mutindu yawu ke salama.
Yawu ke salama kaka na ntwala ya beno, na Nkumbu ya Mfumu,
mpe yawu kele na nzila ya Ndinga ya kieleka! Nsangu ya ntangu
ya nkokila kele awa.

321 Bantu yikwa ke bambuka moyo na Haywood ntangu yandi
sonikaka:

Ya ke vwanda na Nsemo na ntangu ya nkokila,
Beno ke mona kieleka nzila ya Nkembo;

322 Yinga, nsilulu ya nkokila ya Bidimbu Sambwadi, ya
Apocalypse 10, Malachie 4, Luc 30 mpe 10. Beno tanga
Deutéronome 4, 4:1 mpe 4, na manima nzila ya 25 mpe nzila
ya 26, mpe beno tala yina Yandi tubaka samu na kilumbu yayi
ya nsuka. Yayi vwandaka Moise vwandaka tuba na Israel na
“kuzitisa konso Ndinga, kubwela kima mosi ve!” Moise, profete
yina vwandaka kuna mpe monaka Ndinga yina ya Nzambi. Mpe
ba sonikaka Yawu na yandi mpe siamisaka yawu na nzila ya
diboko ya Nzambi Mosi na kusonikaka Yawu. Yandi tubaka,

“Nge zitisa konso Ndinga, kubwela kima mosi ve na Yawu to
katula kima mosi na Yawu.” Beno lenda tanga yawu na nzila ya
25 mpe na nzila ya 26 ya Deutéronome 4.

323 Beno tala! Beno bwela na Yawu ve, beno katula na Yawu ve;
samu kana beno sala yawu, Nzambi ke katula ndambu ya beno
na Buku ya Luzingu. Mpe yawu ke lakisa ti beno vwandaka ve
nkuna ya Yandi.

32¢ Beno bambuka moyo! Nyonso yina Nzambi silaka beto,
nyonso yina Nzambi zonzaka na beto, bima nionso yina ba
tubaka na beno na Nkumbu ya Mfumu, ya me salama! Nzambi
me salaka ata mbala mosi ve nsilulu mosi ya fyoti ve, kasi
Yandi me zitisa konso nsilulu yina Yandi tubaka, me tuba na
beto, ya kele Kieleka. Samu na bamvula makumi zole yayi,
Shreveport, Mu me longa beno na nzila ya ngolo ya Nzambi,
mpe lutondo ya pasteur ya beno, mpe mu ke pesa beno kimbangi
bubu yayi. Ata mpe bakento yina lutaka kubuta; babakala, bana,
bampasi, kubeluka, profesi, bima yina ke salama, ata mosi ve
ya bawu me kubwaka! Ntangu yayi, beno vwanda ntama na ba-
denomination yina, bawu ke na kutwadisaka beno na lufwa.

325 Samuel telamaka kilumbu mosi, mpe bawu tubaka, “Beto
zola ntinu, beto zola kuvwanda mutindu bayankaka ya yinza.”

326 Bawu. ..Samuel tubaka, “Kubaka ntinu yina ve. Yandi ke
baka bana ya nge ya babakala, mpe bana ya bakento, mpe yandi
ke sala yayi mpe ke sala yina.”

327 Yandi tubaka, “Yinga, mu zaba ti nge kele ya kusungama.”

328 Kasi Samuel tubaka, “Beno kuwa munu. Mu me bakaka
ntete mbongo ya beno? Mu me lombaka beno ntete na kuzinga?
Mu me tubaka na beno ti beno fwana futa munu mbote mingi
samu na kusimbisa lukutakanu samu na beno?” Ntangu yayi
beno kufundisa beno mosi, ata mpe ntangu yayi! Beno me mona?
Yandi tubaka, “Mu me tubaka na beno ntete kima mosi na
Nkumbu ya Mfumu kasi yina me salamaka ve?” Kima mosi ve.

329 “QOh, yinga, Samuel, nge me lombaka beto mbongo ata fioti
ve, nge me zolaka ata fioti ve bima ya nene. Samuel, yina kele
kieleka, mpe nyonso yina nge tubaka na beto na Nkumbu ya
Mfumu kusalama. Kasi, Samuel, beto zola kaka denomination
ya beto!”

330 “Na yina beno kwenda baka yawu. Ya me tala beno.” Ya kele
kieleka.

331 Beno lenda banza ti beno ke sala kisalu samu na Nzambi,
mpe kana beno ke basika na nzila ya Nzambi ya kusala yawu,
beno ke landila na kubebisa yawu nionso, diaka mpe diaka.
O Dibuundu ya Nzambi ya moyo! Pardo beno lemvokila munu
mutindu ya munu ya Irlandais mpe mutindu ya munu ya
kusakana, kasi na kieleka mpe busantu ya ntima ya munu, beno
ba-Assemblée de Dieu, beno ba-Unitaire, ba-Presbytérien, ba-

Méthodiste, nyonso yina beno kele, beno tina samu na luzingu
ya beno. Beno bambuka moyo, beno basika kuna.

Bayinsi ke na kupanzana, Israel ke na
kuvumbuka, (Kukubama samu na kupema
yina.)

Bidimbu yina baprofete zabisaka na ntwala;

Ba me tanga bilumbu ya ba-denomination, ba
me fuluka na boma,

“Vutuka, O nge yina me zimbana, na yina ya
nge.”

Kilumbu ya mpulusu me belama,

Bantima ya bantu ke na kubwa na boma,;

Beno vwanda ya kufuluka na Mpeve ya Yandi,
beno vwanda na minda ya beno ya kukubika
mpe ke sema,

Beno tala na zulu! Mpulusu ya beno me
belama.

332 Beno ke kwikila yawu? Beto me kuma na ntangu ya nsuka,
beto kele awa. Bisono kele na zulu ya kibaka, Nkwizulu ya Zole
me kuma pene-pene, Kento ya makwela me soolama, yina ba me
losila maza, yina ba me basisa.

333 Ntangu yayi, yina zola tuba ve ti kubasika na dibuundu, yina
zola tuba me basika na malongi ya denomination. Beno fwana
kwenda na dibuundu, kasi beno kota na organisation mosi ve.
Yesu kwendaka na ba-organisation nionso, kasi Yandi kotaka
ata fioti ve mosi ya yawu. To ve dyaka ti Yandi vwandaka na
lweka na mosi ya bawu, kieleka ve, kasi Yandi vwandaka na kati-
kati ya bawu. Ya kele kisika yina Nsemo fwana mwangana. Mpe
beno vwanda kaka kisika beno kele, beno panza Nsemo. Beno me
mona? Yina kele samu na yina Nzambi ke na kusadilaka beno.
Bantu yina kele na bantima ya nzala, bika bawu zaba ti Yesu
Klisto kele kieleka, kaka mutindu Yandi vwandaka mazono,
Yandi kele bubu yayi; mpe ke vwanda kukonda nsuka.

33¢ Yawu lenda salama, bakala to kento na kieleka nyonso, na
kumeka na kusala nyonso ya bawu mbote samu na Nzambi
kisalu, mpe twadisaka yawu na nzila ya yimbi. Na kupakulama
ya kieleka ya Mpeve-Santu na zulu ya bawu, kasi twadisaka
yawu ya kuswaswana na dikani ya Nzambi samu na nsungi, mpe
tulaka na kawo na kima ya muvimba. Ntangu yayi, kana beno
ke kwikila ti ya kele Kieleka, beno tuba, “Amen.” [Dibuundu
me tuba, “Amen.”—Mu.] Beto me tanga kaka Yawu. Bawu me
tula kima nionso na poto-poto na kukwizaka ve nzila Nzambi
me kubika samu na kusala yawu.

Beto sambila.

335 O dibuundu, awa mpe bisika nyonso na yinsi, beno kuwa
kisadi ya beno ya kukikulumusa na suka yayi. Beno zola? Beno
tala kisika beno vwandaka na mwa bamvula me luta ntangu

yayi bandaka ntete; ntangu yayi beno tala yina bakumekula
me salama na zulu ya yawu, mpe ba-million ya nene mpe ba-
milliard ya ba-dollars me kota na ba-organisation. Beno me
mona? Ya kele kaka ntama na Ndinga ya Nzambi. Bivinga mpe
ba-organisation kele ve mutindu Nzambi ke twadisa Mpeve ya
Yandi. Yandi ke twadisa Yawu mbala mosi na kati ya Ndinga ya
Yandi, samu na kusala Yawu kuzinga. Mpe kana ba tumaka beno
katuka mbandukulu ya ntoto na Ndinga yina, konso Ndinga
ke kwiza kaka na zulu ya Ndinga. Mutindu cellule ya muntu
ke kuzwa ata cellule mosi ve ya muntu, mpe yina ke landa
cellule ya yimbwa, mpe yina ke landa cellule ya niawu; yawu
ke vwanda ba-cellule ya kimuntu. Kasi yawu fwana vwanda na
cellule ntete na kubanda. Yina kele kieleka? Beno tuba, “Amen.”
[Dibuundu me tuba, “Amen.”—Mu.] Mbote, kana yawu kele
cellule ya Ndinga na kubanda, ba-cellule yankaka ya Ndinga
kele ya kutumama na kusala yawu nzutu ya muvimba.

336 Beno vwanda ve bana, kaka na zola, kasi beno vwanda bantu
na Kimpeve mpe na lufundusu. Beno tala kana mu me tuba
na beno Kieleka to ve. Beno tala kana Yawu kele Ndinga ya
Nzambi to ve. Beno tala kana ya kele ngunga yina beto ke na
kuzonzila to ve. Beno tala kana ba silaka bima yayi. Ntangu yayi,
ba me siamisa bawu? Na nzila ya bima yina kele ve na muntu
na yinza yina lendaka sala yawu. Kasi Yawu me kuma mingi ya
mumesanu samu na beto ti beto ke bika Yawu kubasika na beto.
Beno vingila, dibuundu, beno vingila.

337 Kana ya kele na mosi na kati awa na suka yayi yina zaba
ve Yesu Klisto, yina ke telama ve ya kunungisama na suka
yayi, masumu ya beno nionso me kwenda mutindu ti beno me
sumukaka ata fioti ve, mpe beno zola vwanda mutindu yina. . .
samu beno bambuka moyo, kilumbu mosi, ntangu yankaka bubu
yayi, ntangu yankaka na minuti tanu ke kwisa, kasi kilumbu
mosi ntima yina ke suka. Mpe ti na kati ya kati ke pumbuka kwa
yandi na kutelama na Mvwandulu ya Nzambi samu ba fundisa
yandi landila yina beno ke sala na Nsangu yayi na suka yayi,
landila Nsangu yayi yina beno ke mona. Ve. . . Ya kele munu ve,
mu kele kaka muntu yina ke kudiaka. Mutindu micro yayi, ya
lenda tuba kima mosi ve kana mu ke tuba yawu ve. Mpe to dyaka
ti mu lendaka tuba kima kana ti Nzambi kuzonza na nzila ya
yawu, kasi beno me mona ti Nzambi me siamisa yawu ti ya kele
Kieleka. Beno zola kuvwanda Muklisto ya kieleka.

338 Ntangu yayi, beto kele ve na kisika samu na mbokolo na
autel, kasi kaka na mesa kisika beno kele ya kuvwanda. Kisika
kele ya kufuluka mpe ya kukangama, ya kufuluka mingi. Mu
lenda bokila beno ve na autel, ya kele ve na autel awa samu na
kubokila beno. Kasi autel kele na kati ya ntima ya beno. Beno
zola ve kubika mwa kundimisa yina ti “Yesu Klisto kele kieleka”
kubelama kaka bubu yayi mpe kubokila ndambu yankaka ya
nzutu ya Yandi na beno, kubumba Yandi na kati ya ntima ya

beno? Kana Yandi kele kuna ve, beno zola kutelemisa diboko ya
beno, na kidimbu samu na Yandi, na kutubaka, “Mfumu, fulusa
munu, fulusa munu na Ndinga ya Nge mpe na Mvwandulu ya
Nge, ti mu lendaka zinga na nzila ya Nge”?

339 Nayina bayintu nionso kele ya kukulumusa, disu nionso kele
ya kukulumusa, bisika nionso na yinsi, beno telemisa maboko ya
beno awa na kati ya kivinga yina ke monika na meso mpe kuna,;
mpe mu ke sambila samu na beno. Ya kele nyonso mu lenda sala,
mu lenda fulusa yawu ve. Nzambi sakumuna beno. Mu lenda
fulusa yawu ve. Nzambi sakumuna beno; mpe beno. Nzambi
lenda fulusa yawu. Nzambi sakumuna nge. Maboko ke na
kumataka awa na kati ya kivinga yina ke monana, bisika nyonso.
“Fulusa yawu. Fulusa munu, O Mfumu. Fulusa munu.” Mpe
ntangu yayi, na manima ya munu. . .Matondo na nge, mpangi-
kento. Matondo na nge, mpangi-bakala. Nzambi sakumuna nge.
Na manima mu. ..Nzambi sakumuna nge, mpangi-kento ya
luzolo. Nge. Na manima...Mu banza ntangu yayi ti mu me
simba bantu ya kulutila kusungama, yina ke na kumeka na
kuvwanda, mu zola kutelemisa maboko ya munu na beno.

340 O Mfumu, bika ata fioti ve ti mu telama kisika mosi. Ntangu
nionso, Mfumu, bika mu telema ve na kima mosi, bika mu
kwenda kaka na ntwala, Mfumu, tii mu me manisa nionso
yina Nge tumaka munu na kusala. Kukondwa kutala ntalu,
ata lutangu, ata lutangu ya bantu ke tonga, ata mutindu ngolo
kulunsi kele, Mu ke bambuka moyo na kulunsi yina Nge pesaka.

Na yawu kulunsi yayi ya busantu mu ke baka,

Tii lufwa ke pesa munu kimpwanza,

Na yina kukwenda na Yinzo samu na kwenda
lwata yimpu ya kimfumu,

Ya kele na yimpu ya kimfumu samu na munu.

Yesu fwana nata kulunsi yandi mosi,

Mpe yinza ya muvimba ke vwanda na
kimpwanza?

Ve, ya kele na kulunsi samu na mosi na mosi ya
bana ya Yandi,

Ya kele na kulunsi samu na munu.

341 Nzambi ya luzolo, Ndinga me longama. Yawu lenda vutuka
ve ya mpamba, Yawu ke kuzwa kisika ya Yawu. Kana ba kunaka
nkuna, Ya ke mwangisila yawu masa tii ya ke kula. Mpe muntu
mosi ve lenda botula yawu na diboko ya Nge, “Bayina nionso
Tata pesaka Munu ke kwisa na Munu, muntu mosi ve lenda
botula bawu na diboko ya Munu. Tata ya Munu me pesa bawu
na Munu ntete mbandukulu ya yinza”; ntangu manaka nionso
vwandaka ya kuyema, mutindu yina, ba pesaka Yesu Dibuundu
ya Yandi, Kento ya Yandi ya makwela.

342 Makwela ya luvunu ya yinza, na ba-denomination yayi.
Nge kwizaka mpe kufwaka na yinza, Nge vulusaka Yandi, Nge

nungisaka Yandi, Yandi salaka yawu ata mbala mosi ve na kisika
ya ntete. Ba kangaka yandi na mutambu, mpofo. Mpe mutindu
nkunga ke tuba:

Mu vwandaka mbala mosi ya kuzimbana mpe
ntangu yayi mu me monana,

Mu vwandaka na Laodicée, mpofo, kasi ntangu
yayl mu me mona.

Mpe yawu kele lemvo yina me longa munu
boma,

Yawu vwandaka lemvo yina me sadisa boma ya
munu,

Mutindu ntalu lemvo yango me monana

Ngunga mu kwikilaka ntete!

Mpe maza ya Nzambi kubwaka na zulu ya moyo ya munu.
Mu vwandaka na mpwila.

343 Nzambi, na mwa autel yayi ya ntima nionso kele awa mpe
bisika nionso na yinsi, bika ti bamasa yina ke kulumuka na yisi
ya autel ya Nzambi kubasika na suka yayi na zulu ya Dibuundu
ya Nge; mpe kulosila Yawu masa, Mfumu, samu nsungi me kuma
na nsuka. Pesa Yawu Luzingu, Bamasa ya Luzingu, ti Yawu
fwana vwanda na Mvwandulu ya Mwana samu na kuyela samu
na kibumbulu ya Nge ya nene.

344 Tata, mu ke sambila samu na Bawu. Kasi mwinga fwana
kuyuma, na yawu mu lenda sambila ve samu na yawu; yawu
fwana kufwa, na yawu yawu yawu kele ya kufwa. Kasi mu ke
sambila samu na Blé, Mfumu, yina ke na kusalaka na kati ya
Nzutu ya Klisto. Pesa, Mfumu, ti bamasa ya madidi ya Nzambi
ke kanga matama ya Yandi ya kufuluka na masa ya meso ya kiese
mpe kubakula tii masini ya kuyonzika ke kwiza samu na kunata
Yawu na yinzo. Na Nkumbu ya Yesu, mu me pesa yawu nyonso
na Nge, Mfumu; bandandu kele ya Nge. Amen.

[Mpangi mosi ya kento me pesa nsangu. Kisika ya mpamba
na bande—Mu.] Amen.

345 Na yawu Tata Nzambi, beto ke tonda Nge. Mpe, Tata, beto
ke sambila samu na mpangi ya beto ya kento ya ntwenya, ya
kisadi awa, samu na ngolo ya yandi. Mu ke banza na ntangu
yina mu—mu kotaka na mvwandulu ya yandi, mutindu ti Mpeve
kwizaka na zulu ya yandi mpe pesaka nsangu mosi yina Wanzio
ya Mfumu pesaka na Nzadi kilumbu yina: “Mutindu ba fidisaka
Jean-Baptiste na kukwisa na ntwala ya nkwizulu ya ntete ya
Mfumu Yesu, ba me tinda nge na nzila ya zole.”

346 Na kumonaka yawu ke kulumuka ntangu yayi na kitini ya
blé, Nzambi, beto ke tonda Nge samu na nyonso Nge me sala.
Bantima ya beto kele ya kufuluka kulutila kuzonza. Mu ke na
kuwa ya kufuluka mingi, Mfumu, mu zaba kaka ve mutindu ya
kutuba kima yankaka. Kasi matondo na Nge Tata, diaka, samu

na nionso yina Nge me sala samu na beto. Na Nkumbu ya Yesu
Klisto.

Mu zola Yandi,. . .

Beto yimba kaka na Yandi, ntangu yayi. Beno bambuka
moyo, Yandi kele awa.

Samu Yandi zolaka munu ntete
Mpe futaka mpulusu ya munu
Na yinti ya Calvaire.

347 Ya ke sala beno kuwa kieleka fyoti, kieleka fyoti? Nyonso ya
kusala ya mpamba, kaka ya kukubama samu na Mpeve, beno me
mona.

Simba diboko ya Nzambi ya moyo!

Simba diboko ya Nzambi ya moyo!

Tunga kivuvu ya nge na zulu ya bima ya
Kukonda nsuka,

Simba diboko ya Nzambi ya moyo!

Kulula ve bimvwama ya mpamba ya yinza,

Yina ke lutaka na nswalu nionso,

Tunga kivuvu ya nge na zulu ya bima
ya Kukonda nsuka, (Ata dénomination ve,
ntangu yayi.)

Simba diboko ya Nzambi ya moyo!

Simba diboko ya Nzambi ya moyo!

Simba diboko ya Nzambi ya moyo!

Tunga kivuvu ya nge na zulu ya bima ya
Kukonda nsuka,

Simba diboko ya Nzambi ya moyo!

348 Bantu yikwa ke meka na kusala yawu? Beno telemisa diboko
ya beno. Ntangu yayi beno tanda diboko na zulu ya mesa, beno
tula maboko ya beno na diboko ya mosi na yankaka, mutindu
yayi, kintwadi. Beno lenda vwanda, yina kele nyonso ya kulunga,
to nyonso yina beno zola kusala. Beno kuwa mbote. Beto yimba
yawu kintwadi ntangu yayi. Yayi ke monikisa muniololo ya beto
ya luzolo ya Nzambi. Beto me simba maboko ya mosi na yankaka
samu ti beto ke kwikilaka na Nzambi. Beto ke simba mosi na
yankaka samu ti beto kele bampangi ya babakala mpe bampangi
ya bakento, Mpeve mosi yina ke tetema, Ndinga ya Kukonda
nsuka ya Nzambi yina ke zinga na kati ya bantima ya beto ke
monisama.

Ntangu nzietolo ya beto ke suka,

Kana na Nzambi beto vwandaka kieleka,
Yinzo ya beto ya kitoko na Nkembo,
Moyo ya beto ya kuyangalala ke mona!

Simba diboko ya Nzambi ya moyo!
Simba diboko ya Nzambi ya moyo!

Tunga kivuvu ya nge na zulu ya bima ya
Kukonda nsuka,

Simba diboko ya Nzambi yina ke sobaka ve!
(Mpeve ya Mfumu!)

Kangama na ya Nzambi. . .

Beno tula kaka mabanza ya beno na zulu ya Yandi, beno
me mona. Yayi kele mutindu ya balukutakanu yina beto fwana
vwanda na bilumbu ke kwisa na ntwala.

. . .diboko yina ke sobaka ve!
Tunga kivuvu ya nge na zulu ya bima ya
Kukonda nsuka,

Ndinga kele kaka kima yina kele ya Kukonda nsuka.
Simba diboko ya Nzambi ya moyo!

Kulula ve mpamba ya yinza yayi...
(Kuzabana, malongi.)

Ya ke lutaka na nswalu nionso, (Beno tala yawu
bubu yayi, yina yawu salaka.)

Beno meka na kuzwa bimvwama ya Mazulu,

Yina ke luta ata fioti ve!

Simba diboko ya Nzambi ya moyo!

Simba diboko ya Nzambi ya moyo!

Tunga kivuvu ya nge na zulu ya bima ya
Kukonda nsuka,

Simba diboko ya Nzambi ya moyo!

349 [Mpangi mosi ya kento ke na kuzonzaka na ndinga yankaka,
mpangi-kento yankaka ke pesa ntendulu—Mu.] Mutindu beto ke
tonda Nge, Mfumu. Mutindu beto vwandaka na ntangu yayi ya
mfunu, kaka mutindu na matanga, samu ti beto ke na ntwala ya
luzikulu ya yinza yina ke na kufwa, ya kufwa; dibuundu yina ke
na kufwa, ya kufwa.

O Nzambi, vukisa blé ya Nge na nswalu, Tata. Kwiza na
nswalu, Mfumu Yesu.

350 Sakumuna bantu ya Nge, Tata, nata bukieleka mpe mudindu
na bantima ya bantu. Bika ti beto kwenda ntama ya makinu
yayi ya kulemba ya ntangu fioti, samu na kukota na mudindu ya
bimvwama ya mafuta ya niosi ya Nzambi. Pesa yawu, Mfumu.
Bumba bantima ya beto ya kutula na zola mpe kieleka.

351 Sakumuna bantu ya Nge bisika nionso, Tata. Na yina beto
ke katuka kisika yayi ti beto kwenda na Nkumbu ya Mfumu
Yesu kuzonza yina kele kieleka, ti yina kele Kieleka, ti beto
tina yina kele mbote, ti beto kukima yina kele yimbi, Mfumu.
Ntangu muntu ke banda na kuvuna beto, ti beto na nswalu
kupesa manima ya beto na zulu ya yandi, ke balula mukongo
ya beto na bansaka nyonso ya mvindu, ya busafu mpe bima ya
yinza, mpe ke balula kaka mukongo ya beto mpe ke kwenda.
Sadisa beto, Nzambi ya luzolo. Yidika beto, sala beto, buka beto,

mpe sala beto na kifwani ya bana-babakala mpe bana-bakento
ya Nzambi ti beto lendaka zinga na nkadulu ya mbote ya Mpeve-
Santu. Beto ke kukipesa beto mosi na Nge, na maboko ya beto
na mosi na yankaka,’ na Nkumbu ya Yesu Klisto. Amen.

Beto telama. Mpangi Nolan. D

